
خەڵك و 
حكومەت

لێكتێگەیشتن و 
پێكەوە كاركردن

كۆكی و یەكدەنگیەكی سەربەخۆیە دوورە لە 
كاریگەری سیاسەتی حزبی و دەستێوەردانی 

دامەزراوە دەوڵەتیەكان.
2- حكومەتیش وەك دامەزاوەیەكی گشتی 
دەكەوێتە ژێر گوشاری گوتاری نموونەیی 
كۆمەڵگە لە ناو فەزای گش������تی، ئەویش 
دەبێت ئەركی وەڵامدانەوەی ئەو گوتارە بێت، 
ئەوا حكومەتیش ناچار دەبێت خۆی لە ژیر 
كاریگەری سیاسی و ئایینی ڕزگار بكات 
و تەنیا لەروانگەی مافی هاووڵاتیبوونەوە 
دیال������ۆگ لەگەڵ خەڵ������ك دادەمەزرێنێت، 
لەم حاڵەتەش������دا كە خەڵ������ك بە گوتارێكی 
نموونەیی كۆمەڵگ������ەوە لەگەڵ حكومەت 
ئامانجی خەڵك  پێدەكات،  دیالۆگ دەست 
و حكومەت دەبێتە لێكتێگەیشتن بۆ ئەوەی 
ئەو خواست و داواكاری و كەموكورتیانەی 
لە كۆمەڵگە هەن و خەڵك لەس������ەریان كۆك 
و یەكدەنگ������ن، لەگ������ەڵ حكومەتیش ئەم 
لێكتێگەیش������تنە دروس������ت بێت، بۆ ئەوەی 
ئیمكانیەتی  حكومەت  خەڵك،  بەهاوكاری 

هاووڵاتیان بە جیاوازی بیروبۆچوون و ئایین 
و ئیتنی������ەوە كۆبكاتەوە، هەربۆیە ئەمە وەك 
پێویستیەك دەبێتە ئەو ژینگەیەی كە نابێت 
كاریگەری دامەزراوە دەوڵەتیەكان و هەروەها 
كاریگەری حزبە سیاس������یەكان و ئینتمای 
ئایینی و ئیتنی لەس������ەر بێت، ئەمەش لە 
پێن������اوی ئەوەیە لەم ژینگەیەدا ئەو گوتارە 
 Ideal Speech( نموونەیەی كۆمەڵگە
Community( بەرهەم بێت و ببێتە ئەو 
گوش������ارەی حكومەتیش وەك دامەزراوەیەك 
دوور لە كاریگەری سیاس������یی و ئینتمای 
ئایین������ی و ئیتنیەوە ڕەفتار بكات و ئەركی 
خۆی جێبەجێ بكات، ئەم ئاراستەیە بەرەو 

دوو خاڵی گرنگمان دەبات:
1- بەرهەمهێنان������ی گوت������اری نموونەیی 
ك������ۆی  بەرهەم������ی  ك������ە  كۆمەڵگ������ە، 
كەموكورتیەكان و خواس������ت و داوای خەڵك 
دەبێت لەناو فەزای گشتیدا، خەڵك لەسەری 
ك������ۆك و یەكدەنگ دەبن، ئ������ەم كۆكی و 
یەكدەنگیەی خەڵك لەناو فەزای گش������تی، 

ئەگەر هەتا ئێس������تا باس لە جیاكردنەوەی 
ئایین و سیاسەت كرابێت بۆ بونیادی دەوڵەتی 
مەدەنی، یان باس لە جیاكردنەوەی سیاسەت 
و یاس������ا كرابیت بۆ پیادەكردنی سەروەریی 
یاس������ا، ئەوا لەگەڵ بەرەو پێش������ەوەچوونی 
و  دیموكرات������ی  لیب������رال  پرانس������یپەكانی 
دروستبوونی گرووپی فش������ار و لۆبی كە 
زۆرجار ل������ە ئەنجوومەنی نوێنەران بەوجۆرە 
گوش������ار دەكەن كە یاساكان بۆ بەرژەوەندی 
توێژێكی كەمی بزنس������مان و كۆمپانیاكان 
جێبەجێكردندا  لەكات������ی  ی������ان  دەربچ������ن، 
توێژیكی كەم لێی س������وودەمەند بێت، ئەوا 
دەكرێت لەم حاڵەتە هاوش������ان لەگەڵ بوونی 
ئەنجوومەن������ی نوێنەران كە لەرێگەی پارتە 
سیاس������یەكان نوێنەرایەتی خەڵك و ئیتنی 
و ئایین������ە جیاوازەكان������ی كۆمەڵگە دەكەن، 
ئەوا پێویس������تە فەزایەكی گشتیش هەبێت 
ك������ە دوور لە كاریگ������ەری ئینتمایی 
سیاسیی  ئایدیۆلۆژی 
و ئایین������ی و ئیتنیەوە 

بەردەس������تی بخاتە گەڕ و وەڵامی خواست 
و داواكاری خەڵ������ك بدات������ەوە و كێش������ەكان 

چارەسەر بكات.
لێكتێگەیشتن

خەڵك و حكومەت لێك نزیكدەكاتەوە
گەورەی  بیرمەن������دی  هابرم������اس  یۆرگن 
ئەڵمانی لەگەڵ ئەوەی بە نەوەی دووەمی 
دەدرێت،  لەقەڵەم  فرانكفۆرتی  قوتابخانەی 
لەو قوتابخانەیەش������دا ڕەخنە وەك بنەمای 
بنەمای  ڕاڤەك������راوە،  كۆمەڵگ������ە  تیۆری 
كاركردنی ئەویش بۆ تیۆری كۆمەڵگە هەر 
ڕەخنەیە، بەڵام كارەكانی هابرماس نەك هەر 
پێناسەیەكی نوێی بە ماناو بەهای ڕەخنە 
داوە و بەهای ڕەخن������ەی لە )ڕەتكردنەوە( 
گۆڕیوە بۆ )كۆدەنگی و لێكتێگەیش������تن(
لە هەمانكات������دا س������ەرلەنوێ مەعریفەی 
پۆلین كردۆت������ەوە و لە كتێبی )مەعریفە و 
بەرژەوەندی( بەپێی بەرژەوەندی سەرلەنوێ 
مەعریف������ەی دابەش������كردووە، ئەمەش بۆتە 
بنەمای سەرلەنوێ داڕشتنەوەی بەرژەوەندی 

مەعریف������ە وەك كارێك������ی ئامێریی )الفعل 
الاداتی(، هەروەها بەرژەوەندی مەعریفە وەك 
كارێكی ستراتیژی )الفعل الاستراتیجی(، 
ل������ە یەكەمیان������دا ك������ە مەعریف������ە دەبێتە 
بەرهەمی كارێك������ی ئامێری، ئەوا خاوەنی 
ئەو كارە ئامێریە لە پێناوی بەرژەوەندییەكی 
دیاریك������راوی خ������ۆی مەعریف������ە بەرهەم 
دەهێنێ������ت، بۆیە لەم كارە ئامێریەدا خاوەنی 
لەسەر لایەنی  دەیەوێت كاریگەری  كارەكە 
بەرامبەر دروست بكات و لایەنی بەرامبەر 
ب������ۆ بەرژەوەن������دی خۆی هەڵبس������وڕێنێت، 
بەڵام ل������ە دووهەمیاندا كە مەعریفە دەبێتە 
بەرهەمی كارێكی س������تراتیژی، ئەوا ئەو 
مەعریف������ە بەرهەم هات������ووە بێجگە لەوەی 
لەنێوان ئەو  لێكتێگەیشتن  ئامانجیەتی كە 
خەڵكانە دروست بێت كە موناقەشە دەكەن، 
هی������چ بەرژەوەندییەكی دیكەی نییە. بۆیە 
لەم ڕوانگەیەوە ئەو وەرچەرخانەی هابرماس 
لەب������واری مەعریفە دروس������تی ك������ردووە، 
مەعریفەی كردۆتە بەرهەمی ڕەخنە، بەڵام 

ڕەخنەی������ەك كۆمەڵگە ك������ۆك و هاودەنگ 
ب������كات، ن������ەك گوتاری حەماس������ئامیزی 
هەندێك كەس و لایەن فەزای بەرهەمهێنانی 
ڕەخن������ە بچووك بكات������ەوە و لەبری ئەوەی 
بەرچاوی خەڵك ڕۆش������ن بكاتەوە و خەڵك 
لەیەكت������ری تێبگات بۆ ئ������ەوەی هاوكاربن 
بكەن،  چارەسەر  كەموكورتیەكانیان  كێشەو 
خەڵك چ������اوی نەبینێ������ت و كوێرانە دوای 
گوتارە حەماس ئامێ������زەكان بكەوێت، بۆیە 
لەم چوارچێوەیەدا هابرماس جەخت لەسەر 
ئەوە دەكاتەوە هیچ لێكتێگەیشتنێك دروست 
نابێت ئەگەر لەس������ەر بنەمایەكی ئەقڵانی 
ڕێككەوتنێ������ك لەنێوان تاكەكاندا دروس������ت 
نەبێت، بۆیە هابرماس ش������ێوازی دەربڕینی 
ڕەخنەگرتنی هاووڵاتیان لەسەر پێداویستی 
و كەموكورتیەكان هێندەی ئەو فەزا گشتیە 
گرنگە كە موناقەشە گشتیەكانی تێدا بەڕێوە 
دەچێت، لەم لایەنەوە و بەس������وود وەرگرتن 
 Speech( لە تیۆری كاری قس������ەكردن

act(ی جۆن ئۆس������تین كە ئەم 

نیی������ە، ئەوج������ا لەبەر ئەوەی ئ������ەم گوتارە 
بەرژەوەندی گشتی  دەربڕی  نموونەییە كە 
خەڵكەو وەك گوش������ار ئاراستەی حكومەت 
دەكرێ������ت، ئامانجیش ئەوەیە لەس������ەر ئەم 
لێكتێگەیش������تن  حكومەت  لەگەڵ  گوتارە 
دروس������ت بێت و كێشەكان چارەسەر بكرێت، 
ئ������ەوا كاری جێبەجێكردنی حكومەتیش لە 
كارێكی ئامێرییەوە دەگۆڕێت بۆ كارێكی 
ستراتیژی و هاودەنگی و پێكەوە كاركردن 
لەگەڵ خەڵك دروست دەكات و خەڵك خۆی 
دەبێت������ە هاوكاری حكومەت و بەش������ێك لە 

پرۆژە سیاسیەكە.
لە فەزای ڕۆشنبیرانەوە
بۆ فەزای گشتی خەڵك

ئەگەر هابرماس ل������ە كتێبی وەرچەرخانی 
 The( گش������تی  ف������ەزای  هەیكەل������ی 
 Structural Transformation of
the Public Sphere(، فەزای گشتی 
بگێڕێتەوە بۆ فەزای گشتی بۆرجوازی لە 

پرسێك بێت كە پێوەندی بەهەموو خەڵكەوە 
هەبێ������ت، ئەم������ەی ناو ناوە هێ������زی كاری 
 Illocutionary( دەربڕین یان قسەكردن

.)speech act
3- پێویس������تی كاری دەربڕین یان قسەكردن 
ب������ۆ ئ������ەوەی گوێگ������ر لەگەڵ قس������ەكەر 
لەس������ەر یەكت������ری هەبێت،  كاریگەری������ان 
ئەمەشی ناو ناوە پێویستی كاری قسەكردن 
.)Perlocutionary speech act(

ئەگەر بە وردی س������ەرنج لەس������ەر ئەم سێ 
پێش������مەرجە بدەین، ك������ە دەربڕینی ڕەخنە 
یان قس������ەكردن لەس������ەر ڕەخنە لە كارێكی 
ب������ۆ كارێك������ی  ئامێریی������ەوە دەگۆڕێ������ت 
س������تراتیژی كۆی كۆمەڵگە، دەبینین ئەم 
سێ پێشمەرجە دەبنە ئەخلاقی وتووێژكردن 
لە فەزای گش������تی بۆ ئ������ەوەی كۆمەڵگە 
ببێت������ە خاوەنی گوتارێك������ی نموونەیی كە 
ئەم گوتارە نموونەییە بێجگە لەبەرژەوەندی 
گشتی خەڵك هیچ بەرژەوەندیەكی دیكەی 

تیۆرە بریتییە لە بەدەستهێنانی ئامانجەكان 
بەڕێگ������ەی دەربڕین یان قس������ەكردن، ئەوا 
قس������ەكردن یان دەربڕین خۆی دەبێتە كارێك 
بۆ بەدەس������تهێنانی ئامانجێ������ك، بۆیە لەم 
چوارچێوەی������ەدا هابرماس زمانی دەربڕینی 
پێویس������تە  بەوەی،  ڕەخنە مەرجدار دەكات 
ئەو زمانە هۆكارێك بێت بۆ لێكتێگەیشتن، 
ئەم������ەش بەو مانایەی دەبێت لەناو پێكهاتە 
جیاوازەكانی كۆمەڵگە بە جیاوازی سیاسیی 
و ئایینی������ی و نەتەوەییەوە، دەبێت زمانێكی 
هاوبەش هەبێت و ئەو زمانە هۆكارێك بێت 
بۆ ئ������ەوەی پێكهاتە جیاوازەكان لێكتێبگەن 
و لەمەش گرنگتر بتوانن لێكتێگەیش������تن 
لەگەڵ حكومەتی خۆی������ان یان دامەزراوە 
دەوڵەتی������ەكان دروس������ت بكەن، ئ������ەم زمانە 
هاوبەشەش������ە بەپێی تیۆرەكەی ئۆستن كە 
هابرماس زمانی ڕاوێژكردنی لە دیموكراتی 
ڕاوێژكاری پێ پێناسە كردووە، پێویستە ئەم 

تایبەتمەندیانەی تێدابێت:
1- پێویستە قسە و دەربرینی وتووێژەكانی 
وەك كارێك س������ەیر بكرێت كە مەبەست لەو 
كارە دیاریكردنی س������یمای ئەو بارودۆخەیە 
كە مەبەستە باس بكرێت، ئەمەی ناو ناوە 
كاری دەربڕی������ن بۆ دیاریكردنی س������یمای 
 Locutionary speech( بارودۆخەكە

.)act
2- پێویس������تە ئەو كارەی قس������ەو دەربڕین 
دەی������كات كاریگەری هەبێت، پرس������یارێك 
بێت بەدوای وەڵامدا بگەڕێین، وروژاندنی 

لەبری ئەوەی ڕۆشنبیران 
ئەقڵ وەك ئامێرێك 

بەكاربهێنن بۆ ئەوەی خۆیان 
بە ئەقڵانی بیربكەنەوە و 
خەڵك دوای ئەقڵانیەتی 

ئەوان بكەوێت، ئەوا پێویستە 
ئەو ئەقڵانیەتە ببێتە 

ئەقڵانیەتێكی پێكەوەڕۆ 
و كۆمەڵگە بەشێوەیەكی 

گشتی بە ئەقڵانی بیربكاتەوە 
و پرسیار لە ئێستا بكات 
و وەڵامی پێویستی بۆ 

بدۆزێتەوە

الادات������ی( بگۆڕێت بۆ كاری س������تراتیژی 
یان پێكەوەڕۆ )الفعل التواصلی( بۆ ئەوەی 
خەڵك و ڕۆشنبیران بگەنە لێكتێگەیشتنی 
هاوب������ەش، وات������ە بەرژەوەن������دی مەعریفە 
لەبەرژەوەندییەكی دیاریكراوی تاكەكەسیەوە، 
بگۆڕێ������ت بۆ بەرژەوەندیەكی گش������تی كە 
ئەویش لێكتێگەیش������تینی هاوبەشە لەنێوان 
ئەو خەڵكانەی پێك������ەوە وتووێژ دەكەن یان 
گوێ لە ڕۆش������نبیران دەگ������رن، بێگومان 
هەموو كارێكی پێكەوەڕۆیش كە ئامانجی 
هاودەنگی و لێكتێگەیشتن بێت، پێویستی 
بە بنەمایەكی ئەخلاقی هەیە، بۆیە لەگەڵ 
پێویس������تە ئەخلاقی  پێكەوەڕۆی������ی  كاری 
هەبێت،  التواصلیە(  )الاخلاق  پێكەوەڕۆیی 
بوونی ئەم بنەما ئەخلاقی������ە پێكەوەڕۆییە 
بەرەو ئ������ەو هاودەنگیەمان دەبات كە خەڵك 
لەناو فەزای گش������تی گوتاری نموونەیی 
كۆمەڵگەی پێ بەرهەم دەهێنێت، ئەمەش 
مان������ای ئەوەی������ە بۆ ئ������ەوەی پێكەوڕۆیی 
بەردەوام������ی هەبێ������ت، دەبێ������ت بەردەوامی 
ب������ۆ  بنەمایەك������ی ئەخلاق������ی هاوب������ەش 
وتووێژەكان هەب������ن، لەبەر ئەوەی ئامانجی 
وتووێژەكان كۆدەنگی و لێكتێگەیشتنە نەك 
ڕەتكردنەوە و لێكدوركەوتنەوە، هەربۆیە بۆ 
هابرماس بنەمای ئەخلاقی پێكەوە ڕۆیی 
گرێدەداتەوە بە )دیموكراتی، دادپەروەریی، 
یاس������ا(، هەروەها لەناو دیموكراتیدا س������ێ 
چەمكی گرنگ بە گەوهەری دیموكراتی 
دادەنێت كە ئەوانیش بریتین لە )ئەقڵانیەت، 
دەس������ەڵات، فەزای گشتی(، لەم ڕاستەوە 
و بەپێی تی������ۆری دیموكراتی ڕاوێژكاری، 
خەڵك بەشێوەیەكی گشتی وەك كۆمەڵگەی 

مەسەلەكانی وەك دادپەروەری و دیموكراتی 
و مافی ئافرەت .. و تاد، دوای بخەنە ڕوو 
خەڵك بێ ئومێد بكەن، باشترە خۆیان بێنە 
ناو فەزای گشتی و هاوكاری خەڵك بكەن 
ب������ۆ ئەوەی ئەو گرفتانە چارەس������ەر بكەن، 
ئەمەش مان������ای ئەوەیە دەبێ������ت لەبورجی 
ئەكادیمی و تەئویل������ی تیۆرییەوە بێنە ناو 
خەڵك و لەسەربنەمای ئەقڵێكی پێكەوەڕۆ 
گشتی  ئەقڵانیەتێكی  التواصلی(  )العقل 
بەواتایەكی  لە كۆمەڵگە دروس������ت بكەن، 
دیكە لەب������ری ئەوەی ڕۆش������نبیران ئەقڵ 
وەك ئامێرێ������ك بەكاربهێنن بۆ ئەوەی خۆیان 
بە ئەقڵان������ی بیربكەن������ەوە و خەڵك دوای 
ئەقڵانیەتی ئەوان بكەوێت، ئەوا پێویس������تە 
ئ������ەو ئەقڵانیەت������ە ببێت������ە ئەقڵانیەتێكی 
پێكەوەڕۆ و كۆمەڵگە بەشێوەیەكی گشتی 
بە ئەقڵانی بیربكاتەوە و پرس������یار لە ئێستا 
بكات و وەڵامی پێویس������تی بۆ بدۆزێتەوە، 
هەروەه������ا گرنگە كاری ئامێ������ری )الفعل 

س������ەدەی هەژدەهەمدا، ئەوە مەبەستی لە 
فەزای بۆرجوازی بە ش������ێوەیەكی گشتی 
فەزای ڕۆشنبیران بووە لەدوای تەواوبوونی 
شەڕی ناوخۆی ئینگڵتەرا و پێش شۆڕشی 
فەرەنسا، لەبەر ئەوەی ئەو فەزا گشتیەی 
ڕۆشنبیران پێش شۆڕشی فەرەنسا دروستیان 
كردبوو توانی كاریگەریەكی گەورە لەسەر 
بگێڕێت،  فەرەنسا  شۆڕش������ی  هەڵایسانی 
ئ������ەو لە دیموكرات������ی ڕاوێژكاریدا دەیەوێت 
هەیكەلی ئەم فەزا گش������تیەی بۆرجوازی 
بگۆڕێت بۆ فەزای گش������تی و لەنێو ئەم 
فەزایەدا ئەركی ڕۆشنبیران بگۆڕێت، واتە 
ڕۆشنبیران ش������رۆڤەی تیۆریی تێكەڵاوی 
پراكتیكی ژیانی ڕۆژانە بكات و ڕۆشنبیران 
چەمك و فیكرەكانیان لەناو فەزای گشتی 
بە ڕاوێژ لەگەڵ خەڵك بكەنە پێش������نیازی 
بەدیل و داهێنان بۆ ئەوەی بتوانن كێش������ە 
و گرفتەكانی كۆمەڵگە چارەس������ەر بكەن، 
ڕاش������كاوانەتر لەبری ئەوەی ڕۆش������نبیران 

هەقیقەت یان ڕاستی بە تەنیا 
لای لایەك نییە، بەڵكو ڕاستی 
و هەقیقەت ئەوەیە كە كۆی 
بۆچوونە جیاوازەكان لەسەری 
دەگەنە كۆدەنگی، بۆیە ئەگەر 
ئەم كۆدەنگیە دروست نەبوو، 
مانای وایە هەموو ئەو ڕاستی 
و هەقیقەتانەی بانگێشەیان بۆ 
دەكرێت ڕاستی و هەقیقەتی 

ڕێژەیین



12

20
12

/1
0/

15
  

)9
00

ە )
مار

ژ
ـی
ـــ
سـ
ـــا
سیـ

مەدەن������ی ڕۆڵی ڕاوێژكارێك������ی زیرەك بۆ 
حكومەتی خ������ۆی دەگێڕێ������ت و تەنانەت 
لەن������او فەزای گش������تیدا لەبری حكومەت 
بیردەكات������ەوە و ئەلتەرناتیف و پیش������نیاری 
داهێنەرانە بەره������ەم دەهێنێت، ئەوجا لەبەر 
ف������ەزا گش������تیە لەهەموو  ئەوەش������ی ئەم 
دامەزراوەكان������ی حكومەت و ئایدلۆژیەتی 
حزبە سیاسیەكان و كاریگەری و ئایینی و 
ئیتنی جیاكراوەتەوە، ئەوا زمانی دەربڕین یان 
قسەكردن لە فەزای گشتی دەبێتە زمانی 
هاووڵاتیبوون كە ئامانجی لێكتێگەیشتنە.

رەخنە لەهۆكاری ڕەتكردنەوەوە
بۆ هۆكاری لێكتێگەیشتن

پێناسەكردنەوەی ڕەخنە لە هۆكارێكەوە بۆ 
ڕەتكردنەوە بۆ هۆكارێك بۆ لێكتێگەیشتن، 
وەرچەرخانێكە لە فیكری سیاسیدا كە هیچی 
ل������ەو وەرچەرخانە كەمتر نییە كە ڕووخانی 
دیواری بەرلین لە جیهاندا دروس������تی كرد، 
ژینگەی  ڕێكخستنەوەی  گرنگتر  لەمەش 
سیستمی لیبرال دیموكراتیە بۆ ئەوەی ئەم 
سیستمە بەڕاس������تی ببێتە ئەو سیستمەی 
كە خەڵ������ك یان گەل س������ەرچاوەی هەموو 
دەسەڵاتێكە و دەبێت حكومڕانی لەپێناوی 
خەڵ������ك و گەلدا بێت، ئەمەش بەو مانایەیە 
ئەگ������ەر ن������ەوەی یەكەم������ی قوتابخانەی 
پێیانوابووبیت ڕەخنە، ڕووخان  فرانكفۆرتی 
و ڕەتكردنەوەی سیستمی لیبرال دیموكراتیە، 
ئ������ەوا هابرماس وەك ن������ەوەی دووەمی ئەو 
قوتابخانەیە ڕەخنە بە هۆكارێك دەزانێت بۆ 
زیاتر چەسپاندنی دیموكراتی، بۆیە لەسەر 
دوو ئاس������ت چەمكی ڕەخن������ە و هەقیقەت 
دەبەس������تێتەوە بە تێگەیش������تنی هاوبەشەوە، 

ڕاشكاوانەتر واتە:
1- ڕەخن������ە ك������ە دەردەبڕێت ی������ان ڕەخنە 
دەخرێت������ە ڕوو، ئ������ەوە خ������ۆی كارێكە بە 
قس������ەكردن دەكرێت، بەڵام ئ������ەم كارە وەك 
كارێك������ی س������تراتیژی ئامانجێكی هەیە، 
ئامانجەكەش������ی ئەوەیە هەم������وو لایەك بە 
ئەو  بەپێویستی چارەسەركردنی  تێگەیشتن 
كێش������ەیە یان ئەو كەموكورتیە قانع بكات 
و دواتریش پێكەوە هەوڵی چارەس������ەركردنی 
ب������دەن، لەم چوارچێوەیەدا ڕەخنە كارێكە بۆ 
چارەس������ەركردنی كێشەو كەموكورتیەكان بە 

ڕێگەی لێكتێگەیشتن.
2- هەقیق������ەت یان ڕاس������تی بە تەنیا لای 
لای������ەك نییە، بەڵكو ڕاس������تی و هەقیقەت 
ئەوەی������ە كە ك������ۆی بۆچوونە جی������اوازەكان 

لەس������ەری دەگەنە كۆدەنگی، بۆیە ئەگەر 
ئ������ەم كۆدەنگیە دروس������ت نەب������وو، مانای 
وایە هەموو ئەو ڕاس������تی و هەقیقەتانەی 
بانگێشەیان بۆ دەكرێت ڕاستی و هەقیقەتی 

ڕێژەیین.
خەڵك چۆن هاوكاری حكومەتی خۆی 

دەكات؟
حكوم������ەت لە سیس������تمی دیموكراتیدا ئەو 
دامەزراوەیە كە بەرنامەی حزبێكی سیاسیی 
لەنێوان دوو  یان هاوپەیمانێكی سیاس������یی 
خولی هەڵبژاردن جێبەجێ دەكات، ئەمەش 
مان������ای ئەوەی������ە خەڵك چۆن ب������ە متمانە 
بەخش������ین ب������ە حزبێك ی������ان هاوپەیمانێكی 
سیاس������ی بۆ ئەوەی حكومەت پێكبهێنن، 
بەهەمان شێوە بە متمانە لێسەندنەوەش ئەو 
حكومەتە بەشێوەیەكی ئاشتیانە ئاڵوگۆڕی 

پێدەكرێت، كەواتە ئەم هاوكێش������ە س������ادەیە 
چەن������د ڕاس������تیەكی گ������ەورە و گرنگمان 
ب������ۆ ئاش������كرا دەكات، بەوەی دەس������ەڵاتی 
سەرەكی لە كۆمەڵگە دەسەڵاتی خەڵكە و 
دەبێت هەم������وو كارەكانیش بۆ خزمەتی ئەو 
خەڵك������ە بێت، هەروەها ئەم������ە پێمان دەڵێت 
حكومەتداری ل������ە كۆمەڵگەی دیموكراتی 
ئەركێكی مەرجدارە بە ئاستی تێگەیشتنی 
نێوان خەڵ������ك و حكوم������ەت و ئەگەر ئەم 
لێكتێگەیشتنە ناهاوسەنگی تێكەوت، ئەوا 
ب������اری حكومەتەكەش لاس������ەنگ دەبێت، 
بۆیە ئەم ئاڕاستەیە پێمان دەڵێت هەنگاوی 
یەكەم بۆ بەردەوامی لێكتێگەیشتنی نێوان 
خەڵ������ك و حكومەت، دەكەوێتە سەرش������انی 
حكومەت، لەبەر ئەوەی خەڵك كە بەرنامەی 
حكومەتی قبوڵ كردووە، لەوە تێگەیشتووە 
چ������ۆن متمانەی خ������ۆی ب������ەو حكومەتە 
بەخش������یوە، هەر بۆیە مافی خۆشیەتی لە 

نزیكەوە ئاگاداری چۆنیەتی جێبەجێكردنی 
ئەو بەرنامەیە بێ������ت، لەمەش زیاتر مافی 
خۆیەتی ب������ۆ جێبەجێكردنی ئەو بەرنامەیە 
ڕاوێژی خۆی بكاتە پیش������نیار یان بەدیلی 
دیكە ب������ۆ جێبەجێكردنی ئ������ەو بەرنامەیە 
ئاراس������تەی حكومەت������ی خ������ۆی بكات و 
خۆیشی بەش������دار بێت لە جێبەجێ كردنی 

بەرنامەكە.
ئەوەی تائێس������تا لە كابین������ەی حەوتەمی 
هەرێم������ی كوردس������تان دەبینرێ������ت، ئەوەیە 
واتە  حكوم������ەت  لەس������ەرۆكایەتی  ه������ەم 
سەرۆكی حكومەت و جێگرەكەی هەروەها 
لەس������ەر ئاس������تی هەر وەزارەتێكیش بەجیا، 
وەرچەرخانێكی دیار بەرچاو دەكەوێت، كە 
زۆر جەخت لەس������ەر گوێگرتن لە خەڵك و 
چوونە ناو خەڵك دەكەنەوە، لەمەش گرنگتر 
ئەوەی������ە گوێگرتن لە خەڵك و س������ەردانی 
ئەنجوومەنی  ئەندامان������ی  كۆی  مەیدانی 
وەزیران بۆ ناو خەڵ������ك، دەكرێتە بەرنامەی 
موناقەش������ەكانی ئەنجوومەنی وەزیران و لە 
ڕوانگ������ەی خواس������ت و داواكاری خەڵكەوە 
دینامكیەتێ������ك ل������ە ش������ێوازی بەرنامەی 
كابینەكە دروست بووە، كە ئەم دینامیكیەتە 
بۆتە هۆكاری ئ������ەوەی ڕۆژ لەدوای ڕۆژ 
زیاتر خەڵك و حكوم������ەت لەیەكتری نزیك 
ببنەوە، لەمەش زیاتر خواس������ت و داواكاری 
خەڵ������ك و كەموكورتیەكان������ی كۆمەڵگە لە 
كاریگ������ەری حزبی و ئایینی و ئیتنی بێنە 
دەرەوە، ڕاشكاوانەتر ئەم كابینەیە بەو جۆرە 
سەیری خواست و پێداویستی هاووڵاتیان و 
كۆمەڵگ������ە ناكات، بەوەی ئەم كەموكورتیە 
لایەنێكی ئۆپۆزس������یۆن وروژاندویەتی یان 
خەڵك، بەڵكو بەوجۆرە سەیری ئەو ڕەخنانە 
دەكرێت كە كەموكورتیەكان دەخەنەروو، بەوەی 
ئایا ئەم كەموكورتیە بوونی هەیە یان نە ؟ 
ئەگەر بوونی هەبوو، ئەوا ئەركی حكومەت 
ئەوەیە بزانێ������ت چۆن ئ������ەم كەموكورتیانە 
چارەس������ەر بكرێ������ت لە چوارچێ������وەی ئەو 
ئیمكانیەتەی لەبەردەس������تیەتی، بۆیە لێرەدا 
پرسیار ئەوەیە ئایا ئەم هەنگاوەی حكومەت 
ب������ۆ گوێگرتن لەخەڵ������ك هەڵیگرتووە بۆتە 
بنەمایەكی سەركەتوو بۆ دروستبوونی ئەو 
لێكتێگەیشتنەی كە پێویستە لەنێوان خەڵك 
و حكومەت هەبێت؟ بێگومان وەڵامی ئەم 
پرسیارە لەسەر دوو ئاست دەدرێتەوە، یەكەمیان 
ئەوەیە بەڵی ئەم هەنگاوە بۆتە س������ەرەتایەك 
بەڵام  لێكتێگەیشتنە،  ئەم  بۆ دروستبوونی 

حكومەتداری لە كۆمەڵگەی 
دیموكراتی ئەركێكی 
مەرجدارە بە ئاستی 

تێگەیشتنی نێوان خەڵك 
و حكومەت و ئەگەر ئەم 

لێكتێگەیشتنە ناهاوسەنگی 
تێكەوت، ئەوا باری 

حكومەتەكەش لاسەنگ دەبێت

لەس������ەر ئاس������تی دووەم ئەگەر بڵێین ئەو 
لێكتێگەیش������تنە پێویستە دروست بووە، ئەوا 
دەكرێ������ت بڵێین ئەم حاڵەتە وەك پێویس������ت 
دروس������ت نەبووە، لەبەر ئەوەی نەگەیشتۆتە 
ئ������ەو ئاس������تەی خەڵ������ك لەچوارچێ������وەی 
ئیمكانیەت������ی حكوم������ەت جارێكی دیكە 
خواس������تەكانی خۆی موناقەش������ە بكاتەوەو 
لەبەر ڕۆش������نایی ئیمكانیەتی بەردەس������ت 
چارەسەر یان پێشنیاری پێویستی بۆ بخاتە 
ڕوو، لە س������ەر ئاس������تێكی دیكە بەشداری 
ئەو  نەگەیشتۆتە  هاووڵاتیان  ڕاستەوخۆی 
ئاستەی لە فەزا گش������تیەكاندا موناقەشە 
لەسەر پرسە گش������تیەكان بكەن و بەدوای 

بەدیل و چارەسەری گونجاو بگەڕێن.
ئامانجی هاوبەش

وەك زەمینەیەك بۆ تێگەیشتنی هاوبەش
زەمینەی گونجاو بۆ تێگەیشتنی هاوبەشی 
نێوان خەڵك و حكومەت، هێندەی بەردەوامی 
وتووێژی نێوان خەڵك و حكومەت گرنگە، 
دەبێت چوارچێوەیەك  بەو مانایەیە  ئەمەش 
ب������ۆ وتووێ������ژی نێوان خەڵ������ك و حكومەت 
دروستبكرێت تیایدا ئامانجە هاوبەشەكانی 
خەڵ������ك و حكومەت پێك������ەوە كۆبكاتەوە و 
لەئاكامی هاودەن������گ بوونی حكومەت و 
خەڵك، ه������ەردوولا حكومەت و خەڵك یەك 
ئامانجیان بۆ دروس������ت بێ������ت و پێكەوە بۆ 
گەیش������تن بەو ئامانجە هاوكاری یەكتری 
بكەن، هەر بۆ نموونە لەم ژمارەیەی گوڵاندا 
بابان وەزیری كشتوكاڵ  پرۆفیسۆر سیروان 
و سەرچاوە ئاوییەكانی هەرێمی كوردستان 
ئام������اژەی بەوەكردووە هەم������وو هەفتەیەك 
لەگەڵ  ئەوەی  بۆ  تەرخانكردووە  ڕۆژێكی 
جووتی������اران كۆبێتەوە و بزانێت گیروگرفتی 
جووتیاران چییە بۆ ئەوەی هەوڵبدات بۆیان 
جێبەجێ بكات، ئەمە وەك هەنگاوی یەكەم 
كش������توكاڵ  وەزارەتی  هەنگاوێكی گرنگە 
لەبەر ڕۆش������نایی گرفتەكان������ی جووتیاران 
هەنگاو بۆ پێشخس������تنی كەرتی كشتوكاڵ 
هەڵبگرێ������ت، بەڵام لەم������ە گرنگتر ئەوەیە 
جووتیارانی������ش بۆ چارەس������ەری گرفتەكان 
بەشداری پێ بكرێت و هانبدرێن پێشنیاری 
بەس������وود و پراكتیكی و بەدیل پێشكەشی 
وەزارەت������ی كش������توكاڵ بكەن، یان ئێس������تا 
هەرێمی  حكومەتی  لەبەرنامەكانی  یەكێك 
كوردس������تان پەرەپێدانی كەرتی گەش������ت و 
گوزارە و بە ئامانجی ئەوەی پیشەس������ازی 
گەش������توگوزاری ببێت������ە س������ەرچاوەیەكی 

دیك������ەی داهات ل������ە كوردس������تان، دەبێت 
گوێ لەو خەڵكان������ە بگیرێت كە لەبواری 
ئەم كەرت������ە ئیش دەك������ەن، هەروەها دەبێت 
لەو گەشتیارانەش پرسیار بكرێت كە دێنە 
ئەم هەرێمە پاش������ان دیراسەتی ورد بكرێت 
لەسەر ئاس������تی داهاتی بەشی زۆری ئەو 
گەشتیارانەی دێنە هەرێمی كوردستان بۆ 
ئەوەی بە باشترین شێوە سەرنجی گەشتیاران 
ڕابكیشرێت و بێنە كوردستان، لەمەش زیاتر 
ئاستی گەشتیاری لە هەرێم بەرز بكرێتەوە 
بۆ ئاستی گەش������تیاری ئیقلیمی و شوێنە 
بە  گرێبدرێتەوە  هەرێم  گەش������تیارییەكانی 
سەرتاسەری  گەش������تیارییەكانی  ش������وێنە 
ناوچەكەوە، لەبواری پەرەپێدانی پیشەسازی 
خۆماڵ������ی ك������ە ئەویش خاڵێك������ی دیكەی 
بەرنامەی كابینەی حەوتەمە بۆ پەرەپێدانی 

كەرتی پیشەس������ازی خۆماڵی، گرنگە ئەو 
خەڵكانەی كە خاوەنی پیشەسازی بچووك 
بوون و ئێس������تا ناتوانن بەهۆی بەستنەوەی 
كوردستان بە بازاڕەكانی جیهانەوە درێژە بەو 
پیشەس������ازییەی خۆیان بدەن، هەم ڕاوێژیان 
لەگ������ەڵ بكرێت هەمیش پێش������نیارەكانیان 
لەبەرچاو بگیرێت بۆ ئەوەی خەڵك لەبوارە 
جیاجیاكاندا بەشداری لەگەڵ خۆی بكات، 
ئەم ش������ێوازە كە ئێس������تا وەك دەبینرێت لە 
حكومەتی  كابینەی  كاركردنی  ش������ێوازی 
هەرێم������ی كوردس������تان ڕەنگدانەوەی هەیە، 
ئەندامان������ی ئەنجوومەنی وەزیرانی كردۆتە 
ی������ەك تی������م بەش������ێوەی تیم لەی������ەك كاتدا 
دیالۆگ و وتووێژ لەگەڵ س������ەرجەم بوارە 
جیاوازەكانی كۆمەڵگە دەكات، ئەم شێوازە 
فرە لای������ەن و فرە ڕهەندیەش بواری ئەوەی 
ڕەخساندووە كە ڕۆشنبیران و پسپۆرانی بوارە 
جیاوازەكان بچنە ناو ئەو فەزا گش������تیەی 

كە خەڵك موناقەشە و وتووێژ لەسەر پرسە 
گش������تیەكانی خۆیان دەكەن، بە تێگەیشتن 
لەیەكتر و لەگەڵ حكومەت هەنگاوەكانی 

ئاییندە دیاری دەكەن.
كاری ستراتیژی

نیوان خەڵك و حكومەت
جێبەجێكردن������ی بەرنامەی هەر حكومەتێك 
بەندە ب������ەو ژینگەیەی حكوم������ەت تیایدا 
بەردەس������تی  ئیمكانیەتەكانی  و  كاردەكات 
ئیمكانیەتی  هەڵدەسوڕێنێت،  بەڕێكوپێكی 
بەردەس������تی حكومەتیش تەنی������ا بودجە و 
داه������ات نییە، لەبەر ئ������ەوەی بۆ وڵاتێكی 
وەك هەرێمی كوردس������تان كە وڵاتێكی تازە 
پێگەیشتووی دوای شەڕ و پشگوێ خراو 
ب������ووە، ئەوا بودج������ە و ئیمكانیەتی دارایی 
بەردەس������تی حكوم������ەت هەرچەندێك بێت، 
ئەوا هێش������تا پێداویستی خەڵك و كۆمەڵگە 
بەو ئیمكانیەت������ە زیاترە، بۆیە لەم حاڵەتەدا 
حكومەت  بەردەستی  ئیمكانیەتی  پێویستە 
لەس������نووری داهات و بودج������ە بێتەدەرەوە و 
لەچوارچێوەیەكی فراوانتردا پێناسە بكرێت، 
لەم چوارچێوە فراوانەشدا خەڵك گەورەترین 
بەردەس������تی  ئیمكانیەت������ی  و  س������ەرمایە 
حكومەتە ك������ە دەتوانێت بە بەش������داری و 
حكومەتی  لەگەڵ  ڕاستەوخۆی  هاوكاری 
خۆی زۆر لایەن������ی كەموكورتی داهات و 
زیاتر جوڵەیەك  لەمەش  پڕبكاتەوە،  دارایی 
بخاتە ناو كۆمەڵگ������ەوە، كە كۆمەڵگە لە 
كۆمەڵگەیەك������ی متب������وەوە بگۆرێ������ت بۆ 
كۆمەڵگەی چالاك، كۆمەڵگەی چالاكیش 
واتە ئەو كۆمەڵگەی������ەی كە دەتوانێت ئەو 
ئیمكانیەت������ەی لەناو كۆمەڵگ������ە هەیە بە 
جوانترین ش������ێوە و بە باش������ترین شێواز بۆ 
بەرژەوەندی گش������تی هەڵس������وڕێنێت، ئەم 
هەڵسوڕانەش پێویستی بەكاری ستراتیژی 
نێوان خەڵك و حكومەت هەیە، بەو مانایەی 
ك������ە پێویس������تە پێكەوە هەن������گاو هەڵگرتن 
و پێك������ەوە ڕاوێژكردن و ه������اوكاری نێوان 
خەڵ������ك و حكومەت بەردەوامی هەبێت، ئەم 
بەردەوامیەش ئەگەر لەلایەكەوە بەش������داری 
خەڵك لە پرۆسەی سیاسیی بەرەو هەڵكشان 
بەرێت، ئەوا لەس������ەر ئاس������تی بونیادنانەوە 
و پەرەپێ������دان دەگۆڕێت ب������ۆ پەرەپێدانێكی 
لە  ك������ە هەم������وو كۆمەڵگەیەك  بەردەوام، 
پەرەپێدان گرنگتر پێویس������تی بە پەرەپێدانی 

بەردەوام هەیە.

بەشداری ڕاستەوخۆی 
هاووڵاتیان نەگەیشتۆتە 
ئەو ئاستەی لە فەزا 

گشتیەكاندا موناقەشە 
لەسەر پرسە گشتیەكان 
بكەن و بەدوای بەدیل و 

چارەسەری گونجاو 
بگەڕێن

پرۆفیس������ۆر جێر ماكی ئوستادی تیۆری 
سیاسەتە لەزانكۆی پەنسنفانیا و تایبەتمەندە 
لە تیۆری سیاسەتی هاوچەرخ و مێژووی 
سیاسەت و بەشداری سیاسیی هاووڵاتیان 
لە سیس������تمی دیموكراتیدا، س������ەبارەت بە 
بەش������داری خەڵك لە پرۆس������ەی سیاسی و 
هاریكاری لەگەڵ حكومەت، لە لێدوانێكی 
تایبەتدا بەمج������ۆرە ڕای خۆی بۆ گوڵان 

دەربڕی:
))پێش هەمووشتێك، حكومەت چەند زیاتر 
وەڵام������دەرەوە بێت، ئ������ەوە هاووڵاتیان زیاتر 
هاندەریان دەبێت بۆ بەشداربوون، بۆیە ئەگەر 
حكومەت بەپێی پێویس������ت وەڵامدەر نەبێت 

ئەوە رێژەی بەش������داربوونی هاووڵاتیان بەو 
ئاستە نابێت، بۆنموونە لەنێو دیموكراسییەتە 
پێشكەوتووەكاندا، ئەمریكا نزمترین ئاستی 
لە  دەنگ������دەران  بەش������داربوونی  رێژەی  لە 
هەڵبژاردن������ەكان هەیە و هۆكاری ئەمەیش 
پێداویس������تییە  بۆئەوەی كە  دەگەڕێت������ەوە 
دەستوورییەكانی ئەمریكا بۆتەهۆی ئەوەی 
ئاس������تێكی نزمتر ل������ە وەڵامدانەوە لەلایەن 
حكومەتەوە لەبەرامبەر هاووڵاتیان دروست 
بێت و ئەمەی������ش بۆتەهۆی ئەوەی رێژەی 
بەشداربوونی دەنگدەران لە هەڵبژاردنەكاندا 
نزمت������ر بێت لە رێ������ژەی بەش������داربوون لە 
وڵاتانێ������ك وەكو بەڕیتانیا و فەڕەنس������ا، لە 

لایەنێكی دیكەوە پێویس������تە بەش������داری 
خەڵك بخرێتە ناو پرۆگرامی خوێندن لە 
قۆناغەكانی س������ەرەتایی و دواناوەندی، 
لەبەرئ������ەوەی هاووڵاتی������ان نازانن چۆن 
بەش������داری بكەن و هیچ������ی لەبارەیەوە 
نازان������ن، هەروەه������ا حكومەتی فیدرالی 
ب������وار بۆ هاووڵاتیان فەراهەم دەكات فێر 
بن لەبارەی بەش������داربوون لەسەر ئاستی 
حكومەت������ی ل������ۆكاڵ. هەربۆی������ە راوێژ 
گرنگە،  دەنگدانیش  هەروەه������ا  گرنگە 
بەڵام پێموایە پەروەردە لایەنێكی گرنگە 
لە پرۆس������ەی وتووێژی هاووڵاتیان لەناو 

فەزای گشتیدا((.

پرۆفیس������ۆر پاول وایتمان ئوستادی فەلسەفەیە 
لە زانكۆی نۆرس داما و پسپۆر و تایبەتمەندە 
لەبواری فەلسەی سیاسی لیبرالیزم و دیموكراتی 
راوێژكاری و بەش������داری خەڵك لە پرۆس������ەی 
سیاسیی، بۆ قسەكردن س������ەبارەت بە راوێژی 
هاووڵاتی������ان لە فەزای گش������تی و چۆنیەتی 
بەش������داری هاووڵاتیان لەپرۆسەی سیاسیدا، لە 
لێدوانێكی تایبەتدا پرۆفسیۆر وایتمان بەمجۆرە 

رای خۆی بۆ گوڵان دەربڕی:
)) ئەوەی من لە دیموكراس������یەتی ڕاوێژكاری 
كەم������ەوە-  ئەوا-ب������ەلای  تێگەیش������تبم، 
دەرفەتگەلێك������ی زۆر هەیە بۆ ئەوەی خەڵكی 
بەشداری لەكاروباری گشتیدا بكەن و و پرس 
و ڕاوێژ بكەن لەبارەیانەوە و بیروباوەڕی خۆیان 
بگەیەننە حكومەت، كە پێویس������تە حكومەت 
و كۆمەڵگەی مەدەنی هان������ی ئەم كارە بدەن 
و هەروەها دەبێت س������ەرچاوەی پێویست دابین 
بكرێت بۆ ئەوەی ئەم������ە ڕووبدات، ئەمە زۆر 
گرنگ������ە، لە وڵات������ە تازەگەش������ەكردووەكان و 
هەروەه������ا لە وڵاتە گەشەكردووەكانیش������دا. لە 
كۆمەڵگەكەی ئێم������ەدا- ئەو كۆمەڵگەیەیەی 
تێیدا دەژیم، ئەوا س������یمای ئەم كۆمەڵگەیانە 
بریتیی������ە ل������ە دوورخس������تنەوەی خەڵك������ی لە 
حكومەت لەبەر ئەوەی سیاس������ەت وەك یاری 

تۆپی پێ یان بەیسبۆڵی لێهاتووە، نەك ئەوەی 
خەڵكی بەش������داری تێدا بكەن لەس������ەر ئاستی 
دیموكراس������یەتی  پێموایە  كەواتە  نەتەوەی������ی. 
ڕاوێ������ژكاری زۆر گرنگ������ە، و پێموانی������ە دژ 
بوەس������تێتەوە لەگەڵ دیموكراسیەتی لیبراڵیدا. 
لەبەر ئەوەی دیموكراسیەتی لیبراڵی پەیوەستە 
بە دەس������تەبەركردنی مافەكان و پێداویس������تیە 
ماددیەكان و هەل و مەرج������ە پەروەردەییەكان، 
ك������ە دەبێت ئەم هەل و مەرجانە بهێنرێنەدی بۆ 
بێت.  بەردەوام  ڕاوێژكاری  دیموكراسی  ئەوەی 
بە دڵنیاییشەو یەكەم هەلومەرجی پێویست بۆ 
زیادكردنی ئاستی بەشداری سیاسی، بریتییە 
لە مافی بەشداری سیاسی، بەشداری سیاسی 
بە ئازادانە. كەواتە یەكێك لە مەرجەكان بریتییە 
لە زەمانەتكردنی ئازادی بەشداریكردن، ئەمەش 
بریتی نییە لەوەی تەنیا توانای دەنگدانت هەبێت 
و توانای دەنگ بەرزكردنەوەت هەبێت، بەڵكو 
پێویستی بەوەدەكات توانای دەستڕاگەیشتن بە 
زانیاریە سیاسیەكانت هەبێت، زانیاری دەربارەی 
سیاسەت بە ش������ێوەیەكی گش������تی، زانیاری 
دەربارەی ئ������ەدای حكوم������ەت و ڕەخنەگرتن 
لێی. ئەمەش پێویستی بە ئازادی ڕادەربڕین و 
ئازادی ڕۆژنامەگەری هەیە- بە تێگەیشتنی 
بەرفراوان لەم ئازادیانە، بەڵام ئەمانە بەس نین، 

جێر ماكی بۆ گوڵان:

پاول وایتمان بۆ گوڵان:

پەروەردە لایەنێكی گرنگە لە پرۆسەی وتووێژی هاووڵاتیان لەناو        فەزای گشتیدا

دەبێت زەمینەی 
ئەوە دروست 

بكرێت خەڵك 
چۆن بەشداری 

پرۆسەی سیاسی 
دەكات و چۆن 

دەتوانێت لەسەر 
پرسە گرنگەكان 

وتووێژ دەكات

پرۆفیس������ۆر جەیمس بۆهمان ئوستادی فەلسەفە و سۆسیۆلۆژیایە لە زانكۆی سانت 
لویس و تایبەتمەندە لەبواری تیۆریی رەخنەیی و دیموكراتی و بەشداری هاووڵاتیان، 
س������ەبارەت بەم لایەنە و لەلێدوانێكی تایبەتدا بەمجۆرە پرۆفیسۆر جەیمس ڕای خۆی 

بۆ گوڵان دەربڕی:
)) تاكە رێگە بۆ قس������ەكردن لەبارەی بەش������داری هاووڵاتیان لەپرۆس������ەی سیاسیدا 
تەنی������ا لەڕێگەی پڕۆس������ەیەكە كە پێ������ی دەوترێت دیموكراس������ییەتی راوێژكاری – 

 ،»Deliberative Democracy
هەربۆیە بەڕای من چۆنیەتی بەزاندنی 
ئەو كێشەوگرفتانە بریتییە لە گرتنەبەری 
مومارەس������ەی راوێژ بۆئەوەی هاووڵاتیان 
بتوانن راس������تەوخۆ، نەك ناڕاس������تەوخۆ، 
بەش������داری ل������ە كاروبار و مەس������ەلەكان 
بكەن، بۆیە بەڕای من دیموكراس������ییەتی 
راوێ������ژكاری س������وودی هەی������ە بەهۆی 
لەس������ەر مەس������ەلەی  جەختكردن������ەوەی 
لەئاكامیش������دا  و  راس������تەوخۆ  وتووێژی 
دەبێتەهۆی ئەوەی وتووێژی گش������تی و 
راستەوخۆ لەس������ەر كێشە و مەسەلەكاندا 
ئەنجام بدرێت، مومارەسەی راوێژپێكاری 

لە چەندین وڵات پیادەكراوە، بۆنموونە كەنەدا و بەڕیتانیا كە باش و كاریگەر بوو لە 
چارەس������ەركردنی كێشەی هاوشێوە. هەربۆیە بەڕای من ئەمە دەبێتەهۆی بەشداربوون 
لە پرۆسەی سیاسی بە رێژەیەكی زیاتر و هەروەها دەبێتە مایەی هاتنەدیی ئەنجامی 
سیاس������یی باشتر، بەڵام ئەمەیش پێویستیی بەوە هەیە كە بەشداربوونی راستەقینە لە 
پرۆسەی سیاسیدا هەبێت و پێموایە كە ئەمە ئامانجی دیموكراسییەتی راوێژكارییە.

پرۆفیس������ۆر جێر ماكی ئوستادی تیۆری 
سیاسەتە لەزانكۆی پەنسنفانیا و تایبەتمەندە 
لە تیۆری سیاسەتی هاوچەرخ و مێژووی 
سیاسەت و بەشداری سیاسیی هاووڵاتیان 
لە سیس������تمی دیموكراتیدا، س������ەبارەت بە 
بەش������داری خەڵك لە پرۆس������ەی سیاسی و 
هاریكاری لەگەڵ حكومەت، لە لێدوانێكی 
تایبەتدا بەمج������ۆرە ڕای خۆی بۆ گوڵان 

دەربڕی:
))پێش هەمووشتێك، حكومەت چەند زیاتر 
وەڵام������دەرەوە بێت، ئ������ەوە هاووڵاتیان زیاتر 
هاندەریان دەبێت بۆ بەشداربوون، بۆیە ئەگەر 
حكومەت بەپێی پێویس������ت وەڵامدەر نەبێت 

ئەوە رێژەی بەش������داربوونی هاووڵاتیان بەو 
ئاستە نابێت، بۆنموونە لەنێو دیموكراسییەتە 
پێشكەوتووەكاندا، ئەمریكا نزمترین ئاستی 
لە  دەنگ������دەران  بەش������داربوونی  رێژەی  لە 
هەڵبژاردن������ەكان هەیە و هۆكاری ئەمەیش 
پێداویس������تییە  بۆئەوەی كە  دەگەڕێت������ەوە 
دەستوورییەكانی ئەمریكا بۆتەهۆی ئەوەی 
ئاس������تێكی نزمتر ل������ە وەڵامدانەوە لەلایەن 
حكومەتەوە لەبەرامبەر هاووڵاتیان دروست 
بێت و ئەمەی������ش بۆتەهۆی ئەوەی رێژەی 
بەشداربوونی دەنگدەران لە هەڵبژاردنەكاندا 
نزمت������ر بێت لە رێ������ژەی بەش������داربوون لە 
وڵاتانێ������ك وەكو بەڕیتانیا و فەڕەنس������ا، لە 

لایەنێكی دیكەوە پێویس������تە بەش������داری 
خەڵك بخرێتە ناو پرۆگرامی خوێندن لە 
قۆناغەكانی س������ەرەتایی و دواناوەندی، 
لەبەرئ������ەوەی هاووڵاتی������ان نازانن چۆن 
بەش������داری بكەن و هیچ������ی لەبارەیەوە 
نازان������ن، هەروەه������ا حكومەتی فیدرالی 
ب������وار بۆ هاووڵاتیان فەراهەم دەكات فێر 
بن لەبارەی بەش������داربوون لەسەر ئاستی 
حكومەت������ی ل������ۆكاڵ. هەربۆی������ە راوێژ 
گرنگە،  دەنگدانیش  هەروەه������ا  گرنگە 
بەڵام پێموایە پەروەردە لایەنێكی گرنگە 
لە پرۆس������ەی وتووێژی هاووڵاتیان لەناو 

فەزای گشتیدا((.

چونكە دەبێت خەڵكی بزانن چۆن بەشداری 
بكەن، بەڵام چۆن ئەمە ڕوودەدات؟ ئەمە بە 
ش������ێوەیەكی بەرچاو لە كۆمەڵگەیەكەوە بۆ 
كۆمەڵگەیەكی دیكە جیاوازە، بۆ نموونە لە 
ئەمەریكا، بەلای كەم������ەوە لە نێو هەندێ 
ل������ە خەڵكی وڵاتەك������ەدا، كڵێس������اكان زۆر 
گرنگن بەوەی وا ل������ە خەڵكی بكەن بایەخ 
بە بەشداری كردن بدەن و فێریان بكەن چۆن 
ئەم كارەبكەن و زانیاری سیاس������یان پێبدەن و 
خەڵكی فێری مەهارەتی سەركردایەتیكردن 
بكەن، لە كۆمەڵگەكانی دیكەدا، ڕێكخراوە 
كرێكاریەكان گرنگن، لە هەندێ كۆمەڵگەی 
دیكەدا ڕێكخراوەكانی كۆمەڵگەی مەدەنی 
گرنگن، وات������ە دەبێت ڕێكخراوگەلێك هەبن 
كە پەیوەست نەبن بە حكومەتەوە و خەڵكی 
فێری چۆنیەت������ی بەش������داریكردن بكەن و 
هانی بەش������داریكردنیان بدەن. هەروەها ئەو 
ئەوانیش  هاوبیروبۆچوونن  ك������ە  خەڵكانەی 
بەش������داری بكەن. هەروەه������ا دەبێت خەڵكی 
پەروەردەبكرێن، بەچەشنێك بتوانن لە زانیاریە 
سیاسیەكان تێبگەن. بۆ ئەوەی بە شێوەیەكی 
ڕەخنەگرانە هەڵس������ەنگاندنی بۆ بكەن. ئەو 
كاتە ئاس������تێكی باش������ی بەش������داریكردنت 

دەبێت((.

جەیمس بۆهمان:

جێر ماكی بۆ گوڵان:

پاول وایتمان بۆ گوڵان:

دیموكراتی راوێژكاری جەختكردنەوەیە 
لەسەر ئەوەی وتووێژی گشتی و راستەوخۆ 
لەسەر كێشە و مەسەلەكان ئەنجام بدرێت

پەروەردە لایەنێكی گرنگە لە پرۆسەی وتووێژی هاووڵاتیان لەناو        فەزای گشتیدا

خۆشبەختانە لەم چەند ساڵانەی ڕابردودا 
گەلێ������ک هەنگاوی گەورە ن������راون کە بە 
هۆیانەوە هه رێمی کوردستان پێشکه وتنێکی 
به رچاوی به  خۆیه وه  بینیوه و به  ڕاده یه کی 
دیار له  به ش������ه کانی دیکه ی عێراقی جیا 
کردۆت������ه وه. ئه مه ش ل������ه  کاتێکدا خه ونی 
گشت کوردس������تانیه کی دڵسۆزه  به  خاک 
و نیش������تیمان، بارۆمه تری مه ترس������ی لای 
ناحه زان������ی به رز کردۆت������ه وه و له  دۆزینه وەو 
قۆس������تنه وه ی فرس������ه تدان ب������ۆ تێکدانی. 
ه������اوکات، ئه گه ر ئ������ه و پ������ه ری وریایی 
نه خرێته  گ������ه ڕ، وه ک گش������تمان ده زانین 
ڕووخاندنی خه ونه کانمان زۆر ئاسانتر ده بێت 
له  بنیادنانه که ی ک������ه  وه ک گه لێک له  
وته بێژان ئاماژەی پ������ێ  ده  که ن به  خوێنی 

هه زاران لاوانمان هاتۆته دی.
س������ەره ڕای گش������ت ئەو کارە پیرۆزانەی 
ک������ە تا ئێس������تا ب������ە ئەنج������ام گەیەنراون، 
کەموکوڕیەک������ی زۆر هەن که  گه لێکیان 
دەر ئه نجامی تاڵان ک������ردن و به کارهێنانی 
س������ەرمایە سروش������تیەکانمان بوون له  لایه ن 
ناحەزانمانه وه  بۆ کاول کردنی ماڵی کوردی 
و ئه مانه ش ئاسەوارێکی قووڵیان لە دەروونی 
کوردستانیاندا به جێهێشتوه. واتە کۆمەڵگاو 
گەنجانی ئەمڕۆمان پاشماوەو دەرئەنجامی 
زیاد لە سی )30( ساڵ حوکمڕانی چەوتن 
ک������ە تێیدا زیاد لە چوارهازارو پێنج س������ەد 
گوندی وێرانکراو و هەڵەبجەو ئەنفالکراوان 
و زیندەبەچاڵ کراوان و ڕاگوێزراوانن و هەر 
ئەمانەش گرژیەکی وایان لە بیر و بۆچوونی 
کۆمەڵگادا بەجێ هێش������تووە بۆ دژایەتی 
دەس������ەڵات کە بە ئاسانی ڕیشەکێش نابن. 
دەرب������از بوون لەم تەوقە کاری تەنیا لایەن و 
توێژێک نییەو کۆمەڵگا بەگشتی بەرپرسە 
لێی. هەر وەک ڕۆژێک لە مێژوودا مارتن 
لوپ������ەر کینگ بە جەم������اوەری ڕاگەیاند: 
م������ن خەونێکم هەیە، دەبێ������ت کۆمەڵگای 
کوردس������تانی ئەمڕۆ دەس������ت لەناو دەست 
پێکەوە بڵێن ئێمە خەونێکمان هەیەو کاری 
بەجێ بکرێ������ت بۆ بەدیهێنان������ی. ئەمەش 
پێویستی بە ئەوپەڕی هوشیاری و هەستی 
لەخۆب������وردن هەیە لە گش������ت توێژەکانی 
کۆمەڵگاکەمانەوە تا بتوانین بە هاوهه ستی 
و هاودەنگی و هاوڕەوتی چارەنووسمان بەرەو 

کەناری ڕووناکی ببەین.
پاراس������تنی ئ������ه م ئه زموون������ه ش ته نیا به  
ب������ه  تایبه تی  کرداری زانس������تیانه  ده بێت. 
له  کاتێکدا که  به ش������ه کانی کۆمه ڵگای 
کوردس������تانی به  دامو ده زگای حکومه ت و 
حزبه  سیاسیه کان و زانکۆکان و ڕۆشنبیرانی 

سه روه ریی کۆمه ڵگا له بڕیاردان و
 بنیادنانی نیشتیمانی له  هه رێمی کوردستان

 Public Centeredness in Decision Making and
Nation Building in Kurdistan Region

د.جەمال ڕەسول محەمەد ئەمین*

بە گشتی تاکێکی ڕۆژهەڵاتی ناوەڕاست بە دەگمەن سەرکەوتوو دەبێت لە 
وەبەرهێنان و تازەکاری و پێشخستن لە کۆمەڵگاکەی خۆیەوە، بەڵام نموونەی 
ئەوان������ە زۆرن کە بە هەر ش������ێوازێک دەرباز بووبن بۆ وڵاتانی پێش������کەوتوو، 
توانیویانە س������ەرکەوتن بەدەست بهێنن نەک تەنیا لەسەر ئاستی تاک بەڵکو 
دەستکەوتەکانیان و تازەکاریەکانیان لەسەر ئاستی جیهاندا دەنگیان داوەتەوە.

ئەمەش ئەو ڕاس������تیانە دووپات دەکەنەوە کە پێ������وەری جوگرافی کاریگەر 
نییە لە ئاس������تی بەهرەداریداو ئەوەی کۆمەڵگاکانی ڕۆژهەڵاتی ناوەڕاس������ت 
هاوش������ێوازەکانیان بە کۆیلەیی هێش������تۆتەوە ئەو سیس������تم و یاس������او ڕێس������ا 

کۆمەڵایەتیانەیە کە بەسەریاندا سەپێنراوە و لە ژێر سێبەریاندا دەژین.
لێرەدا باس لە سیستمی مووچە دەکەین لە کەرتی گشتیدا وەک یەکێک لە 
ئامێرە سەرەکیەکانی سەپاندنی سالاری یان خزمەتکاری لە بەینی حکومەت 

و کۆمەڵگادا. 

زانس������تی و کۆمه ڵایه تی و چین و  توێژی 
هه ژارو کاسبکاران و قوتابی و خوێندکارو 
جوتی������اران و ڕۆژ ب������ه دوای ڕۆژ له  یه ک 
دوور ده که ونه وه و هه تا خوا نه خواس������ته  وای 
ل������ێ دێ هه رلایه نەی له  ش������یوێکدا خۆی 
ده بینێته وه  که  هی������چ له وانی دیکه ی لێوه  

دیار نابێت.
به ربه س������تی ئه م س������یناریۆ ناهه مواره ش 
کارێکی ئاسان و س������اده  نییه  له  کاتێکدا 
که  ت������ه وژم و ش������ێوازی گۆڕانکارییه کان 
له  وڵاته کانی ڕۆژهه ڵاتی ناوه ڕاس������تدا له  
میدیاکاندا به دی ده کرێت و به نداوی قینی 
کۆمه ڵگا و بێ به ش������ییان ل������ه  بڕیارداندا 

ته قیوه ته وه و بڕیارده رانی ڕاماڵیوه .
ئه زموو نی وڵاته  سه قامگیره  کان

دەیان ساڵ لەمەوبەر وڵاته  پێشکه وتوه کان 
که وتن������ه  به رپاکردنی یاس������ایەک لە ژێر 
 Patient( دروشمی سه روه ری نه خۆشدا
چیت������ر  ک������ە   )Centeredness
ئه وه ی پزیش������کان به  ش������یاویان ده زانی بۆ 
چاره س������ه ری نه خۆش������ه که نه یاندەتوان������ی 
به سه ر نه خۆش������ه که یدا بسه پێنن له  ڕێگای 
ته نیا  به ڵکو  نه خۆش������یه که یدا  چاره سه ری 
بۆیان هه بوو پێویس������ت بوو  له  س������ه ریان که  
پلانه که یان به  ڕاش������کاوی بۆ نه خۆشه که  
پش������که  و  ئه گ������ه ر  و  به که ن������ه وه   ڕوون 
)choice(  جی������ا جیا کان������ی به  وردی 
بخه نه  به ر چا و بڕیاردان له  سه ر هه نگاوی 
داهاتوو تەنیا له ده س������تی نه خۆشه که دا بێت 
و هه رچ������ی بڕیارێک بدرێ������ت به  فه رمی 
بچه سپێت. ئه م کرداره  نه ک تەنیا ئاستی 
زانستی و هوش������یاری نه خۆشه که ی به رز 
کرده وه ، به ڵک������و پێوه ندی به ینی نه خۆش و 
پزیش������کی به  ڕاده یه کی باش به هێزتر کرد 
و ته نانه ت پزیشکانیش������ی پاراست له  هه ر 
ئەگه رێک ک������ه  دادگا تاوانباریان بکات 
ئه گه ر پلانی چاره س������ه رکردنی نه خۆشه که 
به رپاکردنی  هه روه ها  نه بوو .  س������ه رکه وتوو 
ئه م یاس������ایە  چه نده ها ده زگای ته ندروستی 

ل������ه  وڵاته کا نی ئه مه ریکاو 
مایه پووچی  له   پاراس������ت  به ریتانیا 

و ب������ه  ڕاده یه کی وا دیار س������ەرکه وتوو بوو 
که  ئێس������تا له  قه باره ی پێوه ندی نه خۆش و 
ده رچووه  و گش������ت کۆمه ڵگای  پزیشک 
گرتوت������ه وه . واته ، به هه مان ش������ێواز ، با س 
 Public( ل������ه  س������ه روه ری کۆمه ڵ������گا
Centeredness( ده کرێت هه روه ک 
له  هه رێم به  گه رمی س������ه روه ری کۆمه ڵگا 
دروش������مێکه  که  له  وته کانی س������ه رۆکی 
هه رێمی کوردستان و سه رۆک وه زیراندا به  

گوێی کۆمه ڵگادا دراوه .
سه روه ری کۆمه ڵگا

هه رچه نده  ئه م دروش������مه  له  دوو وش������ه  
پێکهات������ووه ، نا وه ڕۆکه ک������ه ی گه لێ������ک 
گه وره یه  و به رپاکردنی ده یان به رابه ر قووڵترو 
گه وره تره،  به ڵام پاداش������ته که ی هێنده  به رزه  
که  له وانه یه  خه ونی گشت کوردستانیه کی 
دڵسۆزی زۆر به  زیاده وه  تێدا به دی بکرێت 
و له  گش������ت س������امانه  سروش������تیه کانمان 
بێت، چونک������ه  ده رئه نجامه که ی  تر  به نرخ 
به گه ڕخستنی گشت توانا مرۆییه کان ده بێت 
به  کۆده نگی و هاوده نگی و هاوبه ش������ی له  
ده رئه نجامی کرداره کانماندا به  چاره نووسی 
و س������ه قامگیری و خۆشگوزه رانی و گشت 

ته وه ره کانی دیکه وه . 
به رپاکردن������ی ئه م س������تراتیژه  ل������ه  وڵاته  
پێشکه وتووه کان به وه  ده ستی پێ کردوه  که  
به  زانستیانه و به  به رده وامی نرخی کار بۆ 

گشت 
ن������ی  ه کا ێژ تو
تایب������ه ت  و  گش������تی  که رت������ی 
 ده خه مڵێنرێ������ت ل������ه  که مترین ب������ڕه  پاره ی 
ڕۆژانه  یان مانگانه وه  که  له  سه روو هێڵی 
هه ژاریه وه  ده خه مڵێنرێت تا به رزترین مووچه  
و هاووڵاتی بۆ خۆی سه رپشک کراوه  له  
به ڕی������وه  بردنی ماڵی خ������ۆی. به  به راورد، 
له  به ش������ێک له  وڵاته کان������ی ڕۆژهه ڵاتی 
ناوه ڕاس������ت و له  هه رێ������م، حکومه ت خۆی 
به ر پرس کردوه  له  دابینکردنی به ش������ێک 
ل������ه  خۆراک و پێداویس������تیه کانی ژیان له  
ئاوو کاره با و بیمه ی ته ندروستی و ته نانه ت 
هاتوچۆی کارمه ندانی بۆ ش������وێنی کارو 
گه ڕانه وه ی������ان بۆ ماڵ������ه وه  به ڕاده یه ک که  
به  ڕاش������کاوی دیاره  ک������ێ ئاغا یه  و کێ 
مسکێنه . ئەم ڕێسایانەش ئەو کەشوهەوایە 

پێویستە توێژەكانی 
كۆمەڵگا بەشدارییەكی 
فراوانیان لە بڕیاردان و 
پلانەكاندا پێ بكرێت و 

زانیاری وردیش 
لەسەر بیروبۆچوونی 
توێژەكانی كۆمەڵگا 

ئەنجام بدرێت

ئەوەی کۆمەڵگاکانی 
ڕۆژهەڵاتی ناوەڕاست 
هاوشێوازەکانیان بە 
کۆیلەیی هێشتۆتەوە 
ئەو سیستم و یاسا و 

ڕێسا کۆمەڵایەتیانەیە کە 
بەسەریاندا سەپێنراوە و 
لە ژێر سێبەریاندا دەژین

دەهێنێت������ە کایەوە کە وەك لە کەلتووری 
عەرەبی������دا دەڵێت »لا تفکر .. لها مدبر«، 
تاک������ەکان گرنگی ب������ە بەڕێوەبردن و پلان 
دانان و بەرەوپێش������بردنی بارودۆخی ژیانیان 
نەدەن و لە ئەنجامدا ئەو ماتی و سس������تیە 
ل������ە ت������ازاکاری و پێش������کەوتندا ک������ە لە 
وڵاتەکانمان������دا وا بەڕوونی دێنەبەرچاو بە 
بەراورد لەگەڵ وڵاتە پێشکەووتوەکاندا کە 
ڕێساکایان نەک ڕێگا بە تاکەکان دەدات 
کە بەرپرس������ی تەواوی جۆی������ان بن بەڵکو 
بەرپرسیان دەکات لە بەڕێوەبردنی خۆیان.   
ئه مەش، ئه وه  ده سه لمێنێت که  پرۆسه ی 
س������ه روه ری کۆمه ڵگا له  بڕیارداندا ده کرێ 
له  خواره وه  بۆ س������ه ره وه  بنی������اد بنرێت و له  
ناو ماڵی کوردس������تانیه وه  هه ڵبقوڵێت و له  
ب������ازاڕو دوکانه کانماندا ڕه ن������گ بداته وه و 
شاره کانمان بگرێته وه  له  ئاستی هه رێمدا و 
له  وێوه  ده ستنیش������انی ڕه وتی هه رێم بکرێت 
به ش������ێکی  ئه ودیویانه وه .  ده وربه رو  له گه ڵ 
باش������ی ئه مان������ه ش پێوه ندیه ک������ی پته ویان 
هه یه  ب������ه  بارودۆخی ڕامیاری ئێس������تای 
ناوه ڕاس������ت و  به رانبه ر ڕۆژهه ڵاتی  هه رێم 
وڵاته کانی دوور له  لایه ک و پله و ڕاده ی 
زانستی کۆمه ڵگای خۆمان و هاوبه شانمان 
و ته نانه ت ئه وانه ش که  ب������ه رده وام چاویان 

تێبڕیوین له  لایه کی دیکه وه .  
پێشنیارەکان بۆ هەرێم

کوردستان  هەرێمی  دەکرێت حکومەتی 
ل������ە چەن������د گۆش������ەیەکەوە کار لەس������ەر 
کۆمەڵگای کوردس������تان بکات بۆ ئامادە 
کردنی������ان ب������ۆ مانەوە و ب������ەرز کردنەوەی 
توانستیان و ڕۆڵی مێژووییان لە بنیادنانی 
دواڕۆژێکی ڕوناکتر کە تێیدا کارەس������اتە 
ڕابردوەکانمان دووب������ارە نەبنەوە. لەو تەوەرە 
بنەڕەتیانەش لێرەدا باس������ی یاسای کار و 
کۆدەنگی و هاوبەشیی کۆمەڵگا دەکەین 

لە بڕیارداندا.
1. یاسای کار:

ئ������ەم یاس������ایە پێوەندی ڕاس������تەوخۆی 
و هەرلەو  دادەڕێژێت  پێوەندیدارەکان  لایەنە 
پلاتفۆرمەش������ەوەیە ک������ە دەکرێت گش������ت 
بەڕیوەبردنی  بەرنام������ەی  و  توانس������تەکان 
کارام������ە بخرێنەگەڕ بۆ بە دەس������تهێنانی 
ئامانجە دیاریکراوەکان بە کەمترین کات 

و تێچوو.
ئ������ەوەی ئاش������کرایە، ل������ە ووڵاتەکانی 
ڕۆژهەڵاتی ناوەڕاستدا، تا ڕادەیەکی زۆر 
دیار، ئەم یاس������ایەو ڕێساکانی سەرکەوتوو 
نەبوون لە بەگەڕخستنی توانستەکان و بە 
پێچەوانەوە، تا ڕادەیەک سەرکەوتوو بوون 

لە س������ەرکووت کردنیان و بەفێڕودانیان یان 
ڕاونانیان بۆ وڵاتانی دەرەوە.

ڕاس������تیەش،  ئ������ەم  س������ەلماندنی  ب������ۆ 
هەڵسەنگاندنێک بۆ »نرخی کار« دەکەین 

وەک لەم خشتەیەی خوارەوەدا هاتووە:

ئ������ەوەی ئاش������کرایە، مووچەیەکی بەو 
قەبارەیە بەش������ی ژیانێکی م������ام ناوەند بۆ 
خاوەنەک������ەی دابین ناکات لە کاتێکدا بۆ 
نموونە ئامارەکان وای نیش������ان دەدەن کە 
ناوەندی کرێی نیشتەجێیەکی دوو ژووری 
عێراقیە.  188578دین������اری  هەولێ������ر  لە 
بە پێی ئەو خش������تەیەی س������ەرەوە، ئەگەر 
تاکێک بەکالۆریۆس������ی تەواو کردبێت و 
دامەزرابێت و پێویس������ت بێت ئەو بڕە پارەیە 
دابین بکات ب������ۆ کەمترین بژێوی ژیانی 
خۆی و خێزانەکەی، ئەوا لە مووچەکەی 
پاش  دین������اری عێراقیە،  ک������ە 429200 
کرێ������ی خانوویەک������ی دوو ژووری، تەنیا 
بڕی 240624 دیناری بۆ دەمێنێتەوە کە 
گشت پێداویس������تیەکانی ژیانی پێ دابین 
بکات. بە هەمان شێوە، ئەمە ڕەنگدانەوەی 
جێگیرت������ری هەیە بۆ ئەوان������ەی کە پێش 
بەدەس������تهێنانی بڕوانام������ەی بکالۆریۆس 
هاوسەرگیری دەکەن یان بۆ هەر هۆیەک 
بێت نەیان توانیبێت ئەوبڕوانامەیە بەدەست 
بهێن������ن. ئەوەی ش������ایەنی باس������ە، ڕێژەی 

ئەوانەی کە ل������ە بڕوانامەی بەکالۆریۆس 
کەمتریان بەدەست هێنابوو لە ڕووپێویێکی 
خێزانی بەرفراواندا کە لە ساڵی 2007 لە 
هەرێ������م ئەنج������ام درا 88.2% بوو لە کۆی 
20463 بەش������داربووان لە هەرێم. ئەمەش 
کارمەندان وا لێدەکات کە پاش������نیوەڕوان 
و ش������ەوان، بەدوای کاردا بگەڕێن و هەر 
وەک ئاش������کرایە، ڕێژەیەک������ی دی������اری 
کارمەندان لە یەک کار زیاتریان هەبێت. 
ب������ۆ نموونە، بە ڕۆژ مامۆس������تا بێت و بە 
ش������ەو دوکاندار بێت یان کاری تەکس������ی 
گێ������ڕان بکات و ئەوەش وا لە کارمەندەکە 
دەکات کە نەتوانێت بە پێی پێویست کارە 
س������ەرەکیەکەی بە ئەنجام بدات. نموونەی 
مامۆستاش لێرەدا بۆ ئەوەیە کە ڕێژەیەکی 
زۆری هاڵگرانی ئەو بڕوانامەیە مامۆستان 
و نەوە داهات������ووەکان پ������ەروەردە دەکەن و 
لاوازییان لە ب������ە ئەنجامدانی کارەکانیان 
و پەروەردەکردن������دا داهاتووی وڵاتەکەمان 

بەرەو هەڵدێر دەبات. 
داڕش������تنی زانس������تیانەی یاسای کار 
کە گش������ت بوارەکان������ی کار بگرێتەوە بە 
کەرتەکانی تایبەت و گشتیەوە و ئەم خاڵە 

سەرەکیانەی خوارەوە بگرێتە خۆی:
I. مووچ������ەی دیاریک������راو کە بەهای 
کار بەپێی بڕوانامەو ئەزموون بە تەواوی 

بگرێتە خۆی.
II. کارمەندی ش������یاو بۆ کاری شیاو 
و بە کێبڕکێیەکی بێلایەن بچەسپێت بێ 

هیچ جیاوازیەک.
یەک کارمەند یەک مووچەی   .III
هەبێ������ت و ڕێگا نەدرێت ب������ێ ڕەزامەندی 

هیچ کاری بەردەوامی زیادە بکات.
بیمەی کارمەندان دابمەزرێت و   .IV
گشت لایەنەکانی کەرت گشتی و تایبەت 

پابەند بکرێن بە بەشداری تێیدا.
خانەنشینی بە هاوتای وڵاتانی   .V
پێشکەوتوو کەرتەکانی تایبەت و گشتی 
بگرێتەوە و هەمان مەرجەکانی تێدا پەیڕەو 

بکرێت.
ساڵ بە س������اڵ پێداچوونەوە بە   .VI
ئاس������تی مووچەدا بکرێت کە هەڵاوسانی 

بازاڕ و نرخەکان لەخۆ بگرێت.
کارمەند بەرپرس بێت لە دابین   .VII
کردنی گش������ت پێداویستیەکانی خۆی و 

خێزانەکەی.
کۆمەڵایەتی  پاراستنی  تۆڕی   .VIII
بچەسپێت و تەنیا ئەوانە بگرێتە خۆی کە 
داهاتێکیان  هیچ  بەدەس������تهێنانی  توانای 
نییە و بەبەردەوامی چاودێری و پشتگیری 

یەک������ەم مووچ������ە ب������ە دیناری دوا بڕوانامە
عێراقی )1000(

140بێ بڕوانامە
152+15%+دووس������اڵ زیاد سەرەتایی

دەبێت بۆ 156+185
 185+15%+ چوار ساڵناوەندی

240+25%دوا ناوەندی
260+35%دبلۆم

296+45%=429.2بکالۆریۆس
368+55%دبلۆمی باڵا

374+75%ماجستێر
  429+100%دکتۆرا

پێویستە ساڵ بەساڵ 
پێداچوونەوە

 بەئاستی مووچە 
بكرێتەوە كە هەڵاوسانی 
بازاڕو نرخەكان لەخۆ 

بگرێت

ب������ۆ گۆڕان������ی بارودۆخیان بۆ  بکرێ������ن 
وەبەرهەمهێنەر.

2. هاوبەشی کۆمەڵگا لە بڕیارداندا
بارودۆخی ئێستای هەرێمی کوردستان 
بەڕێژەیەک������ی زیاد لە نۆرمە س������ادەکان 
پێویس������تی بە هاودەنگی و نزیکبوونەوە و 
هاوبەش������ی هەیە. بۆ ئەم کارەش ڕێگای 
تا قیکراوەی زانس������تی هەیە کە خۆم کارم 
تێدا کردوەو خوێندکارێکی پلەی دکتۆرام 
تێ������دا سەرپەرش������تی کردووە کە ئێش������تا 
مامۆس������تایە لە یەکێک لە زانکۆکانی 
بەریتانی������ا. ئ������ەوەش پەی������ڕەو ک������ردن و 
 Delphi( بەگەڕخستنی ڕێگای دێڵفییە
بەدەس������تهێنانی  ب������ۆ   )Methodology
کۆدەنگ������ی لە داڕش������تنی پلانەکاندا بۆ 
چارەس������ەرکردنی ئەوکێشانەی کە ئێستا 
ل������ە میدیاکان������ی هەرێمی کوردس������تاندا 
باس������یان لێ دەکرێ������ت و گرژیەکی وایان 
دروست کردوە کە ئەگەر بە زووترین کات 
چارەس������ەر نەکرێن، پێش ئەوەی بە خۆمان 
بزانین، دۆستەکانمان دەکشێنەوەو تەنانەت 
گومان لەوەشدا دەبێت کە جارێکی دیکە 

بڵێین تەنیا چیاکانمان دۆستمانن. 
دەکرێ������ت ئەم ڕەوتە بەگ������ەڕ بخرێت بۆ 
هێنانە ن������اوەوەو بایەخدان بە ڕاو بۆچوونی 
کۆمەڵ������گا و بەدەس������تهێنانی کۆدەنگی 
ل������ە دۆزین������ەوەی چارەس������ەری بەجێ بۆ 

کێشەکان.
چەن������د نمونەیەک لە کێش������ەکان بێ 

ڕەچاو کردنی پلەی گرنگیان:
1. بووژان������ەوەو پەرەپێدان������ی ژیان������ی 

گوندەکان و کشتوکاڵ.
2.کەمکردنەوەی جیاوازیی ڕەگەزی.

3. بنبڕکردنی گەندەڵی.
4. بەرزکردنەوەی ئاس������تی زانستی لە 

خوێندنگاکانی هەرێم.
5. کەمکردنەوەی بێکاری.

هەروەها دەکرێت گەلێک کێشەی کە 
بۆ ئەم لیس������تە زیاد بکرێت و هەرچەندە 
هەندێکی������ان کاری بەجێی������ان بۆ ئەنجام 
دراوە ب������ەڵام ئەگ������ەر ڕادەی هاوکاری و 
هوش������یاری کۆمەڵگا لێیان دیار نەبێت، 
کۆمەڵگا خۆی ب������ە خاوەنیان نازانێت و 
س������وودی بەئەنجام دانیان لە خواستماندا 

نابێت.
شێوازی ئەنجامدان

بەدەستهێنانی کۆدەنگی لە هەریەکێک 
لەم کارانەی س������ەرەوەدا بەڕێگای دێڵفی 
لەم س������ێ هەنگاوە ڕاپرس������یه ی خواره وه دا 

بەدەست دێت.

هەنگاوی یەکەم: دەنگ و بۆچوونی 
توێژە جیا جیاکانی کۆمەڵگا بە شێوەی 
ڕاپرس������ی کۆدەکرێتەوەو توێژەری شارەزا 
دەرئەنجامی ڕاپرس������یەکە شی دەکاتەوە 
بە ش������ێوەیەک کە زۆرترین و گرنگترین 
و هاودەنگتری������ن ت������ەوەری جیاجیای لێ 

دەستنیشان دەکات.
ش������ێوازی پرس������یارەکە: تکای������ە ب������ە 
بڵێن  بۆچوونی بەڕێزتان، س������ێ هەنگاو 
کە بەبەرپاکردنیان کێش������ە دیاریکراوەکە 

چارەسەر دەکرێت؟
هەن������گاوی دووەم: توێژەر دەرئەنجامی 
هاودەنگیەک������ەی کە ب������ە وریایی خۆی 
و تیمەکەی بەدەس������تی هێناوە دەیباتەوە 
بۆ ڕاوێ������ژ لە گەڵ هەم������ان هاوکاراندا 
کە بەش������داریان لە دەنگدانی هەنگاوی 
یەکەمدا کرد تا بزانن تا چی ڕادەیەک 
ڕەزامەندن لە و تەوەرانەی دەستنیشانیان 

کردون. 
پرس������یارەکە: تکایە پلەی  ش������ێوازی 
گرنگ������ی هەریەکێ������ک ل������ەم ت������ەوەرە 
کە  بک������ە  دەستنیش������ان  دیاریکراوان������ە 
بەبەرپاکردن������ی کێش������ە دیاریکراوەک������ە 

چارەسەر دەکرێت.
ئەگەر لە ئەنجامی هەنگاوی دووەمدا 
کۆدەنگی ب������ەدی نەکرا، ئەوا بۆ جاری 
سێیه م )هه نگاوی س������ێیه  م( دەرئەنجامی 
ل������ە هەنگاوی  ت������ەوەرەکان  رێزبەن������دی 
دووەمدا، دەخرێتە بەر چاوی بەش������داران 
بۆ پێدا چوون������ەوەی ڕاو بۆچوونیان پاش 
ئەوەی دەرئەنجامی ڕاپرسی دووەم دەبینن 
کە لێ������وەی گرنگی ه������ەر یەکێک لە 
تەوەرەکان هەڵدەسەنگێنن و کۆدەنگی بە 

ئەنجام دێت.
دەرئەنجامی ئ������ەم کارەش بناغه یەکی 
پت������ەو بەدەس������ت دێنێ������ت ب������ۆ گرتنی 
کۆنفرانسێکی بەرفراوان کە تێیدا نوێنەری 
کۆمەڵگا و پس������پۆڕانی بوارەکە و یاسا 
ناسان تێیدا بەشدار بن بۆ داڕشتنی پلانی 

بەئەنجامدانی هەنگاوە دیاریکراوەکان.

هه نگاوه کان
دامه زراندن������ی  پش������تگیری   .1
ک������ه   س������ه ربه خۆ  کۆمپانیایه ک������ی 
تایبه تمه ن������د بێت به  ڕاپس������تی کۆمه ڵگا          
کۆکردن������ه وه ی  ب������ۆ   )Opinion Pill(

زانیاری به  شێوازێکی زانستیانه .
2. پێکهێنانی لیژنه یه ک له  پسپۆڕانی 
زانستی به  ئه زموون له  زانکۆکانی ناوه وه و 
ده ره وه ی هه رێم بۆ ئه نجامدانی توێژینه وه  
له  سه ر ئه و داتاو زانیایانه ی که  به  ده ست 
دێن له  خاڵی یه که مدا و س������وود وه رگرتن 
له و دات������او زانیاریانه ی که  هه ن له  داموو 
ده زگاکانی حکومه تی هه رێمی کوردستان 

به  ده سته ی ئاماری هه رێمه وه .
3. داڕش������تنی پلان������ی ب������ه  ج������ێ بۆ 
توێژینه وه کان و  چه سپاندنی ده رئه نجامی 

چاودێری به ڕێوەچوونیان. 

دەرئەنجامەکان
1. به شداری توێژه کانی کۆمه ڵگا له  

بڕیاردان و پلانه کاندا.
2. زی������اد بوونی هه س������تی نه ته وا یه تی 

هاووڵاتیان.
3. زانیاری ورد له  سه ر بیر و بۆچوونی 

توێژه کانی کۆمه ڵگا.

*پرۆفیسۆر لە ئاماردا
 راوێژکاری پێشکه وتوو لە وه زاره تی 

پلان دانان- حکومه تی هه رێمی کوردستان

بارودۆخی ئێستای 
هەرێمی کوردستان بە 

ڕێژەیەکی زیاد لە نۆرمە 
سادەکان پێویستی بە 

هاودەنگی و نزیکبوونەوە 
و هاوبەشی هەیە

تایبەت بە گوڵان دەینووسێت

ل������ە كۆتاییداو لە یەك ش������ەممەی ڕابردوودا 
كۆنگرەی پارتی دادو گەشەپێدان گرێدرا، كە 
ماوەیەكی زۆر چاوەڕوان دەكرا ساز بكرێت. 
دەركەوتن������ە یەك لە دوا یەكەكانی س������ەرۆك 
وەزیران ڕەج������ەب تەیب ئەردۆگان ئاس������تی 
پێش������بینیەكانی بەرزكردەوە، لە پێوەندیدا بە 
پێشنیارە نوێ و بووێرەكانیەوە كە بۆ ئایندەی 

وڵاتەكە خستنیە ڕوو. 
ئ������ەو خەڵكانەی ب������ە دواداچوونی������ان بۆ ئەم 

ڕووداوە ك������رد ت������ا ڕاددەی������ەك نائومێد بوون، 
چونك������ە )ڕەجەب تەیب ئ������ەردۆگان( خۆی 
و پارتەك������ەی پابەن������د نەكرد ب������ە هێنانەدی 
دەس������تكەوتێكەوە كە نەتوانرێت لە ماوەیەكی 
ئەمە ڕێگایەكی  بهێنرێت.  بەدەس������ت  كورتدا 
ژیرانەیە بۆ ئەوەی خەڵكی نائومێد نەكەیت لە 
پێش ئەو هەڵبژاردنانەی بڕیارە لە سێ ساڵی 
داهاتوودا ئەنجام بدرێن. هەڵبژاردنە شارەوانی، 

سەرۆكایەتی و گشتیەكان.

كۆنگرەی پارتی داد و گەشەپێدان و كێشەی كورد

ئامادەبوون������ی مس������عود بارزانی لە كۆنگ������رەی پارتی دادو گەش������ەپێداندا، بە 
بانگهێش������تكردن و ئامادەبوونی لە نێو گرووپێك لە سەركردە ئیقلمیەكاندا، بەمە 
حكومەتی توركیا نیازی خۆی پیشانداوە بۆ بنیاتنانی هاوپەیمانێتیەكی ئیقلیمی 
كە بە ئاس������تێكی كەم پش������ت بە هێزە دەرەكییەكان ببەس������تێت، ئەمە پەیامێكی 
گرنگ بوو لە وڵاتێك كە پێش������تر بارزانی و ئەو قەوارەیەی سەركردایەتی دەكرد 
بە مەترسی بۆ سەر یەكێتی و یەكپارچەیی توركیا لە قەڵەم دەدران، بەڵام حاڵی 
حازر هەرێمی كوردس������تان یەكێكە لە شەریكە سیاسی و ئابوورییە سەرەكیەكانی 
توركی������ا و ئێس������تاش وەك ناوبژیوانێكی نێوان توركیاو ك������ورد لە خودی بارزانی 

دەڕوانن.

هەرچۆنێك بێت ئاماژە بە چەند پێشنیارێكی 
تۆكمەی كەم كرا بۆ چارەس������ەركردنی كێشە 
قورسەكانی توركیا لە نێویاندا كێشەی كورد. 
لەگەڵ ئەوەش������دا، چاودێران نێ������وان دێڕەكان 
دەخوێنن������ەوە و چاودێری هۆڵی كۆبوونەوەكان 

دەكردو چەند شیكردنەوەیەكیان بۆ كرد. 
س������ەرەتا پێكهاتەی میوانەكانی دەرەوە ئاماژە 
بە مەیلێكی دیاریكراوی سیاس������ەتی دەرەوەی 
پارتی داد و گەش������ەپێدان دەكات، س������ەرۆكی 
میس������ر، موحەم������ەد مورس������ی، س������ەرۆكی 

قیرغزستان، ئەلمازبێك ئەتامبایاڤ،
س������ەرۆكی پەرلەمان������ی عێراق������ی فیدراڵی، 
ئوس������امە نوجەیفی، جێگری سەرۆكی سودان 
عەلی عوس������مان موححمەد تەه������ا، جێگری 
س������ەرۆك كۆماری عێراق تاریق ئەل هاشمی، 
س������ەرۆك وەزیرانی پەنجاب، میان ش������ەهباز 
شەریف، سەركردەی حەمماسی فەلەستین خالد 
مەشعەل و مەسعود بارزانی، سەرۆكی هەرێمی 
كوردس������تانی عێراق. ئەوان������ەی نوێنەرایەتی 
ڕۆژئاواشیان دەكرد، سەرۆك وەزیرانی پێشووی 
ئەڵمانی������ا گیرهارد ش������رۆیدەر، كە دۆس������تی 

شەخسی سەرۆك وەزیران ئەردۆگانە. 
پێدەڵێ������ت؟  چیم������ان  وێنەی������ە  ئ������ەم  ئای������ا 
بەلەبەرچاوگرتن������ی ئەوەی س������ەرۆك وەزیران 
ئ������ەردۆگان قس������ەیەكی كەم������ی ك������رد بۆ 
یەكێتی  لەگەڵ  پێوەندیی������ەكان  بووژاندنەوەی 
ئەوروپادا) ئەویش لەبەر ئەوەی سەركردایەتی 
ئەم خولەی ئێستای یەكێتی ئەوروپا بە دەستی 
قوبرس������ی یۆنانەوەیە كە بە نیازی ڕێگرتنە لە 
هەر ش������تێك كە پێوەندی بە توركیاوە هەبێت(، 
پێدەچێت ئەو پتر بەلای دەوڵەتانی ڕۆژهەڵاتی 
نزیكی بە توركیا دایبشكێنێتەوە بۆ بنیاتنانی 
شەراكەتی ئابووری و هاوپەیمانێتی سیاسی. 
لە ڕاستیدا ئەو قس������ەو باسەی لە وڵاتەكەدا 
باوە ئەوەی بەلاوە پەسەندە كە پێوەندیی نزیكتر 
لەگەڵ میس������ردا گرێبدرێت بۆ ئەوەی توركیا 
و میس������ر هاوكاری یەكتر بك������ەن لە دووبارە 
لەسەر  ناوەڕاست  ڕۆژهەڵاتی  داڕش������تنەوەی 
بنەماكان������ی مافی بڕیاردانی چارەنووس) كە 
ئەمە وەك بەرهەڵس������تیكردنی دەس������تێوەردانی 
دەرەكیی لێكدەدرێتەوە(، گەشەپێدانی ئابووری 

خودی بارزانی دەڕوانن بۆ ئەوەی ئەو كوردانە 
خیتابێكی سیاسی دژ بە توركیایان نەبێت. 

ئەم������ە یەكێكە لە گۆش������ەكان ب������ۆ ڕوانین لە 
ئامادەبوونی مس������عود بارزان������ی لە كۆنگرەی 
پارتی دادو گەش������ەپێداندا. بە بانگهێشتكردن 
و ئامادەبوون������ی لە نێو گرووپێك لە س������ەركردە 
ئیقلمیەكان������دا، حكومەتی توركیا نیازی خۆی 
پیش������انداوە ب������ۆ بنیاتنان������ی هاوپەیمانێتیەكی 
ئیقلیمی كە بە ئاس������تێكی كەم پش������ت بە هێزە 
دەرەكیەكان ببەستێت، پەرە بە چەقێكی ئابووری 
و سیاس������ی نوێ بدات كە توانای كێشكردنی 
هەبێت و كوردەكانیش وەك ئەكتەرێكی سیاسی 

نوێ لەم كارنامەیەدا قبوڵ بكات. 
لەم ڕووەوە وەك« كەس������ێكی ژی������ر« لە بەڕێز 
بارزانی دەڕوانرێ������ت، بۆ ئەوەی هاوكار بێت لە 
قەناعەت پێهێنانی ك������وردە یاخیبووەكان تاوەكو 
یارمەتی توركیا بدات كە پەرە بە دیلێكی دیكە 
بدات بۆ ئاش������تەواییكردن لەگ������ەڵ كوردەكاندا 
لەبری ئ������ەوەی پەنا بۆ توندوتی������ژی ببەن بۆ 

بەدەستهێنانی مافەكانیان. 
ئەم ئاش������تەواییە لەگ������ەڵ كوردەكانی دەرەوەدا 
پێویس������تە بەوە دەكات ك������وردەكان بە تەواوەتی 
ئاوێتەبكرێن لە سیس������تمی سیاس������ی توركیادا 
كە تاوەكو ئ������ەم دوایی������ە دوورخرابوونەوە. لەو 
ڕووەوە پێدەچێت حكومەت نیازی ئەنجامدانی 
ئ������ەم كارەی هەبێت، بەڵام بێ ئەوەی نەخش������ە 
ئومێ������دی  هەبێ������ت.  ڕوون������ی  ڕێگایەك������ی 
هەموولایەكیش ئەوەیە ئەو نەخش������ە ڕێگایە بە 

زووترین كات بكێشرێت. 

* ئوستادی زانستی سیاسەتە لە زانكۆی فاتح 
لە توركیا و پس������پۆر و تایبەتمەندە لەسەر دۆزی 

كورد و یەكێكە لەنووسەرە دیارەكانی توركیا  

و بنیاتنان������ی ناوچەی������ەك ك������ە كەلتورێكی 
ئیسلامی هاوبەش������ی هەبێت كە دەبێتە هۆی 
دروستبوونی هاوكاری و هەماهەنگی لەبری 

دوژمنایەتی و ناكۆكی. 
كێش������ەی دووەم كە پەیوەس������تە ب������ە توركیاو 
كوردە.  كێش������ەی  دراوس������ێكانیەوە  دەوڵەت������ە 
كوردەكان واقیعێك������ی ئیقلیمین، بەڵام دوای 
ئەم  ئیتنیەكان  دەوڵەتە-نەتەوەییە  دروستبوونی 
واقیعە بە كێشەگۆڕاو كوردەكانیش دووچاری 
پەراوێزخس������تن بوون. دوای دەیان ساڵی دوورو 
درێ������ژی كاردانەوەو یاخی بوون������ی كوردەكان 
لە ئێستادا ئەو پرۆس������ەیە پێچەوانە دەبێتەوەو 
واقیعێكی سیاس������ی نوێ دەردەكەوێت لەسەر 
بنەمای هاووڵاتی یەكسان و نەتەوەگەراییەك 

هەمووان لە خۆبگرێت. 
ل������ە دوو توێ������ی نامیلكەیەكدا ك������ە لە كاتی 
وت������ارە دوو كاتژمێر و نیویەكەیدا دابەش������كرا، 
بەڕێز ئەردۆگان بەڵێن������ی هەموو ئەمانەیدا. 
بەكارهێنان������ی زمانی كوردی لە كاروبارەكانی 
حكومەت و لە كاتی دادگاییكردنداو ئاماژەی 

بەوەكرد كە ئەمانە بەم زووانە ڕوودەدەن. 
هەموو ئەمانە هەنگاوی باش������ن، بەڵام هێشتا 
بەرگریكردنی یاس������اییانە ل������ە دادگاكاندا بە 
زمانی ك������وردی قەدەغەیە، ئەو كەس������انەی 
وتاری سیاسی لەبارەی كوردەوە دەدەن دوچاری 
دادگاییكردنەوە دەبن، ناوی پاركەكان دەگۆڕێن 
لەبەر ئەوەی پیتی كوردیان لەسەرە. لە ڕاستیدا 
ئەوانە پیتی كوردی نین، بەڵكو لاتینین )وەك
x،q،w( ك������ە لە دوای بەكارهێنانی ئەلف و 
بێی لاتینیەوە لەلایەن ئیدارەی كۆمارییەكانەوە 

لە ساڵی 1928دا، لابران. 
ل������ە ئێس������تادا هەم������وو ئ������ەو گەمژەییانەی 
بوونەه������ۆی لەناوبردنی ژیان������ی خەڵكانێكی 
زۆرو حوكمی زیندانیكردن بۆ ساڵانێكی زۆر 
بۆ ئەو كەس������انەی بەرگرییان لێدەكردن بەرەو 
كۆتایی دەچن و پێشبینی دەكرێت جۆرێك لە 
ئاس������اییكردنەوە ڕووبدات و بە شێكی پەروەردە 
ب������ە زمانی كوردی لە قۆناخی س������ەرەتایی و 

ناوەندیدا بخوێنرێت. 
پەیامێك������ی دیك������ەی گرنگ ل������ە كۆنگرەدا 
بریتی بوو لە بانگهێش������تكردنی بەڕێز بارزانی 
ب������ۆ وڵاتێك كە ل������ە ڕابردوودا خ������ۆی و ئەو 
قەوارەیەی س������ەركردایەتی دەكرد بە مەترسی 
بۆ س������ەر یەكێتی و یەكپارچەی������ی توركیا لە 
قەڵەم دەدران، بەڵام ه������ەروەك پەندێكی كۆنی 
تورك������ی دەڵێت لەو كات������ەوە« ئاوێكی زۆر بە 
ژێر پردەكەدا ڕۆیشتووە.« حاڵی حازر هەرێمی 
كوردس������تان یەكێكە لە ش������ەریكە سیاس������ی و 
ئابوورییە س������ەرەكیەكانی توركیا و ئێس������تاش 
وەك ناوبژیوانێك������ی نێ������وان توركی������او كورد لە 

كوردەكان واقیعێكی ئیقلیمین، 
بەڵام دوای دروستبوونی دەوڵەتە-
نەتەوەییە ئیتنیەكان ئەم واقیعە 

بە كێشەگۆڕاو كوردەكانیش 
دووچاری پەراوێزخستن بوون. 

لە ئێستادا ئەو پرۆسەیە 
پێچەوانە دەبێتەوەو واقیعێكی 
سیاسی نوێ دەردەكەوێت لەسەر 
بنەمای هاووڵاتی یەكسان و 
نەتەوەگەراییەك هەمووان لە 

خۆبگرێت

پێدەچێت ئەردۆگان بۆ 
بنیاتنانی شەراكەتی ئابووری 
و هاوپەیمانێتی سیاسی بەلای 
دەوڵەتانی ڕۆژهەڵاتی نزیك 

بە توركیا دایبشكێنێتەوە

دە ساڵ پێش ئێستا، دەستەبژێری مەدەنی- 
سیاس������یی نوێی توركیا، بە سەركردایەتیی 
ڕەج������ەب تەی������ب ئەردۆغان، ئ������ەو باوەڕەی 
لای هەموو لایەك بڵاوكردەوە كە«كێش������ەی 
كورد« بەرەو ئاوابوون دەچێت. بێگومان ئەو 
یاخیبوونە جوداخوازییەی پارتی كرێكارانی 
كوردس������تان- ك������ە پارتێكی ماركسیس������تە- 
ڕابەڕایەتیی دەكرد، بەرەو پاشەكشەو داكشان 
زیندانیكردنی  و  چوو. دوای دەستگیركردن 
پەكەكە، عەبدوڵا ئۆجەلان لە  س������ەركردەی 
ساڵی 1999دا، ئۆپەراسیۆنە سەربازییەكانی 
ئ������ەم ڕێكخراوە كەمتر كاریگەر بوون و زیاتر 
ئۆپەراسیۆنی پچڕ پچڕ بوون. هەردوو لاش 
زیاتر و زیاتر باسیان لە پێویستی گرتنەبەری 
چارەسەرێكی سیاسی دادپەروەرانە دەكرد.  

دەركەوتن������ی هەرێمی نیمچە ئۆتۆنۆمیی 
كوردس������تان لە باكووری عێراقدا- لە دوای 
داڕووخانی ڕژێمی سەددام حوسێن- هەندێ 
نیگەرانی و نائومێدی لای توركیا دروست 
كرد. لە ڕاس������تیدا، ترس ل������ەوەی ڕووخانی 
سەدام حوسێن سەردەكێشێت بۆ دروستبوونی 
كۆمارێكی كوردیی سەربەخۆ- سەربەخۆیی 
ئەم������ری واقیع- لە عێراقێكی دابەش������بوودا 
هۆكاری س������ەرەكی بوو بۆ ئەوەی سەركردە 
توركی������ا لە  سیاس������ی و س������ەربازییەكانی 
سەرەتای ساڵی 2003ەوە داواكاری واشنتۆن 
ڕەتبكەنەوە بۆ ئ������ەوەی ڕێگە بە هێزەكانی 
ئەمەریكا بدات ب������ەرەی باكوور بكەنەوە لە 
شەڕی عێراقدا كە لە ئاسۆوە دەركەوتبوو. 

لەو كاتەوە پێوەندییەكانی ئەنقەرە و هەرێمی 
كوردس������تان پێوەندی گەلێكی هەس������تیار و 
زۆرجار گرفت ئامێز بوون. توركیا هەولێری 
ب������ەوە تۆمەتباركردووە كە ب������وار بە پەكەكە 
دەدات بۆ ئەوەی خاكی عێراق بەكاربهێنێت 
بۆ ئەنجامدانی هێڕشەكانی لە ناو توركیادا. 
لە س������اڵی 2008دا، س������وپای توركیا چەند 
كردەوەیەكی تۆڵەئامێزی گەورەی ئەنجامدا 
لە دژی ئەو ناوچانەی بانگەش������ەی ئەوەیان 
لەس������ەر دەكات كە شوێن و پێگەی پەكەكەن 
لە باكووری عێراقدا، لە ماوەی چوار ساڵی 
ڕابردووش������دا ناو بە ناو س������نووربەزاندن بۆ 

ئەنجامدانی كردەوەی سەربازی هەبووە. 
بەڵام، لە هەمان كاتدا پەرە بە پێوەندییەكی 
بازرگانیی چڕوپ������ڕ دراوە لە نێوان هەرێمی 
كوردس������تانی عێراق و توركیادا-كە هەندێ 
جار ئەم������ە حكومەتی ناوەندی������ی عێراقی 
س������ەرۆكی حكومەتی هەرێمی  بێزاركردوە. 
بارزانی  ئیدری������س  كوردس������تان نێچیرڤ������ان 

توركیا و تەحەددیەكانی
 كێشەی كورد

ئەردۆگان و سەركردەكانی دیكەی توركیاش نیگەرانن لەبارەی ئەو نائارامیە 
ڕوو لە هەڵكش������انەی لە سووریای دراوسێدا لە ئارادایە، نیگەرانن لەوەی ئەمە 
سەربكێشێت بۆ دروستبوونی هەرێمی كوردیی ئۆتۆنۆمی دیكە) یاخود ڕەنگە 
دەوڵەتێكی س������ەربەخۆی ئەمری واقیعی( لەسەر س������نوورەكانی توركیا. ئەمە 
ئەگەرێكی دوور نییە. لە سووریادا زیاتر لە نیشانەیەكی دابەشبوون دەركەوتووە، 
س������ەركردە كوردەكانیش لە باكووری ڕۆژهەڵاتی وڵاتەكە هەنگاویان هەڵگرتووە 
بۆ چەس������پاندنی دەسەڵاتی سیاسی و س������ەربازی خۆیان بەسەر ئەو ناوچانەدا 
كە زۆرینەیان كوردن. ئەگەر س������ووریا دابەش بێت- یاخود ئەگەر دەس������ەڵاتی 
حكومەتەكەی دیمەش������ق پتر بەرەو داخ������وران بچێت- ئەوا 
دروستبوونی هەرێمێكی هاوشێوەی هەرێمی كوردستانی 
عێراق لە سووریادا ئەگەرێكی ڕاستەقینە دەبێت. 

پرۆفیسۆر تید گەلن كارپێنتەر*
تایبەت بۆ گوڵانی نووسیوە

سەركردە كوردەكانیش لە باكووری ڕۆژهەڵاتی 
وڵاتەكە هەنگاویان هەڵگرتووە بۆ چەسپاندنی 
دەسەڵاتی سیاسی و سەربازی خۆیان بەسەر 
ئەو ناوچانەدا كە زۆرینەیان كوردن. ئەگەر 
سووریا دابەش بێت- یاخود ئەگەر دەسەڵاتی 
حكومەتەكەی دیمەش������ق پتر بەرەو داخوران 
بچێ������ت- ئ������ەوا دروس������تبوونی هەرێمێكی 
هاوش������ێوەی هەرێمی كوردستانی عێراق لە 

سووریادا ئەگەرێكی ڕاستەقینە دەبێت. 
س������ەرەڕای ئەو پەرەس������ەندنە، ئەردۆگان 
نیگەرانە لەبارەی هەڵوێستی ڕوونی سوریا و 
دەوڵەتێكی دیكەی دراوسێ، ئێران، لەبارەی 
یاخیبونی پەكەوە. ئەنقەرە حكومەتی بەشار 
ئەس������ەد تۆمەتبار دەكات ب������ەوەی چالاكانە 
ه������اوكاری پەكەك������ە دەكات. ئەگەری ئەوە 
هەیە ئەم تۆمەتانە ڕاس������تبن، لەبەر ئەوەی 
ئەس������ەد هەموو پاڵنەرێكی تۆڵەسەندنەوەی 
هەیە لە بەرامب������ەر ئەو هاوكاریە چڕوپڕەی 
ئەنق������ەرە دابینی دەكات ب������ۆ هەڵمەتەكانی 
ئازاد بۆ ڕووخاندنی  س������وپای س������ووریای 

ڕژێمەكەی ئەسەد. 
 هەروەها نیش������انەگەلی ئەوە هەن كە ئەو 
ئاش������تەواییەی لە نێوان ت������اران و ئەنقەرەدا 
هاتەئ������اراوە و ڕۆژێ������ك ل������ە ڕۆژان جێ������ی 
گەش������بینی بوو، ب������ەرەو كۆتای������ی بچێت، 
ئێرانیش لە هەوڵدایە بۆ دروستكردنی گرفت 

و كێشە بۆ حكومەتی توركیا. 
تەحەددیەكی  ڕووب������ەڕووی  ئ������ەردۆگان 
گ������ەورە دەبێت������ەوە ل������ە مامەڵەكردنیدا نەك 
هەر تەنی������ا لەگەڵ دانیش������تووانی كوردی 
وڵاتەكەی، بەڵكو لەگەڵ دانیشتووانی كوردو 
سەركردایەتییەكەی لە دەوڵەتە دراوسێكاندا. 
ئەو مەس������ەلانەی پەیوەس������تن بەم كێشەیەوە 
قورس و هەستیارن، چارەسەركردنی ئاشتیانە 
و بنیاتنەرانەی ئەم كێش������ەیەش پێویس������تی 
بەوە هەیە ئ������ەردۆگان و حكومەتەكەی بە 
لێهاتوویی هەڵسوڕاندنی كاروباری  بەهرە و 
دەوڵەتەوە هەڵس������وكەوت بكەن. تا ئێس������تا، 
-تۆماری ئ������ەردۆگان و حكومەتەكەی لەم 
ڕووەوە- تۆمارێكی تێكەڵ و پێكەڵە و جێی 
دڵخۆش������ی نییە. لە ڕاستیدا پێدەچێت ڕەوت 
و تەوژمەكانی ئەم دواییە بە ئاڕاستەیەكی 
پێچەوان������ە بڕۆن- بەرەو گ������رژی و ناكۆكی 

زیاتر. 
*توێژەری باڵایە لە ئەنستیوتی كاتۆ لە 
واشنتۆن دی.سی، نووسەری هەشت كتێبە 
لەبارەی كاروبارە نێودەوڵەتیەكانەوە و ئەندامی 

بۆردی گۆڤاری وەرزی مێدێرترینیانە. 

دەركەوتنی هەرێمی نیمچە 
ئۆتۆنۆمیی كوردستان لە 

باكووری عێراقدا- لە دوای 
داڕووخانی ڕژێمی سەددام 

حوسێن- هەندێ نیگەرانی و 
نائومێدی لای توركیا دروست 
كرد. لە ڕاستیدا، ترس بوو 

لەوەی ڕووخانی سەدام حوسێن 
سەربكێشێت بۆ دروستبوونی 
كۆمارێكی كوردیی سەربەخۆ

نیشانەگەلی ئەوە هەن كە 
ئەو ئاشتەواییەی لە نێوان 

تاران و ئەنقەرەدا هاتەئاراوە 
و ڕۆژێك لە ڕۆژان جێی 

گەشبینی بوو، بەرەو كۆتایی 
بچێت

سەرۆكی حكومەتی هەرێمی 
كوردستان نێچیرڤان ئیدریس 
بارزانی ڕایگەیاند كە لە 

ناوەڕاستی ئەیلولدا هەرێمی 
كوردستان 140،000 بەرمیل لە 

ڕۆژێكدا هەناردە دەكات

ئەردۆگان ڕووبەڕووی 
تەحەددیەكی گەورە دەبێتەوە 
لە مامەڵەكردنیدا نەك هەر 
تەنیا لەگەڵ دانیشتووانی 
كوردی وڵاتەكەی، بەڵكو 
لەگەڵ دانیشتووانی كوردو 

سەركردایەتییەكەی لە دەوڵەتە 
دراوسێكانیشدا

ڕایگەیان������د كە ل������ە ناوەڕاس������تی ئەیلولدا 
هەرێمی كوردس������تان 140،000 بەرمیل لە 
ڕۆژێك������دا هەن������اردە دەكات، ئەویش دوای 
گەیشتن بە ڕێككەوتنێك لەگەڵ حكومەتی 
مەركەزی������دا، ڕێژەی ئ������ەو هەناردەیەش بۆ 
200،000 بەرمیل لە ڕۆژێكدا زیاد دەكات 
لە ساڵی 2013دا. زۆربەی ئەو نەوتەش لە 
ڕێی بۆڕیەوەو بە توركیادا هەناردە دەكرێت. 
هەروەها پێوەندییە ئابوورییەكانی دیكەش بە 

ڕەوتێكی زۆر خێرا بەرەوپێشدەچن. 
ب������ەڵام ل������ە كاتێكدا ك������ە ت������ا ڕاددەیەك 
گرژییەكان������ی نێ������وان توركی������ا و هەرێمی 
نیگەرانییەكانی  ئەوا  كوردستان خاودەبنەوە، 
حكومەتەكەی ئەردۆگان لە دوولای دیكەوە 
زیات������ر دەبن. ه������ەروەك باڵیۆزی پێش������ووی 
ئەمەریكا لە توركی������ا، مۆرتۆن ئەبرامۆیتز، 
بەم دواییە س������ەرنجیدا لەس������ەر لاپەڕەكانی 
»زە ناشناڵ ئنترێس������ت«، كەوا یاخیبوونی 
تۆڵەس������ەندنەوەوە  گیانێكی  »ب������ە  پەكەكە 
دەركەوتۆت������ەوە.« كە دوای »دە س������اڵ لە 
ئارامییەك������ی ڕێژەیی، ش������ەڕێكی قورس و 
ب������ەردەوام هەیە كە قوربانییەكی زۆریش������ی 

لێدەكەوێتەوە.« 
ت������ا ڕاددەیەك������ی گ������ەورە ئۆباڵ������ی ئەم 
پەرەس������ەندنە دەكەوێت������ە ئەس������تۆی خودی 
ئەردۆگان. چونكە سەرەڕای ئەو بەڵێنانەی 
لەبەرچاوگرتنی  ب������ۆ  دەكردنەوە  دووپات������ی 
خواستی دانیش������تووانی كوردی توركیا بۆ 
بەدەس������تهێنانی ئۆتۆنۆمیەكەی سیاس������ی- 
و ب������ە تایبەت������ی كەلت������وری- مەزنتر، ئەوا 
هەوڵەكانی حكومەتەكە لە باشترین حاڵەتدا 
بۆ ئاش������تەوایی و چاكسازی هەوڵگەلێكی 

سست بوون. 
پێدەچێت لە ئێس������تادا، ئارامگرتن و دان 
بەخۆداگرتنی كەمینەی كوردیی وڵاتەكە لە 
كۆتاییدا بێت. تەنانەت ئەو كوردانەش������ی كە 
توندوتیژەكانی  تاكتیكە  پەكەكەو  پشتیوانی 
ناكەن بە شێوەیەكی ڕوو لە زیاد، نائومێد و 

بێ هیوا دەبن لە ئەنقەرە. 
ئ������ەردۆگان و س������ەركردەكانی دیك������ەی 
توركیاش نیگەران������ن لەبارەی ئەو نائارامیە 
ڕوو لە هەڵكشانەی لە سووریای دراوسێدا لە 
ئارادایە، نیگەرانن لەوەی ئەمە سەربكێشێت 
بۆ دروستبوونی هەرێمی كوردیی ئۆتۆنۆمی 
دیكە) یاخود ڕەنگە دەوڵەتێكی سەربەخۆی 
ئەمری واقیعی( لەسەر سنوورەكانی توركیا. 
ئەمە ئەگەرێكی دوور نییە. لە س������ووریادا 
زیاتر لە نیشانەیەكی دابەشبوون دەركەوتووە، 

زیادبوونی ئاس������تی گرژی لەس������ەر سنووری 
توركی������ا- س������وریا بووەت������ە مای������ەی زیادكردنی 
ئەگەری هەڵایسانی ش������ەڕ لەنێوان هەردوولادا. 
پاش ئ������ەوەی ئەنكەرە رەزامەندی������ی پەرلەمانی 
لەسەر بەكارهێنانی هێز لەدەرەوەی سنوور بەدەست 
هێنا، میدیاكان بەجۆرێك كەوتنە ڕووماڵ كردنی 
هەواڵەك������ە، وەك ئەوە واب������ێ ناوچەكە لەلێواری 
جەنگ نزیك بۆتەوەو ئەگەری شەڕ لەمەسەلەی 
كات بەولاوە هیچی دیكە نییە. سكرتێری گشتیی 
نەتەوە یەكگرتووەكان بان كی مون نەیشاردەوە كە 
ڕەوشی سەر س������نوور ))لەوپەڕی مەترسیدایە(( 
بەڵام ئەوەندەش زێدەڕۆیی نەكرد كە پێش������بینیی 

شەڕ بكا.
سەرەڕای ئەوەی كە ناوچەكانی سەر سنووری 
توركی������ا- س������وریا رادەیەكی زۆر رووخس������اری 
جەنگیان پێوە دیارە، بەڵام خۆس������ازدانی سوپایی 
توركیا لەس������ەر سنوور هێش������تا شتێكی وای لێ 
هەڵناكڕێن������درێ كەتوركیا بەنیازی هێڕش������ێكی 
بەربڵاوە بۆ س������ەر س������وریا یاخود نەخشەیەكی بۆ 
داگیركەری س������وریا یان ناوچەكانی سەر سنوور 

هەیە.
بەپێچەوانەی ئەوەی كە باوە، هیچ كات روسیاو 
رۆژئاوا بەقەد ئەم هەلومەرجەی ئێستا سەبارەت 
بەمەس������ەلەی س������ووریا لێك نزی������ك نەبوونەتەوە. 
ل������ەدوو خاڵی س������ەرەكیدا ه������ەردوولا یەكدەنگن. 
یەكەم، لەس������ەر مەسەلەی كۆتایی هاتنی ژیانی 
سیاسیی سەرۆكی سوریا بەش������ار ئەسەدو دووەم 
لەسەر پێویستیی سازكردنی قۆناغێكی راگوزەر. 
كۆدەنگی لەس������ەر ئەم دوو مەس������ەلەیە بەڵگەی 
ئەوەی������ە كەهی������چ لایەنێك نایەوێت مەس������ەلەكە 
بگاتە ڕادەی هەڵایسانی شەڕ یان دەستێوەردانی 

سوپایی.
جیاوازییەكە زۆرتر لەسەر رۆڵی ئەسەدو شێوەی 
لەكاتێكدا  راگ������وزەرە.  قۆناغی  بەڕێوەچوون������ی 
رووسیا ئەس������ەدو قۆناغی راگوزەر تێكهەڵكێشی 
یەكت������ری دەكات، رۆژئاوا دژی ئەم تێكهەڵكێش 
كردنەیە. لەوردەكارییەكاندا رووس������ەكان دەیانەوێ 
خودی  بەس������ەرۆكایەتیی  راگ������وزەر  قۆناغێكی 
ئەس������ەد دەس������ت پێ بكاو لارییان ل������ەوە نییە كە 
ئەس������ەد پاش قۆناغە راگوزەرەكە نەمێنێت، بەڵام 
ئەمریكییەكان بەپاڵپشتی ئەوروپاو توركیاو كەنداو 
قۆناغێك������ی راگوزەری بێ ئەس������ەدیان دەوێت و 

داوای پێكهێنانی حكومەتێكی راگوزەر دەكەن.
هەفتەی رابردوو ئەنكەرە لەم رووەوە نەرمییەكی 
زۆرتری نواندو ئ������ەوەی بەمەرج دانەنا كە دەبێت 

س������ەرۆكی حكومەت������ی راگوزەر كەس������ێك بێ 
لەدەرەوەی رژێمی پێشوو، بەڵكو پێشنیاری فاروق 
ش������ەرعی كرد كە جێگری س������ەرۆكی سوریایە، 
بەو مەرجەی كە ش������ەرع تەواوی دەسەڵاتەكانی 
ئەس������ەدی پێ بدرێت. سیناریۆ پێشنیاركراوەكەی 
توركی������ا زۆر لەس������یناریۆكەی یەم������ەن دەچێت. 
لەسیناریۆی  نزیك  س������یناریۆیەكی  پێش������نیاری 
یەمەن بۆ س������وریا، لێكدانەوەی وای بۆ دەكرێت 
كەتوركیا بەرنامەی شەڕی نییەو نایەوێت هێز بۆ 

دەرەوەی سنوور بنێرێت.
شەڕ لەبەرژەوەندیی توركیادا نییە، نەك لەبەر 
ئەوەی توركی������ا نایباتەوە، بەڵك������و لەبەر ئەوەی 
ئاسەواری زۆر خراپی لەسەر توركیا دەبێت. سوپای 
توركیا لەماوەی دوو هەفتەداو ئەوپەڕەكەی بەسێ 
هەفتە دەتوانێت بگاتە ناو دیمەش������ق. بەڵام هیچ 
بەڵگەیەك لەس������ەر ئەوە نیە كە سوورییەكان وەك 
لەشكرێكی رزگاركەر سەیری دەكەن. داگیركردنی 
سوریا بەشەڕ، بەكردەوە بەمانای هەرەس هێنانی 
دەوڵەتی س������وریاو هەڵوەشانەوەی سوپاكەی دێ، 
كە ئەم������ەش كارێك������ی وا دەكات س������یناریۆی 
س������اڵی 2003ی عیراق لەسوریا دووبارە ببێتەوەو 
س������وریایەكی ناس������ەقامگیری لێ بكەوێتەوە كە 
ڕەنگە لەكۆتاییدا گرووپە توندڕەوەكان دەستێكی 
باڵایان تێدا هەبێت. ترس لەم سیناریۆیە رۆژئاوا 
هان نادا بەئاس������انی رێگای ش������ەڕ بۆ روخاندنی 

رژێمی ئەسەد بگرێتە بەر.
بۆ توركیا، دەستێوەردان لەسوریا بەبێ دوورایی 
مەزهەب������ی نابێ. ئەم������ەش كاریگەریی خراپ 
لەسەر پەیوەندیی س������وننەو عەلەوییەكانی توركیا 
بەج������ێ دێڵێ������ت. رۆژنامەنووس ئەس������لی ئایدن 
تاشباش لەرۆژنامەی ))میللییەت(( ئەوەی پێ 
بابەتە شەڕێكی  لەم  نەشاردرایەوە كەش������ەڕێكی 

مەزهەبی دەبێت.
ئەنك������ەرە هێش������تا لەهەنگاونان بەرەو ش������ەڕ 
بەبێ پش������تیوانیی ئەنجومەنی ئاسایش دوو دڵە، 
بەتایبەتی كەشەقامی توركی هێشتا پشتگیریی 
جەنگ ن������اكا. بەپێی راپرس������ییەكی رۆژنامەی 
))هەب������ەر تورك((نزیك������ەی 80%ی هاووڵاتییان 
دژی دەس������تێوەردانی سوپایین لەسوریا. ئەمە بەم 
مانایە دێت كەس������ەرەڕای گرژیی س������ەر سنوورو 
گەرم بوونی باس و خواس������ی شەڕ، نە سوریاو نە 
توركیا هیچ كامێكیان نایانەوێ رەوشەكە بگاتە 
رادەی جەنگ������ی تەواو. رەنگ������ە دوودڵیی توركیا 
درێژە بكێشێ. بەڵام ئەم دوودڵییە، زۆرتر لەهەر 

شتێكی دیكە، لەبەرژەوەندیی توركیا دایە.

فەرید ئەسەسەرد

سیاسەتی لێواری جەنگ لەنێوان 
توركیاو سوریا

بۆ گوڵان نووسیوێتی

بۆ توركیا، دەستێوەردان 
لەسوریا بەبێ دوورایی 
مەزهەبی نابێ. ئەمەش 
كاریگەریی خراپ لەسەر 

پەیوەندیی سوننەو 
عەلەوییەكانی توركیا 

بەجێ دێڵێت

گۆردن باوین بۆ گوڵان:

ئاڕاستەی ململانێ لەسوریا بەرەو ململانێی تائیفی 
دەچێت بۆیە بارودۆخەكە بەرەو مەترسیدارتر 

هەنگاو دەنێت
پرۆفیس������ۆر گۆردن ئیل باوین ئوس������تادی زانس������تی سیاس������ەت و پەیوەندییە نێودەوڵەتیەكانە لەزانۆی ماری بەلدوین و پسپۆر و 
تایبەتمەندە لەس������ەر سیاسەتی دەرەوەی ئەمریكا و سیاسەتی جیهانی عەرەبی و ئیسلامی و ڕۆژهەڵاتی ناوەڕاست، بۆ قسەكردن 
سەبارەت بە ڕەوشی گۆڕانكارییەكانی ناوچەكە و هەڵكشانی بارودۆخی سوریا، چەند پرسیارێكمان ئاراستەی پرۆفیسۆر گۆردن 

باوین كرد، بەڕێزی بەمجۆرە وەڵامی گوڵانی دایەوە.

* بە شێوەیەكی گشتی ناوچەی ڕۆژهەڵاتی 
ناوەڕاست بە قۆناخێكی هەستیاردا دەڕوات و 
هەموو ش������تێك لە گۆڕانكاریدایە، پرسیارەكە 
ئەوەیە ئایا تا چ ڕاددەیەك ئەم دۆخە دەتەقێتەوە 
و دەبێتەهۆی گۆڕینی هاوكێشەكە، بە تایبەتی 

كە دۆخەكە زۆر هەستیار و لەرزۆكە؟
- جەوهەری سیاس������ەت سازش������كردنە، واتە 
بەدەستهێنانی بەش������ێكی داواكاریەكانت، نەك 
سەرجەمیان. من وای دەبینم ئاڕاستەی سیاسی 
لە ناوچەكەدا بە ئاقاری تائیفیدا دەڕوات، واتە 
ش������تەكان بە ئاسانی سازشیان لەسەر ناكرێت، 
تائیفیەت بۆتە گرنگترین ڕێبەری سیاس������ی 
خەڵكەكە. كەواتە كاتێك ناس������نامەی تائیفی 
هاوش������ان دەبێت لەگەڵ ئاڕاستە سیاسیەكەدا، 
ئەوا سازش������كردن قورس������تر و قورستر دەبێت، 
لەبەر ئەوەی خەڵك������ی باوەڕێكی قووڵیان بە 
تێگەیشتنی خۆیان دەبێت. لەبەر ئەوە كارێكی 
ب������اش دەبێت ئەگ������ەر پارتگەلێك������ی زۆرت 
هەبێت و دی������دگا و ڕوانینی تائیفیان نەبێت. 
كەوات������ە لەم حاڵەتەدا چەند گەمەكارێك دەبن 
لە گەمەكەدا، كە ه������ۆكاری پەیوەندیكردنی 
خەڵكی بە پارتێكی دیاری كراوەوە ئەوەیە لە 
هەڵوێستی ئەو پارتە ڕازین لە ئاست سیاسەتی 
ئابووریدا، یاخود لە ئاست لایەنەكانی دیكەدا. 
ئەو توندوتیژیەی لە س������وریا و عێراقدا بەدی 
دەكرێت، كە دووركەوتنەوەیە لە بەعس������یزم و 
هەنگاوهەڵگرتنە بەرەو ناس������نامەی تائیفی، 
دەبێتەهۆی چەسپاندنی زیاتری ئەم ڕێگایە، 
لەبەر ئەوەی تا ڕاددەیەك كۆمەڵگە لەس������ەر 
هێڵی تائیفی دابەش بووە، ئەمە ساتەوەختێكی 

ناخۆشە، چونكە زیاتر و زیاتر لە سازشكردن 
دووردەكەوینەوە، ئەویش بەهۆی هەڵكش������انی 

پارتە تائیفیەكانەوە.
* فاكت������ەری س������ەرەكی و خاڵ������ی گەرمی 
گۆڕانكاریەكان سوریایە، كە ئێستا ئاشكرایە 
دابەش������بوونێك هەیە لەسەر ئاستی ئیقلیمی و 
نێودەوڵەتی لە ئاس������ت كێش������ەی سوریادا، كە 
لەسەر ئاس������تی ئیقلیمی وەك ناكۆكی نێوان 
شیعە و سوننە لێكدەدرێتەوە، ئایا درێژەكێشانی 
بارودۆخی سوریا بەم چەشنە مەترسی بۆ سەر 

سەرجەم ناوچەكە دروست دەكات؟
- زۆرب������ەی وڵاتان لە مێ������ژووی هاوچەرخدا 
كوێران������ەی  ئایدۆل������ۆژی  پێناس������ەیەكی 

بەرژەوەندیەكانی������ان نەك������ردووە، بەڵكو 
بۆ  واقیعیانەیان  هەڵسەنگاندنێكی 
دۆخەكە كردووە لەژێر ڕۆشنایی 
لە جیهاندا،  هاوس������ەنگی هێز 
ئەمەش خەسڵەتێكی سەرەكیە 
دەوڵەتەكانی  ڕەفت������اری  كە 
ئێمە  كاتێك  بەڵام  داڕشتووە. 
تائیفی  ناسنامەیەكی  بەرەو 
دەڕۆی������ن و هەڵوێس������تێكی 
و  تو گر ڵنە ش������هە ز سا
دەگرینەبەر، وەك گرنگترین 
س������یمای ژیانی سیاسی 
ناوخۆیی، ئەوا هەندێ لە 
دەوڵەتان  س������ەركردەكانی 
پێدەچێت سیاس������ەتێكی 
تائیفی������ش  دەرەك������ی 

بگرنەبەر و 

دیكەوە ئێران بە دەس������ت س������زا ئابووریەكانەوە 
گرفتار بووە، هەروەها ئیس������رائیلیش هەڕەشە 
لەو وڵاتە دەكات، پرس������یارەكە ئەوەیە ئایا تا 
چ ڕاددەیەك ئەم حاڵەتە مەترس������ی دەبێت بۆ 

سەر ناوچەكە؟
- چەن������د هۆكارێك هەبوون ب������ۆ ڕێگرتن لەو 
چەكەی بۆ ڕژێمەكەی ئەسەد ڕەوانە دەكرا، 
تەهران و  نێ������وان  هاوپەیمان������ی درێژخایەنی 
ڕژێمەكەی ئەسەد ئاش������كرایە. پێموایە- لەم 
ماوەی ئەم هەفتەیەدا- ئەگەری هێرشكردنی 
ئیس������رائیل بۆ سەر دەزگا ئەتۆمیەكانی ئێران 
كەمبۆتەوە، ئەویش بە ڕوانین لە لێدوانەكەی 
نەتنیاه������ۆ، ك������ە ب������ەرەو هەڵبژاردن������ی نوێ 
دەڕۆن، دوای ئ������ەوەی باس لە هێڵی س������وور 
دەك������را لە بەهار ی������ان هاویندا، ك������ە هەموو 
ك������ەس وا بی������ری دەكردەوە ڕەنگە هێرش������ەكە 
پێش هەڵبژاردنە س������ەرۆكایەتیەكەی ئەمریكا 
ڕووبدات، هەرچۆنێك بێ������ت ئەگەرەكانی ئەم 
دواییە سەریانكێشا بۆ ئاڵۆزی زیاتر. ئەگەر 
بگەڕێینەوە بۆ مەسەلەی ناردنی كۆمەك بۆ 
ئەسەد، ئەوا ئەمە جێی داخێكی زۆرە، پێموانیە 
ئەمەش بگۆڕێت و دەس������ت لە سیاسەتەكەیان 
ب������ەردەن، ئەوی������ش بەهۆی پش������تیوانیكردنی 
ڕوس������یاوە، بەڵام دەبێت بگەڕێینەوە بۆ س������ەر 
مێزی گفتوگ������ۆ ب������ۆ تاوتوێكردنی هەموو 
ئەو پرس������انە-نەك تەنیا پرسی ئەتۆمی- ئێمە 
دەرفەتی ئەوەمان هەیە بەم ئاڕاستەیەدا بڕۆین، 

بە ڕەس������می ئەو هەڵوێس������تە بگرێتەبەر، واتە 
پشتیوانی لە هەر دەوڵەتێكی ئەندام بكات كە 
پێویستی بەوە دەبێت بەرگری لێبكرێت، بەڵام 
دەبێت بڕیاری ڕەسمی بدرێت لە چوارچێوەی 
ناتۆدا، بەڵام ئ������ەو كۆبوونەوانەی بەم دواییە 
كران، پش������تیوانیان بۆ توركی������ا دەربڕی..... 
ئەمەش بە واتای ئەوەی ڕەنگە سیاس������ەتی 
توركیا پشتیوانی ڕەس������می پێویست بەدەست 
بهێنێ������ت لەلای������ەن ناتۆوە. ئەمەش كێش������ەی 
مەترس������یدار دەخوڵقێنێت نەك هەر بۆ سوریا، 
بەڵكو ب������ۆ جیهانیش، لەبەر ئەوەی ڕوس������یا 
بە ئاشكرا گوزارش������تی لە هەڵوێستی خۆی 
كردووە، كە ئەوە كارێكی مەترس������یدار دەبێت 
ئەگەر توركیا ڕابكێش������رێتە ئەم كێش������ەیەوە، 
چونكە ڕووداوەكانی س������ەر سنوور بەم دواییە 
بوونەهۆی ئ������ەوەی توركیا هێز كۆبكاتەوە بۆ 
ئ������ەوەی بەرگری لە خۆی ب������كات، هەروەها 
ڕەنگە قەیران������ی ئاوارەكان و قەیرانی مرۆیی 
لە س������وریا ببێتەه������ۆی ئەوەی ب������ەم زووانە 
توركیا دەستێوەردان بكات، ئەمەش دۆخێكی 
ئاڵۆزە ئەگەر لێدوانەكانی ڕوس������یا لەبەرچاو 
بگرین. كەواتە ئێمە تەنیا باس������ی تەقینەوەی 
ناكۆكی تائیفی ناكەین ل������ە لوبنان و عێراق 
بەهۆی بارودۆخی سوریاوە، بەڵكو مەترسیی 
سەرهەڵدانی قەیرانێكی نێودەوڵەتیش دەكرێت، 
لەم مەس������ەلەیەدا كارێك ك������راوە توركیا دان 
بەخۆیدا بگرێ������ت، بەڵام پرس������یارەكە ئەوەیە 
تاكەی دان بەخۆیدا دەگرێت بەلەبەرچاوگرتنی 
لەلایەن  ئیستیفزازكردنی  و  ئاوارەكان  كێشەی 
ڕژێمی ئەسەدەوە- كە لە نائومێدیەوە ئەم كارە 
دەكات- و ئەم������ەش ل������ە بەرژەوەندی خەڵكی 
س������وریا نییە. كەواتە ئێمە لە ساتەوەختێكی 
مەترس������یدارداین، ئێمە دە مانگ پێش������تر و 
س������اڵێك پێشتریش لە مەترس������یدابووین، بەڵام 

ئەمەیان زۆر مەترسیدارە. 
* ئێران پشتیوانی لە ڕژێمەكەی ئەسەد دەكات 
بۆ ئەوەی لە دەس������ەڵاتدا بمێنێتەوە، لەلایەكی 

ڕەوتەكەش بەرەو ناكۆكیەكی ئیقلیمی بڕوات- 
هەروەك ئێوە ئاماژەتان پێكرد-لە پرسیارەكەی 
ئێوەدا ئەوە دەخوێنرێتەوە كە توركیا تێوەگلاوە 
لە س������وریا، یاخود بەلای كەمەوە لە كێشەی 
ئاوارەكانی سوریا،........لە ئێستادا توركیا و 
ئێران كار لەسەر بەدیهێنانی بەرژەوەندیەكانیان 
دەك������ەن، كە هەن������دێ جار ئەم������ە بۆتەهۆی 
توڕەكردنی هێزە گ������ەورەكان، وەك ئەمەریكا. 
لە ئێستادا كێش������ەی سوریا بۆتەهۆی ئەوەی 
ئەگ������ەری ئەوە بێتەئ������اراوە ئێ������ران و توركیا 
ڕێگایەكی دوژمنكارانە بگرنەبەر لەبەرامبەر 
یەكت������ردا، ئەمەش ل������ە بەرژەوەندی ناوچەكە 
نییە......كەوات������ە ئەگەر ئەو س������ەركردانەی 
سیاس������ەتێكی سازش������كارانە دەگرنەب������ەر لە 
واقیعیانە-ب������ۆ  سیاس������ەتێكی  و  ناوخ������ۆدا 
هێنانەدی بەرژەوەندیەكانیان- لەس������ەر ئاستی 
نێودەوڵەتی دەگرنەبەر لەلایەن ئەو كەس������انەوە 
دووربخرێنەوە ك������ە بیركردنەوەیەكی جیاوازیان 
هەیە بۆ ئاییندەی وڵاتەكە، ئەوا بارودۆخەكە 

ئاڕاستەیەكی مەترسیدار دەگرێتەبەر. 
* ڕۆژان������ە توركیا هێزی زیات������ر كۆدەكاتەوە 
لەسەر س������نوورەكانی لەگەڵ سوریادا، ئەمە 
نیش������انەی ئەوەیە ئەسەد درێژە بە توندوتیژی 
دەدات و كێش������ەی بۆ دەوڵەتە دراوس������ێكانی 
دروس������ت دەكات و بەم دواییەش بینیمان ناتۆ 
هاتە ناو كێش������ەكەوە، پرس������یارەكە ئەوەیە ئایا 

لەبەر توركیا ناتۆ لەم شەڕەوە تێودەگلێت؟
- ئەمە مەس������ەلەیەكە پەیوەستە بە پرۆسەی 
بڕیاردان لە چوارچێ������وەی ناتۆدا، كە دەبێت 
دەنگدانەكە بە ئیجماع بێ������ت بۆ ئەوەی ناتۆ 

كاتێك ناسنامەی تائیفی 
هاوشان دەبێت لەگەڵ ئاڕاستە 
سیاسیەكەدا، ئەوا سازشكردن 

قورستر و قورستر دەبێت

ڕەنگە سیاسەتی توركیا 
پشتیوانی ڕەسمی پێویست 

بەدەست بهێنێت لەلایەن ناتۆوە. 
ئەمەش كێشەی مەترسیدار 

دەخوڵقێنێت نەك هەر بۆ سوریا، 
بەڵكو بۆ جیهانیش

بەڵام هێشتا سەختە، لەبەر ئەوەی دەوڵەتانی 
دەوروب������ەری ئامادەنی������ن دووبارە نەخش������ەی 
س������نوورەكان بكشێرێتەوە، بەرژەوەندی سەرجەم 
پێكهاتەكان������ی هاوكێش������ەكە لەوەدایە عێراق 
سەقامگیر بێت، نەك پشێویەك سەربكێشێت بۆ 
دووبارە داڕشتنەوەی نەخشەكان، بەڵام ئەگەر 
بڕیاریش بێت نەخشەكان دابڕێژرێنەوە، ئەوا من 
بگیرێتەبەر  دیموكراتی  پرۆسەیەكی  خوازیارم 
لەلای������ەن ئەو وڵاتان������ەی ئارەزومەندانە ئەمە 
قبوڵ دەكەن، بە چەش������نی ئەوەی لە ساڵانی 
نەوەتەكاندا لە چیكۆسلۆفاكیا ڕوویدا، چونكە 
كاتێك لە ڕێی بەكارهێنانی چەكەوە ئەم كارە 
دەكرێت، ئەوا ئەمە سەردەكێش������ێت بۆ كێشەی 
چارەس������ەرنەكراو. بەلەمەكە تێكش������كاوە و لە 
بەرژەوەندیتدایە دەس������ت بە پارچە تەختەیەكی 
باش������ترەوە بگریت لە ئاوەكەدا، بە شێوەیەك لە 
شێوەكان كوردستان لەو دۆخەدایە، لەبەر ئەوەی 
هەموو شتێك لە دەوروبەریدا تێكشكاوە، بەڵام 
پارچە تەختەیەك هەیە لە ئاوەكەدا دەس������تی 
پێوەبگرێت و ئەتوانن درێژە بە ژیان بدەن و من 
ڕێزم هەیە بۆ ئەو ڕێگایەی گرتوتانەتەبەر و 
بۆ س������ەركردە و بۆ خەڵكەكەتان كە خۆتان كە 

ئەم ساتەوەختە ئیغرای نەكردوون.

چەكی ئێران لە سوریا ئەسەد ڕزگار ناكات، 
ئەسەد دەڕووخێت، لە كاتێكدا پرسیارەكە ئەوەیە 
چۆن ئەم������ە ڕوودەدات و بە چ میكانیزمێك، 
بەڵام من هاوس������ۆزم لەگ������ەڵ ئێش و ئازاری 

خەڵكی سوریادا. 
* هەوڵەكانی س������عودیە لە سوریادا لە پێناو 
بەرپابوونی دیموكراسیدا نییە، بەڵكو خوازیارە 
بە چەش������نی وڵاتانی دیك������ە حكومڕانیەكی 
پرسیارەكە  دەس������ەڵات،  بێتەس������ەر  ئیسلامی 
ئەوەی������ە تا چ ڕاددەیەك پارتە ئیس������لامیەكان 

سوودمەندن لە بەهاری عەرەبی؟
- لە نێو پێكهاتەی زۆرینەی س������وریادا- ولە 
ئایین������دەدا- ناكۆكیەكی درێژخایەن ڕوودەدات 
لەب������ارەی ئەوەی ڕێگای ڕاس������ت كامەیە بۆ 
ئەوەی خەڵكی س������وریا بیگرنەبەر، ئاشكرایە 
توركیا و س������عودیە هەوڵ������دەدەن جڵەوی ئەمە 
بكەن و هەوڵدەدەن ل������ە ڕێگەی فراوانكردنی 
هەوڵەكانیان������ەوە نف������وز و دەستڕۆیش������توویی 
خۆیان زیاتر بكەن. هەرچۆنێك بێت لە میسر 
و لیبی������ا و تونس خەڵكەكە بڕی������ار دەدەن چ 
ڕێگایەك هەڵبژێرن، نەك هێ������زە دەرەكیەكان، 
تموحی سعودیە بۆ ڕابەڕایەتیكردنی هەمووان 
ل������ە ناوچەك������ەدا لەگەڵ هەندێ������ك وڵات دژ 
دەوەس������تێتەوە لەگ������ەڵ میكانیزمەكانی ئەو 
شۆڕشەی ئێس������تا لە ئارادایە، لەبەر ئەوەی 

بانگەش������ەكردنی  و  س������عودیە  ش������ەرعیەتی 
ب������ۆ س������ەركردایەتكردن بناخەیەك������ی لاوازی 
هەیە، بە بەراورد بە بناخەی ئەو دەس������ەڵاتە 
ڕاستەقینەیەی كە شانی داوەتەسەر ئیرادەی 
خەڵك، واتە دەس������ەڵاتە هەڵبژێ������ردراوەكان لە 
تونس و میسر، كە زیاتر چەسپاون بە بەراورد 
بە دەس������ەڵاتەكەی لیبیا. كەواتە هەوڵی هێزە 
دەرەكیەكان بۆ كۆنتڕۆڵكردن و ئاڕاستەكردنی 
دۆخەكە، لە ڕێی دابینكردنی پارە و چەكەوە، 
ڕەنگە لە ئاییندەی نزیكدا كاریگەری هەبێت، 
بەڵام لە مەودای دووردا ئەم ڕێگایە لەلایەن 
ئەو گرووپەوە بڕیاری لێدەدرێت كە لەم شەڕە 
دژوارەوە وەك سەركردەی شەرعی دەردەكەوێت 
ل������ە تێڕوانینی خەڵكی س������وریادا، بەڵام پێش 
بڕیاردان لە ئاییندەی خۆیان ش������تی ناخۆش 
و دژوار ڕوودەدات، كە لە ڕاستیدا ئێستا ئەو 

نەهامەتی و ناڕەحەتیانە ڕوودەدن. 
* باس لەوە دەكرێت ڕووخانی ڕژێمی سوریا 
لە بەرژەوەن������دی كورددا دەبێت و پێش������بینی 
دەكرێت دەوڵەتی كوردی لەو وڵاتە دروس������ت 
بێ������ت، پرس������یارەكە ئەوەیە ت������ا چ ڕاددەیەك 
ل������ە گۆڕانی  ك������وردەكان س������وودمەند دەبن 

بارودۆخی سوریا؟
- دۆخێكی دژوارە كە لە ناو ئۆقیانۆس������ێكدا 
بیت و دەستت بە پارچە تەختەیەكەوە گرتبێت، 
ب������ەلای كەمەوە ك������وردەكان دۆخێكی  بەڵام 
تایبەت بە خۆیان هەیە لە عێراقدا، ئیتر پێی 
بووترێت ویلایەت یان هەرێم، هەرچۆنێك بێت 
دەبێ������ت كوردەكان ڕێ������گای تایبەت بە خۆیان 
بگرنەبەر، ئەوی������ش بەهۆی گرتنەبەری بەها 
دیموكراتی������ە ڕاس������تیەقینەكان و ڕێزگرتن لە 
كەمین������ەكان، من كوردس������تان وەك مۆدێلێك 
دەبینم بۆ دەوروبەرەكەی، مۆدێلی پرۆس������ەی 
دیموكراتی و ململانێی ڕاس������تەقینەی نێوان 
پارتەكان و سیس������تمێكی یاس������ایی شەرعی، 
..ڕێگای س������ەربەخۆیی لە ئێستادا باشترە بە 
بەراورد بە پەنجا یان شەست ساڵ پێش ئێستا، 

لە نێو پێكهاتەی زۆرینەی 
سوریادا- ولە ئاییندەدا- 
ناكۆكیەكی درێژخایەن 

ڕوودەدات لەبارەی ئەوەی 
ڕێگای ڕاست كامەیە بۆ 
ئەوەی خەڵكی سوریا 

بیگرنەبەر

كوردستان وەك مۆدێلێك 
دەبینم بۆ دەوروبەرەكەی، 

مۆدێلی پرۆسەی دیموكراتی و 
ململانێی ڕاستەقینەی نێوان 
پارتەكان و سیستمێكی یاسایی 
شەرعی، ..ڕێگای سەربەخۆیی 

لە ئێستادا باشترە بە بەراورد 
بە پەنجا یان شەست ساڵ پێش 

ئێستا

میرڤەت حاتەم بۆ گوڵان:

ئەوەی لە سوریا ڕوودەدات زۆر گرنگە و زۆر 
مەترسیدارە ڕژێمەكەی گوێ بۆ گەلەكەی ناگرێت و 

دژی وەستاوەتەوە
پرۆفیس������ۆر میرڤەت حاتەم ئوس������تادی زانستی سیاس������ەتە لەزانكۆی هاوارد لەواشنتۆن و پس������پۆر و تایبەتمەندە لە سیاسەتەكانی 
ڕۆژهەڵاتی ناوەڕاست و بە تایبەتی میسر و سوریا، بۆ قسەكردن لەسەر بارودۆخی ئێستای ناوچەكە بەگشتی و سوریا بەتایبەتی، 

گوڵان ئەم وتووێژەی لەگەڵ پرۆفیسۆر میرڤەت حاتەم ئەنجامداوە كە ئەمە دەقەكەیەتی. 

* بارودۆخی س������وریا چاودێران������ی دووچاری 
ڕەشبینی كردووە، ئەمەش ترسێكی دروستكردووە 
كە پریش������كی بارودۆخی سوریا شوێنی دیكەش 
بگرێتەوە، ئایا تۆ چۆن س������ەیری ئەم بارودۆخە 

دەكەیت؟
- بە پێچەوانەوە ئەوەی لە پرس������یارەكەی ئێوەدا 
ئاماژەی پێكراوە، من زۆر گەش������بینم لەبارەی 
ئەوەی لە ناوچەك������ەدا ڕوودەدات. دوای ئەوەی 
سی ساڵ بارودۆخەكە وەك خۆی مایەوە و هیچ 
گۆڕانكاری بەسەردا نەهات، ئەوا ئێستا دووبارە 
ب������ە هەموو ش������تەكاندا دەچینەوە، بەسیاس������ەت 
و كۆمەڵگ������ە و هەروەها ئابووری������دا دەچینەوە 
و ئەم������ە پرۆس������ەیەكە مژدەبەخش������ە، من ناڵێم 
ئەمە پرۆسەیەكی ئاس������انە، بەڵام پێموایە ئەمە 
س������اتەوەختێكی مێژوویی زۆر هەستیارە، كە بە 
چەشنێك ئەتوانرێت خزمەت بە خەڵك بكرێت، كە 
نەك ببێتە جێی سەرسوڕمانی بەشەكانی دیكەی 

جیهان، بەڵكو خودی خەڵكەكە خۆشی. 
* بەڵام ئەگەر مەس������ەلەكە ل������ە چوارچێوەی 
بارودۆخی س������وریا س������ەیر بكەین، هەستدەكەین 
گۆڕانكارییەكان هەتا ئێس������تا م������وژدە بەخش 
نەبوون، ئایا تاچەند ڕووخانی ڕژیمی ئەس������ەد 

ڕەوتی بارودۆخەكە دەگۆڕێت؟ 
- ڕاستە س������وریا وڵاتێكی گرنگە لە شوێنێكی 
گرنگدا، ب������ەڵام پێموانییە ئەوەی لە س������وریادا 
ڕوودەدات چارەنووس������ی بەش������ەكانی دیك������ەی 
ناوچەكە دیاری بكات. لەگەڵ ئەوەشدا، ئەوەی لە 
سوریا ڕوودەدات زۆر گرنگە و زۆر مەترسیدارە، 
چونكە ڕژێمێكت هەی������ە گوێ بۆ خەڵكەكەی 
خ������ۆی ناگرێ������ت و دژی خەڵكەك������ەی خۆی 
وەس������تایەوە، بەڵام ئەوەی جێی دڵخۆشیە ئەوەیە 
خەڵكەكە بە گەرم و گوڕی و پەرۆش������ەوە درێژە 
بە خەبات دەدەن دژی ڕژێمە ستەمكارەكە، ئەمە 

بە پێچەوانەی هەموو پێش������بینیەكان و تەنانەت 
شیكەرەوە عەرەبەكانیشەوە، كە سەركەوتوو بوونە 
لە بەردەوامبوون لە بەرهەڵستیكردنی ئەو ڕژێمە. 
ئەمە شەڕێكی تائیفی نییە، ڕاستە دابەشبوونی 
ئایینی هەیە، بەڵام بە چەشنی میسر و تونس و 
لیبی و یەمەن، خەڵكی سوریا هەوڵدەدەن خۆیان 
بڕیار لە چارەنووسی سیاسی خۆیان بدەن. كەواتە 
ئەمە بەدەر نییە لەوەی لە ناوچەكە ڕوودەدات، 
ئەگەرچ������ی گەم������ەكاری ئیقلیم������ی هەیە كە 
دەیەوێ������ت لە ناكۆكی������ەوە تێوەبگلێت، وەك ئێران 
و س������عودیە و گەمەكارە نێودەوڵەتیەكان، بەڵام 
ئەمانە نابنەهۆی دیاریكردنی ئەو ئەنجامەی لە 
ناكۆكیەك������ەوە دەكەوێت، بەڵكو تەنیا دەبنەهۆی 

ئاڵۆزكردنی ئەو ئەنجامە. 
* هەندێك لە چاودێران پێیانوایە كێشەی سوریا 
بۆت������ە گۆڕەپانێك بۆ ش������ەڕی ئیقلیمی چەند 
دەوڵەتێك بە وەكالەت، هەر بۆ نموونە س������عودیە 
ڕاستە دەیەوێت ڕژێمی ئەسەد بڕووخێت، بەڵام 
ئەم حەزەی بۆ بەرژەوەندی خۆیەتی نەك گەلی 

سوریا؟

- ئ������ەوە ل������ە پرس������یارەكەتاندا دەخوێنرێتەوە كە 
سعودیە بایەخ بەم پرسە دەدات، لە ڕاستیدا ئێران 
و ڕۆژئاواش بایەخی پێ������دەدەن، كەواتە بۆچی 
ئەمە س������ەیرە. لە ڕاس������تیدا لە هەر ناكۆكیەكدا 
وڵاتە عەرەبیەكان بەرژەوەن������دی خۆیان هەیە و 
ئەمەش ش������تێكی عەقڵانیە-ئەگ������ەر لە ڕووی 
سیاسیەوە قسەبكەین- و دەس������ت لەو بیرۆكەیە 
هەڵگرین ك������ە تێوەگلانی لایەنە عەرەبیەكان پتر 
بۆ بەرژەوەندی لایەنی بەرامبەر و خۆنەویستی 
تێدای������ە، بە بەراورد بە گەمەكارە نێودەوڵەتیەكان 
یان نەتەوەییەكان. كەواتە س������عودیە بەرژەوەندی 
خۆی هەیە لە س������وریا، لە میس������ر و لە تونس 
و لە بەحرەین- كە جەخ������ت لەمەیان دەكەمەوە- 
و ب������ەدوای ئەو بەرژەوەندیان������ەوە دەبێت و نابێت 
ئەمە جێی سەرس������وڕمانی ئێم������ە بێت و ئەمە 
تەنی������ا ناكۆكیەكە ئاڵ������ۆز دەكات و س������عودیە 
تەنیا ئەتوانێت فش������ار لەسەر ناكۆكیەكە بكات 
لە ڕێی هاوپەیمانێتیك������ردن لەگەڵ گەمەكارە 
نەتەوەییەكانەوە و پێویس������تە ئەمەش هاوكارمان 
بێت لە تێگەیشتن لەو پرۆسە ئاڵۆزانەی لە بەشە 

جیاوازەكانی ناوچەكەدا بەدیان دەكەین. 
* كوردی سوریا بەشێكن لە بارودۆخی ئێستای 
س������وریا، لەم ڕوانگەیەوە كوردیش چاوی لەوەیە 
لەم گۆڕانكارییە س������وودمەند بێت و زیانی لێ 
نەكەوێت، ئای������ا تاچەند كورد لەم گۆڕانكاریانە 

سوودمەند دەبێت؟ 
- ئێستا ئێمە ئەوە بەدی دەكەین، كە ڕژێمی ئەسەد 
دەس������ەڵاتی كەمتر بۆتەوە لە ناوچە كوردیەكان 
و كوردەكانیش دەس������تیان كردووە بە بەڕێوبردنی 
ناوچەكانی خۆیان، واتە ئۆتۆنۆمی. من پێموایە 
ڕووخان������ی ڕژێمی ئەس������ەد تەنیا س������وودی بۆ 
كوردەكان نابێت، بەڵكو بۆ گرووپەكانی دیكەی 
سوریاش دەبێت و من پێم خۆشە نییە سیاسەتی 

دابەش������كردن و زاڵبوون لە سوریادا پیادە بكرێت، 
ڕاس������تە مافی كوردەكان گرنگە، بەڵام مافی 
گرووپەكانی دیكەش گرنگە، ئیدی سوننی بن 
یان ش������یعە یاخود تەنانەت عەلەویش بن، ئەمە 
ساتەوەختێكی مێژوییە. لەبەر ئەوە دەبێت تەركیز 
لەسەر گرنگی پەرەپێدانی ڕژێمێك بكرێتەوە كە 
بایەخ بە پێداویستیەكانی خەڵك بدات و سوریاش 
كۆمەڵگەیەك������ی هەمەڕەنگی هەیە، لەبەر ئەوە 
ئومێدەوارم حكومەتێكی نوێ بێت و من پێم وانیە 
باشترین ڕێگە بۆ خزمەتكردن بە بەرژەوەندیەكانی 
كورد بریتی بێت لە دەوڵەتی كوردی –هەرچەندە 
من دەزانم ك������وردەكان خەونی ئەوەیان هەبووە كە 
دەوڵەتی كوردس������تان دروس������ت بكەن، بەڵام ئایا 
پێتان وایە ت������ورك و ئێرانی و عێراقیەكان ڕێگە 
ب������ە ڕوودانی ئەمە ب������دەن، و ئەمە ئامانجێكی 
هاوبەش������ە لە نێوان ئەو گرووپانە، بەڵام ئەوەتان 
لەبیرچووە كە ئ������ەو گرووپانە مێژویەكی جیاواز 
و تەنان������ەت خەون و ئاواتی جیاوازیان هەیە، من 
خوازیاری ئەوەم كوردەكانی سوریا ببنە خاوەنی 
ئۆتۆنۆمی و پێناس������ەیەكی نوێی������ان هەبێت بۆ 

چەمكی هاووڵاتی. 
* چۆن لە ڕۆڵ������ی توركیا و ئێران دەڕوانیت لە 

كێشە و ناكۆكی سوریادا؟
- ئێوە باستان لە بەرژەوەندی سعودیە كرد و چۆن 
ئەم بەرژەوەندیە كاریگەری هەیە لەس������ەر ڕۆڵی 
ئەو وڵاتە لە ناكۆكی سوریادا، توركیا و ئێرانیش 
بەرژەوەندی خۆیان هەیە و هەر وڵاتەی پشتیوانی 
لەلایەن������ە دژ بە یەكەكان دەكەن. ئێرانیش لە ژێر 
هەڕەش������ەدایە لەلایەن ئەمەریكا و ئیس������رائیلەوە 
و ئاشكراشە س������وریا وەك تاقیكردنەوەی نفوز و 
ناوچەكەدا دەبینێت،  دەستڕۆیشتوویی خۆی لە 
بەڵام توركیا خوازیاری سوریایەكی سەقامگیرە 
كە وەڵامدەرەوەی خواس������ت و پێداویس������تیەكانی 
خەڵكەكەی بێت. م������ن تەفزیڵی لایەنێك ناكەم 
بەس������ەر ئەوی دیكەدا، لەبەر ئ������ەوەی ئەوان بە 
دوای بەرژەوەن������دی خۆیانەوەن. من پش������تیوانی 
مافی خەڵكی س������وریا دەكەم، كورد بن س������وننە 
ب������ن عەلەوی بن، یان ش������یعە یاخود كەمینەی 
مەس������یحی بن، واتە هەموویان مافی یەكسانی 
هاوڵاتی بوونی������ان هەبێت، پێموایە ئەمە لایەنی 
ڕاس������تی مێژووە بۆ ئەوەی لە سوریا ڕووبدات، 

هەروەك پێشتر لە تونس و میسر ڕوویدا. 

ڕووخانی ڕژێمی ئەسەد تەنیا 
سوودی بۆ كوردەكان نابێت، 
بەڵكو بۆ گرووپەكانی دیكەی 

سوریاش دەبێت

ئیسلام ئاینێكی ئاس������مانییەو لە گەوهەردا 
سیاس������ەت نییە، پەروەردگار وەحی بۆ كەسێك 
نارد كە هەڵیبژاردبوو ببێتە پێغەمبەر بۆ ئەوەی 
ئ������ەم پەیامە بە مرۆڤایەتی بگەیەنێت، هەڵبەت 
پێ������ش پێغەمبەری ئیس������لام حەزرەتی محەمەد 
) د.خ(، پێغەمبەران������ی دیك������ەش هەبوون وەك 
حەزرەتی موس������او حەزرەتی عیس������او هەروەها 
چەندی������ن پێغەمبەری دیكەش ك������ە لە قورئاندا 
ناویان هاتووەو پەیامی ئاس������مانییان گەیاندووە، 
پەیامی ئیس������لامیش قورئان������ەو قورئانیش بۆ 
حەزرەت������ی محەم������ەد هاتۆتە خ������وارەوەو ئەو 
بانگ������ەوازی بۆ ك������ردووەو ش������یكردنەوەی بۆ 
ش������یكردنەوەكانی  كردووە، هەربۆیە فەرموودەو 
حەزرەتی محەمەدیش بەشێكە لەو سەرچاوەیەو 
بۆتە پێناس������ە بۆ ئیس������لام، ئەوجا لەبەرئەوەی 
ئیس������لامیش لە بۆچوونێك زیات������ر هەڵدەگرێت، 
ئەوا ناتوانرێت ئیسلام لە بۆچوونی ئیمامێك یان 
موجتەهیدێك دابنرێت، بۆیە لەم چوارچێوەیەدا 
لێكدانەوەو شیكردنەوەكانی خەلیفەكانی راشیدین 
ش������ێوازی  ئیجتیهادەو  هەمووی  ئیمامەكانیش 
تێگەیش������تنی ئەوان بۆ ئیس������لام پیش������اندەدا، 
بەڵام پرس������یار لێرەدا ئەوەیە ئایا ئێمە بۆ ئێستا 
پێویس������تمان بەو ئیجتیهادانە هەیە؟ لەوەڵامدا 
دەڵێی������ن بەڵێ لەبەر ئەوەی ك������ە دەڵێین قورئان 
پێناس������ەی ئیسلامە، بێگومان قورئان دەقە، ئەم 
دەق������ەش بەزمانی عەرەبی هاتۆت������ە خوارەوە و 
دەقیش بە هەر زمانێك بنووس������رێت مانای زۆر 
هەڵدەگرێت و وش������ەكانی هێما و ئاماژە بۆ زۆر 
شت دەكات، لەهەندێك حاڵەتەدا بە تایبەتی كە 
زمانی عەرەبی زمانێك������ی دەوڵەمەندە هەندێك 

وشە چەندین مانای هەیە .
ئەم ئایینە س������ەرەتا بۆ ع������ەرەب بووە، بەڵام 
دواتر ئایەت������ی دیكە بۆ حەزرەت������ی پێغەمبەر 
هاتە خ������وارەوەو بەوەی ئ������ەم ئایینە بۆ هەموو 
مرۆڤایەتییە، بۆیە بەش������ی زۆری میللەتان ئەم 
ئایینەیان یان بە ئاش������تی وەرگرتووە، یان جیهاد 
كراوەو موسڵمان بوون، كوردیش یەكێكە 
لەو نەتەوانەی بووە بە ئیسلام و 
بەرگری لەم ئایینە كردووە،بۆ 
كورد جێگەی ش������انازییە كە 
دەتوانێت بەس������ەربەرزی ئەوە 
بڵێت، ئەگەر س������ەڵاحەدینی 
ئەیووبی نەبوایە، ئەوا ئایینی 
ئیس������لام دووچاری كارەس������اتی 
گەورە دەهات و وەك ئێس������تا نەدەبوو، 
بۆیە لەم چوارچێوەیەدا كورد ئیسلامی بە 
ئایین و عەقیدەی خۆی زانیوە و ئێس������تا هەر 
بەوجۆرە س������ەیری دەكات، هەر لەم پێناوەش������دا 
بە درێژای������ی مێژوو و ئێس������تاش بەرگری لەم 
لێدەكات، هەربۆیە  بەرگریش������ی  ئاینەكردووە و 

تێكەڵكردنی ئایین و سیاسەت
زیانی بۆ پیرۆزیی ئایین و 
پیادەكردنی سیاسەتیش هەیە

دكتۆر محەمەد شەریف*

دەكرێ������ت بڵێین نەتەوە غەی������رە عەرەبەكانی وەك 
كوردو فارس و تورك زیاتر لە عەرەب خزمەتی 
زانست و فیقهی ئیسلامییان كردووە، بۆیە ئەو 
سیاسەتەی ئەمڕۆ بە ناوی ئیسلامەوە پەیدابووە، 
ئەوە لەبنەڕەتدا بەشێك نەبووە لە ئایینی پیرۆزی 
ئیسلام، بەڵكو ئایینی ئیسلام ئایینی خواناسی 

و ئاشتی و چاكە بووە. 
تێكەڵبوونی ئیسلام و سیاسەت

بوونی سیاس������ەت لەئیس������لامدا دەگەڕێتەوە 
بۆ ئەو س������ەردەمەی ك������ە پێغەمب������ەر )د.خ( 
هاتە ش������اری مەدینە و ئیس������لام بوو بەحاكم و 
لەپاشان حوكمی ئیسلامی كۆنترۆڵی بەشێكی 
جیهانی كرد، ئەم حكومڕانییەش پێویس������تی بە 
سیاسەت بووە، بۆیە پرس������یار لێرەدا ئەوەیە ئایا 
حكومڕانی بەبێ سیاس������ەت دەكرێت؟ بێگومان 
ناكرێت بەڵام پرس������یاری لەمە گرنگتر ئەوەیە 
ئایا چۆن سیاسەت خۆی خزاندۆتە ناو ئایینی 
ئیسلامەوە؟ بێگومان ئەو كاتە سیاسەت خۆی 
خزاندە ناو ئایینی ئیسلامەوە، كە ئیسلام بوو بە 
حوكمڕان، لێرەدا وەك نموونە گرنگە بگەڕێینەوە 
بۆ س������ەردەمی خەلیفە عومەری كوڕی خەتاب 
) خ.ل(، لەس������ەردەمی حكومڕان������ی ئیمامی 
عومەردا)خ.ل( عیراقی������ان گرت، كە ئەو كات 
عیراق تەنیا لەبەسرا تا كوفەو بەغدا بووە،ئەمەش 
واتە جزیرەو موسڵ و كوردستان بەشێك نەبوون لە 
عیراق، لەم شەڕەدا موسڵمانەكان دەسكەوتێكی 
گەورەیان دەس������تكەوت، ئەم دەس������كەوتە بەپێی 
قورئان پێویست بوو بدرێتە ئەو كەسانەی شەڕیان 
ك������ردووە، بەڵام ئیمامی عومەر بە ش������ێوەیەكی 
دیك������ە مامەڵ������ەی لەگەڵ ئەم دەس������كەوت و 
غەنیمانە كردووە، هەمووی نەدایە سەربازەكان، 
بۆی������ە ئیمام������ی عومەر )خ.ل( بە سیاس������ەت 
مامەڵەی لەگ������ەڵ دەس������كەوت و غەنیمەكان 
كرد، نەك بە ئایی������ن، بۆیە ئەمە بووە هۆكاری 
ئەوەی س������ەربازەكان ناڕەزاییان لێ بەرز بێتەوە، 
لەبەرئەوەی بەپێی قورئان دەبێت ئەو دەسكەوتە 
بدرێتە سەربازەكان، لەبەرامبەر ئەمەدا ئیمامی 
عومەر )خ.ل( پێی وتن راس������تە قورئان دەڵێت 
دەبێت دەس������كەوتەكان بۆ سەربازەكان بێت، بەڵام 
لە هەمانكاتدا هەر لە قورئاندا هاتووە كە دەڵێت 
نابێ������ت ماڵ و موڵك هەم������ووی بە تەنیا لای 
دەوڵەمەندەكان بێت، بەڵكو پێویس������تە ئەو ماڵ و 
موڵكە لە ناو كەسەكان و كۆمەڵگە بسوڕێتەوە، 
بۆ ئەوەی جی������اوازی لەنێوان هەژارو دەوڵەمەند 
نەبێ������ت، هەربۆیە ئیمام������ی عومەر )خ.ل( ئەو 
ماڵ و كەلوپەلانەی وەك دەس������كەوت و غەنیمە 
ب������ۆ خاوەنەكانی هێش������تەوەو داوای  گیرابوون 
لێكردن بەش������ێكی بدەن بە دەوڵەت و باجیش������ی 
خس������تە س������ەریان، ئەمەی لێرەدا ك������را، ئەمە 
سیاس������ەت بوو نەك پیادەكردنی ئایین، ئەمەش 

حكومدارییە، ب������ەڵام حكومدارییەك لە پێناوی 
بەرژەوەندی������ی خەڵك، بۆیە كاتێ������ك خەڵكانێك 
هەن دەڵێن ئیس������لامی سیاس������ی لە حكومڕانی 
بەو جۆرە تێگەیش������تووە كە دەبێت هەموو شتێك 
بس������ەپێنرێت تا ئەگەر لە بەرژەوەندیی خەڵكیش 
نەبێت، بێگومان ئەمە وانییەو ئایینی ئیسلام وا 
ناڵێت، بەڵكو مەترس������یەكە لەوەدایە كە كەسێك 
بیەوێت سیاسەت بە ئایینی پیرۆزی ئیسلامەوە 
بكەیت، لەم حاڵەتەش������دا هەم مەترسی بۆ سەر 
ئاینی ئیسلام دروس������ت دەبێت هەم بۆ سەر ئەو 
سیاسەتەشی كە پیادە دەكرێت، ئەم مەترسییەش 
لەوەوە س������ەرچاوە دەگرێت سیاسەت بكەیت بە 
ئایین، یان ئایین بكەیت بە سیاسەت یەك شتە، 
لەب������ەر ئەوەی ئایین جێگی������رەو ناگۆڕێت بەڵام 

سیاسەت بەپێی قۆناخ و سەردەم دەگۆڕێت.
ئەم������ە لەلایەك، لەلایەكی دیكەش������ەوە لەناو 
قورئاندا باسی سیاسەت نەكراوە، واتە نەیوتووە 
حكومداری پێویس������تە، سیستمی كۆماری یان 
پادش������ایی یان هەڵبژاردن بێت، هەر بۆ نموونە 
ئەو سیستمی دەنگدانەی ئێستا لە جیهان پێڕەو 
دەكرێت پێنج شەش شێوازن كە هەموو شێوازەكان 
تازەن و لەس������ەردەمی ئیسلامدا بوونیان نەبووە، 
ئاش������كرایە لە ئیس������لامدا تەنیا بەیعە هەبووە، 
ئەمەش مانای ئەوەیە كەس������ێك بەیعە دەكەیت 
ئێس������تا هەڵبژاردنی  )هەڵدەبژێریت(، بەڵام بۆ 
كەس������ێك بە تەنیا بەس نییە، ئەمە پێمان دەڵێت 
ئەمڕۆ گۆڕانكاری دروس������ت بووەو پێویس������تە 
كاتێك سیاس������ەت دەكەیت، دەبێ�ت سیس������تمێك 
دابمەزرێنێت كە باشترین یان جوانترین سیستەم 
بێت بۆ ئەوەی ماف و رێزی هەر تاكێك ڕەچاو 
بكات، بۆیە ئەو سیستمەی ئەم مافانە دیاری 
دەكات، با لە وڵاتانی رۆژئاواش پێڕەو كرابێت، 
بۆیە ناكرێت بڵێیت ئەمە سیس������تمی رۆژئاوایە، 
بەڵكو ئەوە سیس������تمێكە بۆ رێكخستنی ژیان و 
هەموو جیهان ب������ەكاری دەهێنێت و ئەزموونی 

هەموو خەڵكی ئاقڵمەندی ئەم جیهانەیە.
بەهاری عەرەبی و راكێشانی ئیسلام بۆ ناو 

ململانێی سیاسیی
ئەو وڵاتانەی گۆڕانكارییەكانی ئەم دواییە 
گرتیەوەو پێی دەڵێن بەهاری عەرەبی هەموویان 
گۆڕانكارییانە  ل������ەم  موس������ڵمانن،  دەوڵەت������ی 
ئیس������لام راكێش������رایە ناو ململانێی سیاسیی بۆ 
بەدەستهینانی دەسكەوت و بەرژەوەندی حزبیی 
بەر تەس������ك، ئەم حاڵەتە لەو وڵاتانە بەگشتی 
و لە میس������ر بە تایبەتی حزبە ئیس������لامیەكان 
ئەو باردۆخەیان قۆس������تەوە، ب������ە بۆچوونی من 
ئەو قۆس������تنەوەیە كارێكی سروشتی بوو، لەبەر 
ئەوەی حزبی ئیخوان موس������لمین لە حزبەكانی 
دیكە كۆنت������ر بوون و خاوەنی رێكخس������تنێكی 
بەهێز بوون، بۆیە توانییان لەو بارودۆخە خۆیان 

حزبە ئیسلامیە عەرەبیەكان ئەگەر 
ئەزموونی ئەردۆگان دووبارە 

بكەنەوە، ئەوە جەماوەرەكەیان 
لەدەست دەدەن، ئەگەر ئاینیش 

بكەن بە سیاسەت ئەوە حكومڕانییان 
پێ ناكرێت

لەسەر بناغەی دین و مەزهەب لە 
عیراقدا جیاوازی هەیەو ئەمەش 
مەترسی لەسەر پیرۆزی دینەكەش 
بەگشتی هەیەو مەترسی لەسەر 
ئاشتی كۆمەڵگاكەش هەیە و 

كاریگەری لەسەر ئێمەش وەكو كورد 
هەیە

ئەو وڵاتانەی گۆڕانكارییەكانی 
ئەم دواییە گرتیەوەو پێی دەڵێن 

بەهاری عەرەبی هەموویان دەوڵەتی 
موسڵمانن، لەم گۆڕانكارییانە 
بۆ بەدەستهینانی دەسكەوت و 
بەرژەوەندی حزبیی بەر تەسك 
ئیسلام راكێشرایە ناو ململانێی 

سیاسیی

ئەگەر سەلەفیەكان حكومڕانی 
میسریان بكەوێتە دەست، هەروەها 

ئیخوانەكانی میسر ئەگەر 
وەكو نموونەی ئەردۆگان نەبن 
ئەوە فاشیل دەبن و ئەزموونی 
ئەردۆگانیش زەحمەتە بتوانرێت 
لە میسر یان لەوڵاتەكانی دیكە 

دووبارە بكرێتەوە

بەڵكو كۆمەڵگایەكی وەكو ئەفغانس������تانی پێ 
بەڕێ������وە دەبرێت كە تا ئێس������تاكە سیس������تەمی 

مەدەنییەت و مۆدێرنەی قبوڵ نەكردووە.
 كەواتە ئەمە پێمان دەڵێت هەر كۆمەڵگایەك 
ئەوجا هەر ئایینێكی هەبێت، پێویستی بە یاسایە 
رێكی بخات، ئەوەش بە سیاسەت ڕێكدەخرێت، 
كەواتە سیاس������ەت پێویس������تیەكی مرۆڤایەتییەو 

هیچ پێوەندییەكی بەئایین و سروشەوە نییە.
عیراق و مەترسیی ئیسلامی سیاسیی
حزبی دەعوە ئیخوان موسلمینی شیعەیە

لەگەڵ ئەوەی لەعیراقی ئێس������تادا چەندین 
هەڵبژاردن ك������راوە و لە ڕووكاردا وا دەردەكەوێت 
ب������ەرەو دیموكراتی هەن������گاو هەڵدەگرێت، بەڵام 
مەترس������یی ئیس������لامی سیاس������ی یەكێكە لەو 
مەترسیانەی ئێس������تا لە عێراقدا هەیەو دروست 
بووە، ئەمەش لەبەر ئەوەیە ئەو حزبەی ئێس������تا 
حكومڕان������ی عیراق دەكات حزبێكی سیاس������ی 
ئیس������لامییە كە ئەویش حزبی دەعوەیەو، حزبی 
دەعوەش، هەمان س������تایلی ئیخوان موسلیمینی 
ش������یعەیە كە حوكم بە مەزهەب و تایەفەگەری 
دەكات و دەیەوێت مەزهەبەكەی خۆی زاڵ بێت 
و بەداخەوە سیاس������ەت ن������اكات، بەڵكو ئایین بە 
تەفس������یری مەزهەبی خۆی پی������ادە دەكات، لە 
میس������ر محەمەد مورس������ی هەنگاوێكی باشی 
هاوێش������ت و ئەگەر هەر وا بڕوات و تووش������ی 
هەڵەی دیكە نەبێت ئەوە كاری باش������ی كردووە، 
ئەویش ئەوەیە بە فەرمی لە ئیخوان موسلیمین 
و حزبەك������ەی دەرچ������ووە دەرەوە، چونك������ە ل������ە 
كاتێكدا لە حزبەك������ەی دەرنەچووبایە و ئیخوان 
موس������لیمینی بێنایەتە س������ەر حوكم و بەئایین 
س������ەرنەدەكەوت،  ئەوە  بكردبووایە  سیاس������ەتی 
هەرچەند ئێستا بە ئاش������كرا بەئایین، سیاسەت 
ب������ۆ ئیخوان ناكات، بەڵام بەلاڕێ و لەدیوەكەی 
دیك������ەوە بۆ ئیخوان بەئایین سیاس������ەت دەكات، 
لەب������ەر ئەوەی بە ئاش������كرا ناوێرێ������ت بە ئایین 
سیاسەت بكات، بەڵام لە ئێستای عێراقدا پارتە 
ئیسلامییەكان حوكمداریمان دەكەن، لەبەر ئەوەی 
هاوپەیمانیی نیش������تمانی) ئیتیلافی ش������یعە( 
ك������ە لە عیراقدا حوك������م دەكات هەموویان حزب 
و لایەنی ئیس������لامین، لەم حاڵەتەشدا كە ئایین 
كرای������ە مەزهەب و مەزهەبت كردە سیاس������ەت، 
ئەوا لەسەر ئاستی ئایین هەموو كەست لەگەڵ 
نابێت،لەبەر ئەوەی هەر كەس پێڕەوی مەزهەبی 
خۆی دەكات،ئەو كاتیش ململانێكان زیاتر توند 
و گرژتر دەبن، هەر بۆیە ئێستا هەموو ناوەندی 
س������وننەی دەرەوە دەیانەوێت عیراق گۆش������ەگیر 
بكەن، ئەمەش هۆكاری سەرەكی بۆ ململانێ و 
گرژی مەزهەبی دەگەڕێتەوە، بەڵام لە كاتێكدا 
حوكمەكەیان مەدەنی بووایە و جیاوازی مەزهەبی 
نەبووایە ئەوە هەموو وڵاتان كێبڕكێیان دەكرد بۆ 

هاتن و گەیش������تن بە عیراق و ئەگەر جیاوازی 
شیعەو سوننە و موسڵمان و مەسیحی و قیبتی 
نەبێت ئەوە یاسای دەوڵەت و حوكم مەدەنی بێت 
و بەیەكس������انی لە بەرژەوەندیی هەموو لایەك و 
تاكە كەسێك بێت ئەوە گرنگ نییە كێ حوكمت 

دەكات، چونكە یاسا سەروەرە.
كورد كێشەی سونەو شیعەی نییە

س������ەبارەت بە خۆمان وەك نەت������ەوەی كورد 
لە عیراقدا، ئێمە كێش������ەی س������وننەو ش������یعەو 
تایەفەگەریم������ان نییە و كێش������ەی ئیس������لامی 
سیاسیشمان تا ئێستا ئاسانە، لەبەر ئەوەی ئەو 
ئیسلامە سیاس������یەی لە كوردستان هەیە ڕووەو 
مەدەنییەت دەڕوات، ڕاستە لەلایەكی دیكەیشەوە 
دەبێت ئەوەش باش بزانین حزبە س������ەرەكییەكانی 
كوردستانیش وەكو پارتی دیموكراتی كوردستان 
لە ئیس������لامەوە دوور نیین و كەلتورو شەخسی 
بارزانیی نەمر پێوەندی بە ئیس������لامەوە پتەو و 
بەهێزبووەو و كە باس������ی مەلاو مامۆس������تایانی 
ئایینی ئیس������لامی بەڕێز دەكەین ئەوە بارزانیی 
نەمر خۆی مەلای لە كوردس������تان پێدەگەیاند و 
یەكێتی زانایانی ئیس������لامی بۆ دامەزراندن و 
بەهیچ جۆرێك بە گرژی س������ەیری ئیسلامی 
نەك������ردووە. بۆیە لەم رووەوە م������ن قەناعەتم بەو 
جۆرەی������ە كە دەبێت كوردس������تان ل������ە ململانێی 
مەزهەبی دوور بكەوێتەوە و ڕێزی شیعە بگرێت 
وەكو شیعە و ڕێزی سوننە بگرێت وەكو سوننە، 
بەڵام لە كاتێكدا هەر لایەك زوڵمی لێكرا دەبێت 
تۆ لەگەڵی ڕاوەستیت، چونكە ئێمە هەموومان 
عیراقی������ن و بۆ زوڵم لەیەك������دی بكرێت، بەڵام 
بەداخەوە كە لە ئێس������تای عێراق������دا جیاوازی 
لەس������ەر بنەمای ئایین و مەزهەب هەیە،ئەمە 
یەكێكە لەو مەترس������یانەی كە هەم مەترس������ی 
لەسەر پیرۆزی ئایینەكەمان و مەترسی لەسەر 
ئاش������تی كۆمەڵگاش هەیە، بێگومان مەترسی 
لەس������ەر ئێمەش وەك ك������ورد هەیە، بۆیە گرنگە 

كورد خۆی لەم مەترسیە دووربخاتەوە.
زوڵم لە ش������یعە بكرێ������ت و ئەگەر پێم بكرێت 
یارمەتیشی دەدەم و لەگەڵ سوننەش بە هەمان 
شێوە، ئێستاكە لەم هەلومەرجەی ئەم كاتەدا كە 
هەموو لایەك دەیبینن كە سوننە لە عیراق خۆیان 
بە مەزڵوم داناوە كە چۆن كاتی خۆی ش������یعە 
لە عیراق خۆیان بە مەزڵ������وم دەزانی و ئێمەش 
لەگەڵیان دابووین و ئێس������تاكەش دەبینین لەسەر 
بناغەی دی������ن و مەزهەب لە عیراقدا جیاوازی 
هەیە و ئەمەش������ە مەترسیەكە، مەترسی لەسەر 
پیرۆزی دینەكەش بەگش������تی هەیەو مەترسی 
لەسەر ئاشتی كۆمەڵگاكەش هەیە و كاریگەری 

لەسەر ئێمەش وەكو كورد هەیە. 

* سەرۆكی كۆڕبەندی هزری ئیسلامی

بەڵام ئیش������كالیەتەكە لەوەدایە، ئیخوانەكانی 
میس������ر كەپێش������تر ئاینیان كردبوو بە سیاسەت، 
ئێستا رووبەڕووی حكومڕانی بوونەتەوەو ناچارە 
سیاسەت بكات، دەبینن بانگێشە بۆ ئەوە دەكات 
ك������ە دەوڵەتەكە دەوڵەتێك������ی مەدەنییە، ئەمەش 
مان������ای ئەوەیە كە دەوڵ������ەت مەدەنی بوو واتە 
سیستمەكەش������ی دەبێت دیموكراتی بێت و لەسەر 
بنەمای هاووڵاتیبوون بێت نەك لەسەر بنەمای 
ئایین، راشكاوانەتر ئەگەر دەوڵەت مەدەنی بوو 
لەس������ەر بنەمای هاووڵاتیبوون كارەكانی بەڕێوە 
بەرێ������ت، مانای وای������ە هاووڵاتییەكی قیبتی و 
یەهوودی و موس������ڵمانێكی بە ریش و بێ ریش 
جیاوازی نابێت، بەڵام ئەگەر هەر لەس������ەر ئەم 
بابەتە سەیری ئایین بكەین، ئەوا دەبینین لە ناو 
ئایینی ئیس������لامدا جیاوازی لە نێوان موسڵمان 
و كەس������ێكی دیكەی غەیرە موس������ڵمان هەیە، 
ئەوەی موسڵمان نەبێت نابێت بچێتە مزگەوت، 
كەواتە تۆ دەتوانی لەمزگەوت و لەكەنیس������ەش 
جیاوازی كەیت ئ������ەوەش حوكمی خۆی هەیە، 
بەڵام لەبازاڕ و پێوەندییە كۆمەڵایەتیەكانیش������دا 
ناتوانی������ت جیاوازی بكەیت، ه������ەر بۆیە ئەگەر 
ئیس������لامی سیاسی سیاس������ەتەكەی وەك ئایین 
بەكاربهێنێت، ئەوە سەركەتوو نابێت و دەكەوێت، 
هۆكاری ئەمەش ئەوەیە لەناو جیهانی ئەمڕۆدا 
نامۆ دەبێت، ه������ەروەك ئەوەی ئێس������تا قاعیدە 
دەیكات، یان ئەگەر س������ەلەفیەكان حكومڕانی 
ئیخوانەكانی  دەست،هەروەها  بكەوێتە  میسریان 
میس������ر ئەگەر وەكو نموون������ەی ئەردۆگان نەبن 
ئەوە فاش������یل دەب������ن و ئەزموونی ئەردۆگانیش 
زەحمەتە بتوانرێت لە میس������ر یان لەوڵاتەكانی 
دیك������ە دووبارە بكرێتەوە، ه������ۆكاری ئەوەی كە 
ناش������توانن ئەزموونی ئەردۆگان ل������ەو وڵاتانە 

دووبارە بكرێتەوە ئەوەیە:
1- حزبە ئیس������لامییە عەرەبیی������ەكان ئەگەر 
ئەزموون������ی ئەردۆگان دووب������ارە بكەنەوە، ئەوە 
جەماوەرەكەیان لەدەس������ت دەدەن، ئەگەر ئاینیش 
بكەن بە سیاسەت ئەوە حكومڕانییان پێ ناكرێت 

.
2- ئەگەر ئایین بكەن بە سیاس������ەت ناتوانن 
پێوەرەكان������ی مافەكانی مرۆڤ پی������ادە بكەن، 
لەبەر ئ������ەوەی پێ������وەری مافەكانی مرۆڤ لە 
جیهان������دا بۆ م������رۆڤ دانراوە ب������ێ جیاوازی، 
ئ������ەوا ئەوان ئەمەیان پێ ناكرێت، بۆیە لەس������ەر 
ئاستی نێودەوڵەتی رووبەڕووی پەراوێزخستن و 

قبوڵنەكردن دەبنەوە. 
3- ئەگەر بێت و ئ������ەو پێوەرانەی لە ئاییندا 
ه������ەن بۆ پێوەندییەكان و جی������اوازی نێوان پیاوو 
ئافرەت یان موس������ڵمان و مەس������یحییەك، ببنە 
پێوەری سیس������تمی كۆمەڵگە، ئەم سیس������تمە 
كۆمەڵگەیەكی هاوچەرخی پێ بەڕێوە ناچێت، 

خۆپیشاندانی ناڕەزایی دژی سەرۆك، پێكدادانی خوێناوی لەگەڵ ئیخوان لێكەوتەوە

زنجیرە قەیرانەكان و جەمسەرگیریی توندی شەقامی میسر

گوڵان - راپۆرتی: 
ئەسما حوسەیینی/قاهیرە

هەس������تێكی پڕ لە نائومێدی س������ەرجەم 
كەرت وپێكهاتەكانی ش������ەقامی میسری 
گرتۆت������ەوە،دوای تێپەڕبوونی 100 ڕۆژ 
بەسەر دەست بەكار بوونی دكتۆر محەمەد 
مورسی وەك یەكەم س������ەرۆكی مەدەنی 
هەڵبژێردراو كەسەر بە حزبی »ئازادی و 
دادپەروەری«یە كە گوزارشت لە ئیخوان 

موسلمین دەكات. 
دەستكەوتەكانی ئەم 100 رۆژە

ئ������ەو پیاوەی لە س������ەد ڕۆژی یەكەمی 
حوكمەك������ەی بەڵێن������ی داب������وو گرفت و 
كێشەكانی ئاساییش و هاتوچۆو خاشاك 
و غ������ازو كارەبا و نان چارەس������ەر بكات، 
ب������ە ڕای زۆر ك������ەس بەڵێنەكانی بەجێ 
نەهێن������اوە، هەندێك هەن پێیانوایە ژیانیان 
بووەتە دۆزەخ لە سایەی ئەو ڕژێمەی كە 
دوای 30 ساڵ لە حوكمی ڕژێمی موبارەك 
هاتە س������ەر حوكم، هەیە وای دەبینێت كە 
ئاساییش������یان دابین نەكراوە، یان پارووی 
نانی رۆژانەیان زۆر بە زەحمەت دەس������ت 
دەكەوێت، بەڵام كەسانێك هەن پاساوی بۆ 
دێننەوە، دیندارییەكەی لەبەرچاو دەگرن 
كە بەردەوام هاتوچۆی مزگەوت دەكات 
و وتاری وەه������ا دەخوێنێتەوە كە مۆركی 
ئایینی پێوە دیارە، بەڵام نەیاران و ئەوانەی 
لە حوكمەك������ەی بێزار بوونە زۆر یان كەم 
بایەخ بە دیندارییەك������ەی نادەن، ئەوەی 
ئەو دەستكەوتانەیە  بێت  لەلایەن گرنگ 
ك������ە بۆ میلل������ەت وەدیدەهێنێت كە لەبەر 
بارگرانی������ی ئ��اب������ووری وبەرزیی نرخ و 
زێدەبوون������ی ب�����ێ��كاری لە كولەمەرگیدا 
دەژی������ن، ئەوان دەیانەوێت وەك س������ەرۆك 
رەفت������ار ب������كات ن������ەك وەك ئەندامێكی 
وبڕیارەكانی  كەفەرم������ان  كۆمەڵەی������ەك 
لێوەربگرێ������ت، ئ������ەوان ب������ەوە تاوانباری 
دەكەن ك������ە وەفای بۆ گەلەكەی نییە بە 
پێكهێنانی لیژنەیەكی تازەی دامەزراندنی 
بۆ دەستوور كە گوزارشت لە هەموو گەل 
ب������كات نەك لە تاقمێ������ك، ئەمەش دووەم 
لیژنەیە كە ئیخ������وان پێكیدێنێت، كە تا 
لەسەر  رەزامەندی  بەكۆدەنگی  ئێس������تا 
نەدراوە، هەڕەش������ەو ترسی ئەوەش لەناوەو 
دەرەوەی میسر لەئارادایە بەوەی كە ئەم 
دەستوورەی دێتەئاراوە كاریگەریی هەبێت 
بۆ س������ەرئازادی و مافە بنەڕەتییەكانی 

مرۆڤ.

ساڵیادی ئوكتۆبەر
لە ساڵوەگەڕیی جەنگی 6ی ئوكتۆبەری 
س������اڵی 1973دا، ك������ە یادێك������ی ئازیزو 
پی������رۆزە لە نێو دڵی هەموو هاووڵاتییەكی 
میس������ریدا، بەوەی كە س������ەركەوتنێك بوو 
بەس������ەر ئیس������رائیل، س������ەرۆك محەمەد 
مورس������ی ئەم بۆنەیەی قۆس������تەوە كە بە 
بەردێك چۆلەكەیەك زیات������ر بكوژێت، لە 
هەوڵدانێكیدا بۆ س������ەرلەنوێ راكێش������انی 
سۆزی كەرتە جیاجیاكانی خەڵكی میسر، 
كاتێك ڕێزی نا لە ناو و خێزانی سەرۆكی 
كۆچكردوو ئەنوەر س������ادات س������ەركردەی 
سەركەوتنی ئوكتۆبەر و فەریق سەعدەدین 
شازلی، هەروەها بەسواری ئۆتۆمبیلێكی 
س������ەركراوەوە چ������ووە ناو خەڵك������ەوە كە لە 
یاریگەی قاهیرە كۆبووبوونەوە، لەوەڵامی 
ئەو كەسانەی كە بەوە تۆمەتباریان دەكرد 
گوایە س������ەرۆكێكی ترسنۆكەو دەوروبەری 
بە پاسەوان گەمارۆدراوە، بەپێچەوانەی ئەو 
دیمەنەی كە رۆژی بوونی بەس������ەرۆك لە 
گۆڕەپانی تەحریر پێی دەركەوت ئەمجارە 
سنگی دەرپەڕاندبوو وەك گوزارشت لەوەی 
كە ناترس������ێت وئازایە، مورسی وتارێكی 
هەموو  خوێندەوە،وەڵامی  س������ەعاتی  دوو 
ئەو رەخنەو تۆمەتانەی دایەوە كە پێش������تر 
ئاراستەی كرابوو، وتارەكەی لەنێو هوتاف 
كێشان و چەپڵڕێزانی جەماوەر خوێندەوە كە 
دواتر بۆ راگەیاندكاران دەركەوت كە ئەوانە 
ئەندام و لایەنگران������ی حزبەكەی وئیخوان 
بوون نەك جەماوەری ئاسایی،چونكە رێگە 
بە كەسی دیكە نەدەدرا بێتە ئەوشوێنە،بەڵام 
ئەوان وتارەكەی مورس������ییان بەدڵ نەبوو، 
تەنانەت زۆر لە میسرییەكان هەر گوێشیان 
لەوە نەبوو ل������ە وتارەكەیدا رەحمەت بنێرێت 

ئەنوەر سادات،بەڵكو)عەببود زوممەر( بۆ 
ی بكوژی ساداتی لەگەڵ خۆیدا هێنابوو، 
كە ل������ەم ماوەیەدا و دوای كۆتایی هاتنی 
ئازادی كردبوو،كە  بەندیخانە  لە  سزاكەی 
ئەمەش كاردان������ەوەی تووڕەیی لێكەوتەوە 
بە ش������ێوەیەك زۆر كەس پێیانوایە مورسی 
بۆنەیەكی نەتەوەیی بۆ مەبەستێكی حزبی 

بەكارهێناوە.
بڕووخێ حوكمی رابەر

تەنگژەكانی میس������ر لەم رۆژانەدا بە تەنیا 
روون������ادەن، بەڵكو بە كۆ دێن������ە پێش،بۆیە 
دوای چەند رۆژێك خۆپیشاندانی بەرفراوان 
لەلایەن قیبتیەكانی میس������ر ولایەنگران لە 
لاوان و شۆڕش������گێڕان و حزب������ە لیبرالی و 
چەپ ونەتەوەخوازەكان لە یادێكی تراژیدیدا 
س������ازكرا،ئەویش یادی ماس������بیرۆیە،كاتێك 
خۆپیشاندەران ژمارەیەك قیبتیان كوشت لە 
چەند رووداوێكدا كە پار و دوای ش������ۆڕش 
سوپا تێوەی گلابوو، ئەو خۆپیشاندانانەی 
ئ������ەم دوایی������ەی قیبتیی������ەكان تەنیا دژی 
ئەنجومەنی س������ەربازی نەبوو كە مورسی 
هەڵیوەشاندەوە،بەڵكو بە پلەی یەكەم دژی 
مورسی و گرووپەكەی بوو، دیارترین هوتاف 
ئەوە بوو«بڕوخێ بڕوخێ حوكمی ڕابەر«واتا 
ڕابەری ئیخوان موس������لمین كە بە حاكمی 
فیعلی میس������ری دادەنێن،ئەوخۆپیشاندانانە 
هەروەكو س������ەركردەیەكی قیبتی بۆی باس 
كردم وەكو هۆشیاركردنەوەیەكە بۆ مورسی 
ئەوەیان  ترس������ی  قیبتییەكان  وئیخوان،بۆیە 
هەی������ە مافەكانیان و رەوش������ی ژیانیان لە 
سایەی س������ەركەوتنی ئیس������لامییەكان لە 

میسر بكەوێتە مەترسییەوە. 
هەینیی خستنەڕووی راستییەكان 

نیگەران������ی و ت������رس ل������ە س������ەركەوتنی 
ئیس������لامییەكان بەتایبەتیش ئیخوان تەنیا 
بەشی قیبتییەكان نەبوو، هەواڵەكان ئاماژە 
بۆ ئ������ەوە دەكەن ك������ە ژمارەیەكی زۆریان 
لە میس������ر نەماون وچوونەتە دەرەوە،بەڵام 
كەسانێكی دیكەی موس������ڵمان بەشداریی 
ئەم هەس������ت دەربڕینەیان كردن،حزب و هێزە 
مەدەنییەكان لە میسر ئەم هەلەیان قۆستەوە 
و داوای������ان لە جەماوەر كرد ڕۆژی هەینی 
لە ڕۆژانی  بڕژێنە گۆڕەپانەكان هەروەكو 
ش������ۆڕش و دواتر دەردەچوون، ئەمەش بۆ 
گوزارش������ت كردن لەتووڕەی������ی وناڕەزاییان 
بەرامبەر سیاسەتی ئیخوان و حوكمەكەیان، 

مورسی لەسەد ڕۆژی
یەكەمی حوكمەكەی بەڵێنی 
دابوو گرفت و كێشەكانی 

ئاساییش و 
هاتوچۆ و خاشاك و 
غازو كارەبا و نان 

چارەسەربكات،كەچی هیچی بە 
جێنەگەیاند

 لە هەینیی خستنە ڕووی 
راستییەكاندا زۆربەی 

هێزو حزبەكان دەستیانكرد 
بەپێكهێنانی هاوپەیمانی 
بۆ ڕووبەڕووبوونەوەی 

هێزەئیسلامییەكان،بەتایبەتیش 
ئیخوان كە بەوە تۆمەتباریان 
دەكەن كە دەیانەوێت دەست 
بگرن بەسەر سەرتاپای وڵاتدا

ل������ە هەینییەك������دا كەناوی������ان ناوە)هەینی 
ئەو  راس������تییەكان(،زۆربەی  خستنەڕووی 
بەپێكهێنانی  دەس������تیانكرد  هێزو حزبان������ە 
ڕووبەڕووبوون������ەوەی  ب������ۆ  هاوپەیمان������ی 
كە  ئیخوان  هێزەئیسلامییەكان،بەتایبەتیش 
ب������ەوە تۆمەتباریان دەكەن ك������ە دەیانەوێت 
دەس������ت بگرن بەسەر س������ەرتاپای وڵاتدا، 
ئەوان ئاماژە بەفیزو خۆبەزلزانینی ئیخوان 
دەكەن بەڵگەش ب������ە وتارەكانی هەندێك لە 
س������ەركردەكانی ئیخ������وان دەهێننەوە،لەوانە 
لێدوانەكانی دكتۆر محەمەد ئەلبلتاجی كە 
دەڵێت:« من بە هەم������ووان دەڵێم، لەخۆت 
بپرس������ە دوای 60 س������اڵ لە گەندەڵی تۆ 
چیت پێشكەشكرد لەقۆناغی بنیادنانەوەی 
نیشتمان، سەرۆك ئەو خەونانەی هێنایە دی 
كە لە دە ساڵی داهاتوودا بۆمان نایەتەدی، 
هەموومان بەرپرس������ین لەوەی چۆن ئەمڕۆ 
میسر بنیاد دەنێینەوە،كەس لە كەس نەپرسێت 
چ������ی كردووە«دەربارەی ئەو پرس������یارەش 
كە مورس������ی لەو 100 ڕۆژەی یەكەمی 
حوكمەك������ەی چی ك������ردووە، ئەلبەلتاجی 
پڕوپووچیان  قس������ەی  ئۆپۆزسیۆن  دەڵێت: 
هەیە و ئەوانەی ڕەخنە لە مورسی دەگرن 
هیچیان بۆ ئەو وڵاتە نەكردووە، لەكاتێكدا 
سەرۆك مورسی ش������ەونخوونی دەكات بۆ 

پاراستنی وڵات««
لابردنی جێگری گشتی لەپۆستەكەی

دا  بڕی������اری  مورس������ی  ئ������ەوەی  دوای 
گشتی  جێگری  مەحمودی  عەبدولمەجید 
لەپۆس������تەكەی لابب������ات و ب������ە باڵێۆزی 
دایمەزرێنێ������ت  لەفاتی������كان  وڵاتەك������ەی 
گرفتەكە زیاتر ئاڵ������ۆز بوو، عەبدولمەجید 
س������ووربوو لەس������ەر ئەوەی كە پۆستەكەی 

بەج������ێ نەهێڵێ������ت و لەمەش������دا دادوەران 
پش������تیوانییان كرد و هەڕەشەی دەست لە 
ئەگەر  كرد،  بەكۆمەڵیان  كاركێش������انەوەی 
س������ەرۆك ڕێز لە س������ەربەخۆیی دادوەری 
نەگرێ������ت و دكت������ۆر محەم������ەد بەرادعی 
س������ەرۆكی حزبی دەستووریش لەنامەیەكی 
رەخنە ئامێزدا بۆ ئیدارەی سیاس������ی میسر 
داوای روونكردن������ەوەی كرد كە گوایە ئەو 
جێگرە گش������تییە هەڕەش������ەی لێكراوە كە 

دەبێت پۆستەكەی جێبێڵێت.
شەڕگەی تازەی ئەلجەمەل

هەینیی خس������تنەڕووی راس������تییەكان كە 
هێزە شۆڕش������گێڕو لیب������رال و چەپەكان لە 
دژی سیاس������ەتی ئیخوان رێكیان خست و 

س������ەرۆكیش بەڵێنەكانی ئەو سەد ڕۆژەی 
ب������ە ج������ێ نەهێنابوو، ئەمە گ������ۆڕا و بوو 
بە ش������ەڕگەی تازەی ئەلجەمەل هەروەك 
هەندێك كەس بەوە دەیچوێنن،كە هاوشێوەیە 
لەگ������ەڵ كاری توندوتیژی كە لە كۆتایی 
رۆژانی سەرۆكی پێشوو حوسنی موبارەك 
رووی������داو زوو  كۆتایی ب������ە حوكمەكەی 
هێن������ا، كاتێ������ك كادیرانی ئیخ������وان ڕژانە 
گۆڕەپان������ەكان و ئەندامەكانی������ان لەگەڵ 
هێزەكان������ی دیكە بەگ������ژ یەكداهاتن و لە 
ئاكامدا دەی������ان قوربانی لێكەوتەوە بێجگە 
لە زیانی ماددی، وڵاتیش������ی خستە سەر 
پلێتەئاس������نێكی گ������ەرم و بارودۆخێك������ی 

ناسەقامگیری هێنایە ئاراوە. 

ماوەیەكی درێژە ل������ە نێوان دوالیزمێكی توندی 
وادا ژیانمان بردەس������ەر، ڕەنگ������ە وا بێت بڵێین دوو 
ئاستی لێكجیاوازبوون لە یەكتر، ئەگەر لێكدابڕاویش 
نەبووبن: كە ئەوانیش ئەبیستیم و تێۆر و دیتنە لە 
لای������ەك و، جێبەجێ ك������ردن و كاركردن و پراكتیكە 
لە لایەك������ی ترەوە، ناتوانین بڵێین ئەم بابەتە ڕەگ 
و ڕیش������ەی دەچێتەوە سەر زمانەوانی، زمانێك كە 
كاركردن وئەبیس������تیم بە نۆرم و شێوازەكانی تەتبیق 
كردنیانەوە ڕەچاو بكات، مەبەستیش������م لە زاراوە، 
واتا پیشەس������ازییەكەی نییە كە لە زمانی عەرەبی 
كلاسیكیدا بەكار دێت، بەڵكو وشەكە گوزارشتە لە 
پیشەسازی فەلسەفە، هاوشێوەی ئەوە وەك چۆن بە 

واتای پیشەسازی ڕستن و چنین بێت.
ل������ە ڕاس������تیدا ئەم������ە كارو ئەرك������ی فیكری 
ئەوروپاییەو هەرواش������ە، وێڕای ئەوە بە پێی زمانی 
گریكی لە زاراوەی تیخنیدا هەردوو جەمس������ەرەكە 
پێك������ەوە دەبەس������ترێنەوە، ب������ەڵام جیاوازییەكە بۆ 
ماوەیەكی زۆر لە نێوان ئەبیس������تیم و شێوازەكانی 
تەتبی������ق كردنەكەیدا هەر وەك خ������ۆی مایەوە، بەم 
ش������ێوەیە تەكنەلۆژیا ئاوهایی دیاریكرا كە بریتی 
بێت لە )زانس������تی تەتبیقكراو(، بەو شێوەیەش لە 
ئامێرەكان دەڕوانرا وەك ئەوەی تەتبیقكردنێ بێت بۆ 

بیردۆزو تیۆرەكان..
ن������ە ئەم جۆرە تەتبیقەو نە ئەم بەش������ە بۆ خۆی 
ب������ە دیاریكراوی مەس������ەلەیەكی زمانەوانی پەتی 
نییە، بەڵكو تێدەپەڕێ������ت لە زمان، كاتێك پراكتیك 
و كارك������ردن لە تیۆر و دیتن ج������ودا بكەینەوە، یان 
كاتێك تەتبیق لە ئەبیستیم جودا بكرێتەوە هەروەها 
جوداكردن������ەوەی تەكنەلۆژی������ا لە زانس������ت، لێرەدا 
بە تەنیا جوداكردنەوەی ئەو دوو جەمس������ەرە بەس 
نییە، بەڵكو پێویستە حوكم لەسەر بەهاكەی بدەین 
و بەرائەتی جەمس������ەری یەكەمیان یەكلابخەینەوە، 
ل������ەو كاتەدا كە تەكنەلۆژیا تەنی������ا و تەنیا دەبێتە 
تەتبیقێك بۆ ئەبیس������تیمی زانس������تی و هەڵگری 
هیچ بیردۆزەیەكیش نابێت، تەنیا وا لێی دەڕوانێت 
ل������ەو ڕووەوە داخۆ چ س������وودێكی لێ وەردەگرێت، 
ئەمە بەلای خ������ودی ئەوروپیەكانەوە بە )بێلایەنی 
تەكنەلۆژیای������ی( ناوزەد ك������را، ئەمەش پاڵی نا بە 
زۆربەی بیرمەندانمانەوە بەو شێوەیە لە تەكنەلۆژیا 
بڕوانن، بەوەی دەسكەوتێكی مرۆڤانەی واها بێت 
و بە تەنیا قۆرخ نەبێت ب������ۆ خۆرئاواو بەس، بۆیە 
ئەوان بەربەس������تێك نابیننەوە لەوەدا، كە تەكنەلۆژیا 
بگوازرێت������ەوەو گش������تگیریش بكرێ������ت، تەنانەت 
ئەوانەش������یان كە هاوردەكردنی فیكری خۆرئاوایی 
ڕەت دەكەنەوە ی������ان ئەوانەیان كە دادو بێدادیانە لە 
دەس������ت غەزوكردنی ڕۆشنگەری، كاتێك بابەتەكە 
دێتە س������ەر تەكنەلۆژیا هەمان ئەو هەڵوێس������تەی 
ڕەتكردنەوەی������ان نییە، بەڵكو پێیان باش������ە بە پێی 
هەلومەرجێك بگوازرێت������ەوەو بە پوختی و پاكی و 
بێگ������ەردی وەك خۆی چۆنە ئاوه������ا بگوازرێتەوە، 
لەم هەڵوێس������تەوە وا دەردەكەوێت كە تەكنەلۆژیا نە 

بیردۆزەكانی هاوش������انی خۆی پێ دەگوازرێتەوە، 
نە ئەو ڕامانكارییەی دەرب������ارەی جیهانەكەی كە 
ل������ە خۆیدایە پێ دێتەوە، بەڵكو تەكنەلۆژیا بێلایەن 
و بەرائەت������ەو ڕەنگێكی دیاریك������راوی نییە، تەنیا 
بۆ خۆی كەرەس������ەو ئامڕازێكە، ن������ە خێرخوازە نە 
شەڕخوازە، بەو ئیعتوبارەی كە ئامڕازەكان واتاكانی 
خۆیان لەو مەبەستانەوە وەرناگرنەوە كە لە بنەمادا 
ئامانجانیان������ە، كەواتە ئەو ئامێرە كەڕوڵاڵانەی كە 
بوارەكانی ژیانمان دادەپۆش������ن هیچ مەترسییەكی 
پەرێشانكەر لەسەر ڕۆش������نبیری و ناسنامەو داب 
و نەریتەكانمان ناكەوێتەوە، لە ماڵەكانمان دادەنرێن 
و جووڵانەوەكانمان كۆنت������رۆڵ دەكەن و خۆراكمان 
بۆ ئام������ادە دەكەن و كارگێڕیمان هەڵدەس������وڕێنن، 
هیچ مەترس������ییەكیان نییە چونكە هیچ مانایەكی 
ئیدیۆل������ۆژی هەڵناگ������رن و واتاكان������ی ش������وێن و 
زەمەنمان بۆ وەرناچەرخێنن و نایانگۆڕن، هەروەها 
شێوازو چەشنی ژیانمان و بیركردنەوەمان ناگۆڕن، 
كارتێكەر نیین لەسەر سیس������تم و پێوەندییەكانمان، 
كارناكەنە س������ەر ئەدەب و هونەرمان، چێژبینی و 
ئارەزووەكانمان پێ ناگۆڕن، ئێمە لەم تێگەیش������تنە 
تیلقائیانەدا بۆ تەكنەلۆژیا بە تەنیا نەوەس������تاوین 
تەنانەت خودی فەیلەسووفانی خۆرئاوایش هەمان 
هەڵوێستیان هەیە، ئەوانیش كەمتەرخەمییان دەنواند 
لەوەی پرس������یار لە بارەی زیانەكان و س������وودەكانی 
تەكنەلۆژیا بكەن، ئەم هەڵوێس������تە سروش������تییەیان 
خس������تبووە خانەی پرس������یاریانەوە، گەرچی تا ئەم 
مەسەلەیەكی  نەكردبووە  تەكنەلۆژیایان  دواییانەش 
فەلس������ەفی، تەنانەت خودی ماركس بیرمەندانی 
سەردەمی پیشەسازی ناوزەد دەكرد بە بیرمەندەكانی 
تەكنەلۆژیایی، ئەویش ب������ۆ خۆی نەهات چاوێك 
بەو هەڵوێس������تە خۆڕسكانەی ئەم مەسەلەیەی لێ 
دروس������ت بووە بخش������ێنێتەوە، یان ئەو پێوەندییانەی 
بی������ردۆز بە پراكتیك و كاركردییەوە دەبەس������تێتەوە، 
یان زانس������ت بە تەتبیقاتەكان������ی گرێدەداتەوە، یان 
لێكدەبەس������تێتەوە،  پێڕەوكردنەكانی������ەوە  ب������ە  تیۆر 

 عەبدولسەلام بنعەبدعالی*
تایبەت بۆ گوڵانی نووسیووە

مرۆڤ ناچارە 
)لەناو تەكنەلۆژیا( 

بێت نەك 
لەبەردەم ئامێرە 

كەڕولاڵەكانی

ئەو ئامێرە كەڕولاڵانەی كە 
بوارەكانی ژیانمان دادەپۆشن 
هیچ مەترسییەكی پەرێشانكەر 
لەسەر ڕۆشنبیری و ناسنامەو 

داب و نەریتەكانمان ناخەنەوە، 
لە ماڵەكانمان دادەنرێن و 

جووڵانەوەكانمان كۆنترۆڵ دەكەن 
و خۆراكمان بۆ ئامادە دەكەن و 
كارگێڕیمان هەڵدەسوڕێنن، هیچ 
مەترسییان نییە چونكە هیچ 
مانایەكی ئیدیۆلۆژی هەڵناگرن

مرۆڤی س������ەردەم كە بە تەكنۆزانستی دەناسێنرێت، 
ئەو ڕایەی تیادەبینرێت كە بەم دۆزینەوەیە هەستێت، 
مرۆڤی سەردەم ڕەفتارەكانیشی بەرجەستە دەبێتەوە 
لە دەركەوتنی زانستی تازەدا، شێوازی نوێنەرایەتی 
تایبەتی ئەم زانس������تەیە كە سروش������ت ڕاودەنێت و 
وەلای دەخ������ات و دەیكاتە ماش������ینێك بۆ هێز، كە 
قابی������ل بە حس������اباتی وردی ماتماتیكی بێت، بەو 
ش������ێوەیە فیزیای نوێ فیزیایەك������ی ئەزموونگەر 
نییە، چونكە لەس������ەر سرووشتی ئامێرەكان تەتبیق 
دەكرێت، ل������ە پێناوی پش������كنینیدا پێچەوانەكەی 
ڕاستترە، چونكە فیزیا پێشوەختە وەك بیردۆزێكی 
تێرو تەسەل سروشت ناچار دەكات كە ماشینەكەی 
هێز وا دەربخات كە قابیل بە حساباتی ماتماتیكی 
وردو درش������ت بێ������ت و ئەزموونی������ش تاووتوێكاری 
بێ������ت، وەك ئەوەی بیردۆزەكە بریتی بێت لە تەتبیق 
و پیادەك������ردن، یان وەك ئەوەی زانس������ت بۆ خۆی 
تەكنەلۆژیا بەرجەستە بكاتەوە، نەك پێچەوانەكەی، 
ئەم������ە هاندەر بوو ب������ۆ هەندێ لە فەیلەس������ووفە 
هاوچەرخەكان كە واژەیەكی دیاریكراو بەكاربهێنن 
بە ناوی پراكتیكی تیۆرس������ازی ی������ان پیادەكردنی 
بیردۆزیی، تەكنۆزانس������ت بە تەنیا تەتبیق ناكرێت 
لەسەر سرووشتی بێلان، بەڵكو لە سەرەتاوە دەكەوێتە 
ب������ەردەم بابەتی پیشەس������ازی و دروس������ت كردنی 
تەكنەلۆژیاییەوە، س������ەرەڕای ئەمەش ئەبیستیمی 
زانس������تی لە خۆیدا ب������ە هەمان ئ������ەو مامڵەتەی 
وەك  وەردەس������وڕێت  تەكنەلۆژیایی  ئس������لوبگەری 
چۆن مامەڵ������ە لەگەڵ زیندەوەرێك دەكرێت لەگەڵ 
ئەویش������دا هاوش������ێوەی وزەیەك لێی دەڕوانرێت كە 
بیمەو ڕەسیدێك لە زانیاری سەیڤ بكات بۆخۆی، 
ئەو بیمەی������ەش لە ژێر فەرم������ان و ئاماژەدا بێت، 
بەم شێوەیە كاتێك تەكنەلۆژیا وەردەگرین، ئەو كاتە 
ئێمە ئامێرەكان و س������تایلی پەرەپێدان و نەخشەكانی 
ڕێكخستن وەرناگرین و نایهێنین، بەڵكو ڕێگەكانی 

هەمووش������مان دوایەمین تێزی فیورباخمان لە یادە 
ك������ە هیرمینیوتیكای جیهان لە گۆڕینكاری جودا 
دەكاتەوە، تەنان������ەت ماركس هەل و دەرفەتێكی نە 
بۆ پرس������یارلەخۆكردن هێشتبۆوە، نە بۆ وەزیفەكانی 
تەكنەلۆژیاو قازانج و زیانەكانی، بەڵكو لە ماهییەتی 
تەكنەلۆژیا، مارتین هایدگەر لە محازەڕەیەكیدا كە 
بووبە دەقێكی كلاس������یكی و ل������ە بابەتەكەیدا باس 
لە باڵابوونی سەروەرێتی هەڵوێستی سرووشتیانەی 
تەكنەلۆژی������ی دەكات ب������ەو پێیەی پرس������یاركردن 
لێپرس������ینەوەو موسائەلەی  بە  پێویستی  لەبارەیەوە 
میتافیزیك و هاوچەشنەكانێتی، مادام تەكنەلۆژیا 
دەخەینە بارێكەوە لەو بۆچوونەوەی پێوەندی تیۆرو 
پراكتیك و كارك������ردی دیاری بكات، یان بیردۆزەو 
و پێڕەوكردن، مادام لەو بڕوایەش������ەوە لێكیان جودا 
دەكەینەوە، ناكرێت بە هەڵوێستێكی خۆڕسكانە كە 
بۆژۆمان دەكەن، ناشكرێت فكرمان بەخەبەر بهێنن. 
بەڵام بۆچی موس������ائەلەكردن دەربارەی میتافیزیك 
و هاوچەش������نەكانی بە وردی ب������ۆ ئەوەبێت لە ناو 
تەكنەلۆژیادا بین نەك لەب������ەردەم ئامێرەكاندا، بەو 
چەش������نە تەكنەلۆژیا ئەو واتایە ناگەیەنێت كە بە 
تەنیا ئامێرەكان بەكاربهێنرێت، تەنانەت تەكنەلۆژیا 
ئامێرێكی زەبەلاحی������ش نییە، تا كۆمەڵێك دەزگاو 
شێوازی ڕێكخس������تن و چەش������نەكانی كاركردنی 
لە خۆگرتبێت، میكانیزمی������ش بە واتا نوێیەكەی 
تەنی������ا تەتبیقكردنێكی زانس������تی نیی������ە، بەڵكو 
كۆمەڵە چارەس������ەرێكی نوێیە ب������ۆ پێڕەوكردنێكی 
نوێ، ماهیەتی ئامێ������ر، گۆڕینی ئامڕازێك نییە 
بۆ خودی ئامێرەكە، بەق������ەد ئەوەی ماهیەتی ناو 
ئامێرەك������ە خۆیەتی، ئەم ئامێ������رە نابێتە ئامێر بەو 
ڕێژە ماتماتیكیە نەبێت كە لە ناو خۆیدا ش������ەقڵ 
دەگرێت، ئامێر ئامێراندنێكی ناواخنە لە جۆرایەتی 
ئەبیس������تیمە بەكارهاتووەكەیەوە دەناس������رێتەوە، نەك 
ل������ە دەرەوەیدا تەتبیقێك بێت بۆ ئەبیس������تیم، ئامێر 
بیردۆزێك لە خۆ دەگرێت و بە تەتبیق كردنەكەیەوە 

ناوەستێت.
ئەو ئەبیس������تیمەی ب������ە ه������ۆی پیادەكردنیەوە 
ش������ەقڵبەندێكی ئامێرییانە وەردەگرێت، بریتییە لە 
ماتماتی������ك و، ئەوەش ئەو ئەبیس������تیمەیە كە بوون 
تێیدا سروش������تێكی ماتماتیكیانەی وەرگرتووە، ئەو 
كارە پابەندە بەوەی ئەبیستیم ))بمانكاتە سەروەری 
سروشت و خاوەن موڵكی ئەو بین(( لەمەوە ویستی 
مەعریفە دەبێتە ئیرادەیەك بۆ هێز، زانستیش لە خۆیدا 
نابێت������ە ماتماتیك تا پابەند نەبێت بەم ململانێیەوەو 
كۆنترۆڵكراو نەبێت، كەوات������ە تەكنەلۆژیا بە تەنیا 
تەتبیقكردنی زانس������ت نییە، چونكە خودی زانست 
ن������ۆرم و مۆركێكی تەكنەلۆژیایی هەیە، هەر بۆیە 
ئەمڕۆ زیاتر لەس������ەر تەنیا شتێك گفتوگۆ دەكرێت 
ئەویش )تەكنۆزانس������ت(یە، كە وا لە موكاشەفەو 
دۆزینەوە دەكات پێوەندیدار بێت بە سروشتەوە، نەك 
وەك كران������ەوەو فیزك كە لای گریك������ەكان بوونی 
هەب������وو، بەڵكو وەك گرنگتری������ن عەمبار بۆ وزە، 

* بیرمەندی مەغریبی و ئوس������تادی فەلسەفە 
لە زانكۆی ربات

كارو ش������ێوازی بیركردنەوەو چەش������نەكانی وجود 
دەهێنینە پێش������ەوە، ئەمە دەڵێم������ەوە )وەرگرتن و 
هێنان(، ڕاس������تتر دەبێت ئەگەر بڵێم )تەنینەوەو 
جڵەوگرتن لە جەمسەرێكەوە(، مادام تەكنەلۆژیا 
هیچ چارێكم������ان بۆ ناهێڵێت������ەوە، بەڵكو خۆی 
دادەس������ەپێنێت بەس������ەرماندا، نەك وەك كۆمەڵە 
ئامێرێك كە چارمان نییەو پێویستە وەریبگرین و 
بەكاری بهێنین بەڵكو وەك بونیادێك لە كائین یان 
زیندەبۆیەك������ەوە، چونكە ئەوە تەنیا بیردۆزەیەكی 
پەتی و ڕووت و تەتبیقكردنێكی ڕەها نییە بەڵكو 
چەش������نێكە لە تەجەللا بوونی هەبوو)مەوجود(، 
ئ������ەو كەیفیەتەیە كە وجودی تێ������دا بزر دەبێت تا 
دوات������ر وەك عەمبار دەربكەوێت، ئەمە لەس������ەر 
هەموو ش������ێوازەكانی هەبوو تەتبی������ق دەبێت، بە 
هەبوون و بوونی مرۆڤایەتیش������ەوە، كە بۆ خۆی 
ئەم هەبووەش دەبێتە بەشێك لە ناو عەمبارەكەدا، 
مادام واقیع������ی فیعلی لێ������رەدا دەبێتە واقیعێك 
بۆ یەك������ەو ئۆرگانێكی ژمێری������اری ورد كە لە 
نەخشەكێشانەكان و دیزاینەكانەوە هەڵدەهێنجرێت، 
بۆیە مرۆڤ دەكەوێتە ناو ئ������ەم یەكەیەو ناچار 
دەبێت خۆی لەگەڵیدا بگونجێنێت، بەو ش������ێوەیە 
هەب������وو یان مەوجود لە غیاب������ی جیاوازیدا جێی 
وەڵامدەرەوەی  ل������ەو غیاب������ەی  دەگرێت،  خۆی 
مەبدەئی بەرهەمهێنانە، وێڕای ئەمە مەبدەئەكەش 
وا خ������ۆی نیش������ان دەدا كە دەبێتە سیس������تمێكی 
ڕیزبەندی������ی بەڵام لە بنچینەدا لە غیابی هەموو 
ڕیزبەندییەكان������ەوە دادەمەزرێ������ت، ل������ەو واتایەوە 
دەریچەی بەرهەمهێنان شتێك نییە، بەڵكو تەنیا 
بۆش������اییەكی یەكانگیرە بۆ هەموو چەشنەكانی 
ژیان و بیركردنەوە، كە سیما تایبەتیەكانی خۆی 
لە ژێر ئارەزووی نەخشەكێشان و بەرنامەڕێژی و 

ڕێكخستنەوەی بیروكراتییانەوە بزر دەكات. 

تەكنەلۆژیا بە تەنیا 
تەتبیقكردنی زانست نییە، 
چونكە خودی زانست مۆركێكی 

تەكنەلۆژیایی هەیە، هەر بۆیە 
ئەمڕۆ زیاتر لەسەر تەنیا 

شتێك گفتوگۆ دەكرێت ئەویش 
)تەكنۆزانست(یە كە وا لە 
موكاشەفەو دۆزینەوە دەكات 

پێوەندیدار بێت بە سروشتەوە، 
نەك وەك كرانەوەو فیزك كە 
لای گریكەكان بوونی هەبوو

موسائەلەكردن دەربارەی 
میتافیزیك و هاوچەشنەكانی 
بە وردی بۆ ئەوەیە لە ناو 

تەكنەلۆژیادا بین نەك لەبەردەم 
ئامێرەكاندا وەستابین، بەو 

چەشنە تەكنەلۆژیا ئەو واتایە 
ناگەیەنێت كە بە تەنیا ئامێرەكان 

بەكاربهێنرێت، تەنانەت 
تەكنەلۆژیا ئامێرێكی زەبەلاحیش 
نییە، تا كۆمەڵێك دەزگاو شێوازی 
ڕێكخستن و چەشنەكانی كاركردنی 

لە خۆگرتبێت

دەستووری هەرێمی كوردستان، رێككەوتنی 
ستراتیژی نێوان پارتی دیموكراتی كوردستان 
و یەكێتیی نیش������تمانی كوردستان.. پێڕەوی 
ناوخ������ۆی پەرلەم������ان.. كێش������ەكانی هەرێم 
لەگ������ەڵ بەغدا.. كێش������ە هەڵپەس������ێراوەكانی 
تایب������ەت ب������ە م������اددەی 140 و چەندینی 
و  ناوچەكە  گۆڕانكارییەكان������ی  دیك������ەوە.. 
لێكەوتە و دەرەنجامەكانی������ان و كاریگەرییان 
لەسەر هەرێمی كوردستان و دۆزی نەتەوەیی 
نیش������تمانی كورد.. ململان������ێ هەرێمایەتی 
و نێودەوڵەتیی������ەكان و ش������وێن و پێگەی كورد 
تێیاندا.. ئەمان������ە و چەندینی دیكە بابەتی 
گەرماوگەرم������ی ئەمڕۆی ژیانی سیاس������ی 
هەرێمی كوردستانن و هەموویشیان مەترەحن 
بۆ گفتوگۆ و دانوس������تانی نێوان هێز و حزبە 

سیاسییەكان.
لەس������ەرینی ئەمەوە پرسیارگەلێك سەبارەت 
دانوس������تان وەكوو چەمك و هۆ و میكانیزم و 

ئامانج دەوروژێن.
م������رۆڤ ه������ەر لەبەرئ������ەوەی مرۆڤ������ە و 
بوونەوەرێك������ی كۆمەڵایەتیی������ە و مەحكومە 
لەناو ژینگەی كۆمەڵایەتیدا لەگەڵ  بەوەی 
ئەوانی دیكەدا بژی و ناچارە بەوەی لە شێوازە 
جۆراوجۆرەكانی رێكخس������تنی كۆمەڵایەتیدا، 
كۆمەڵگایی، سیاسی، ئابووری و پیشەوەریی، 
كولتووری و یاسایی مامەڵە لەگەڵ خەڵكانی 
دیكە بكات و شێوازی كارلێكی نێوان خۆی و 
ئەوانی دیكە لەسەر بنەمای مانەوە و پاراستن 
و پەرەپێدانی بەرژەوەندی و بەدیهێنانی خواست 
كارلێكیان لەگەڵدا بكات، وەهای لێهاتووە كە 
بوونەوەرێكی دانوستكار.  ببێتە  خۆڕس������كانە 
بەم مانایە دانووستان كردەیەكی مرۆڤانەیە و 
تایبەتە بە مرۆڤ جیا لە هەموو بوونەوەرەكانی 
دیكە. كەواتە دانووستان رەفتارێكی سروشتی 

و خۆڕس������كانەی كۆمەڵایەتیی������ە، م������رۆڤ 
ل������ە كاتی مامەڵەك������ردن و كارلێكیدا لەگەڵ 

ژینگەی كۆمەڵایەتیدا دەیكات.
 خۆڕسكێتی كرداری دانووستان و فۆرمە 
سروشتییەكەی، لە كۆمەڵایەتیبوونی مرۆڤەوە 
س������ەرچاوەی گرت������ووە. كەوات������ە كردارێكی 
غەریزەیی نییە، بەڵكو كردارێكی عەقڵانییە 
و بنەم������ا و هۆكار و كەرەس������تە و ئامانجی 
هەیە ك������ە عەقڵ بڕیاریان لەس������ەر دەدات و 
مەرجەكانی������ان دیاری دەكات و ئاراس������تەیان 

دەكات. 
لەلای مرۆڤ گفتوگ������ۆ لەگەڵ ئەوانی 
دیك������ە و پەیوەن������دی گرت������ن لەگەڵیان������دا 

میكانیزمەكانی دانوستانن. 
هۆیەكەی هەبوونی كێش������ە ی������ان بابەتی 
هەڵپەسێردراو یان جیاوازی و ناكۆكییە لەبارەی 
مەسەلەیەك یان زیاترەوە كە بوونەتە مەترسی 
بۆسەر مان یان بوونەتە هۆی زیانگەیاندن بە 

بەرژەوەندی لایەنەكانی دانووستكار.
ئامانج لێی رێككەوتنە لەسەر بنەماگەلێك 
ك������ە بەرژەوەندییەك یان زیات������ری لایەنەكانی 

دانوستكار بپارێزی یان بەدی بهێنێ.
دانوستان  كە  ئەمەیش������ەوەیە  لەس������ەرینی 
خۆڕس������كییەكەی  سروش������تە  س������ەرەڕای 
كردارێك������ی عەقڵانییە، بۆیە بۆتە كولتوور و 
هون������ەری تایبەت بەخ������ۆی هەیە و رەهەند و 
بوارەكانی هێندەی بوارەكانی كردار و كارلێك 
و پەیوەندییەكان������ی م������رۆڤ ف������راوان بووە و 
زانس������تیگەلێك لە بوارەكانی كۆمەڵایەتی و 
سیاس������ی و ئابووری و ئی������داری و دەروونیی 
رێك������ی دەخەن و چەندین تی������ۆری و رێباز و 
بیرمەند و پس������پۆران لەپش������تەوەی وەستاون. 
بەش������ێوەیەكی هەڵكش������او لە رەوتی مێژوودا 
پەرەی س������ەندووە و لە رۆژگاری ئەمڕۆماندا 

كولتووری دانوستان
هەڵكشان بەرەو لووتكەی سەركەوتن 

یان بەرەوە لێواری بەربوونەوە؟!

ئازا حەسیب قەرەداخی

دۆزی  لەبەرئ���ەوەی 
كورد بەگش���تی و حاڵەتی 
هەرێم���ی كوردس���تان بە 
وەرچەرخانێك���ی گرنگ و 
و  تێدەپەڕێ  پڕبایەخ���دا 
كەوتۆتە بەر شەپۆلەكانی 
ئ���ەو گۆڕانكارییانەوە كە 
روویانداوە  ناوچەكەدا  لە 
روو  م���اون  ئەوان���ەی  و 
ب���دەن، بۆیە ب���ۆ هەموو 
پارچەكان���ی كوردس���تان 
هەرێم���ی  و  بەگش���تی 
بەتایبەت���ی  كوردس���تان 
گرنگ���ە ك���ە كولت���ووری 
دانوستان لە ژینگە و كایەی 
سیاس���یدا لەنێوانی حزب 
سیاس���ییەكاندا،  هێزە  و 
وەك���و پێویس���تیی ببێتە 
ئەرێن���ی.  كولتوورێك���ی 
پەیڕەوی بكرێ و بێهوودە 

و بێ جەدوا نەكرێ.

 دوو هەفتە جارێك بۆ گوڵانی 
دەنووسێت 

بۆتە یەكێك لە پێویستییە ناچارەكانی مرۆڤ 
بۆ چارەس������ەركردنی كێشەكانی و بەدیهێنانی 
خواست و بەرژەوەندییەكانی. ئامارەكان وەهای 
دەردەخەن كە ساڵانە لە شاری جنێف نزیكەی 
10هەزار پرۆسەی دانوس������تاندنی فەرمی و 
نافەرمی دەكرێ و لە ش������اری نیویۆركیشدا 
هێندەی ئەو ژمارەیە دەكرێ. هەروەها ساڵانە 
لە سەرانس������ەری جیهاندا ژمارەیەكی یەكجار 
زۆر دانوستان لەنێوانی دەوڵەتان و كولتووری 
جیاجیا و كۆمپانیا زەبەلاحەكان یان لەناوخۆی 
ی������ەك دەوڵەتدا لە نێوان������ی حزب و فەرمانگە 
خۆیش������ایەتییە  و  گ������روپ  و  رێكخ������راو  و 

كۆمەڵایەتییەكاندا دەكرێ.
دانوستان وەكو كردەوە و كردار كە كولتوورە، 
دەبێ ئەوەیش������ی لەگەڵ������دا روون بكرێتەوە كە 
چ كولتوورێكە؟ ئایا كولتوورێكی پۆزەتیڤ 
)ئەرێنی( ی������ان ك��ول��توورێ��كی ن���ەگەتیڤ 

)نەرێنی(�یە؟
لەس������ەرینی وەڵامدانەوەی ئەم پرس������یارەوە 
دووجۆر كولتووری دانوس������تان هەیە. هەر دوو 
جۆرەكەیش لەس������ەر ئەو بنەمای������ە دامەزراون 
كە دانوس������تان گەمەیە ل������ە نێوانی دوو تیپدا 
دەكرێ. جۆری یەكەم پێ������ی دەوترێ گەمە 
 Approch بەپێی رێبازی )بردنەوە بردنەوە
Win Win(. لەمەدا دانوستكار بە رووحی 
دانوس������تانەوە  پرۆس������ەی  دەچێتە  ئەرێنییەوە 
و پێش������تر بڕ و رادەیەك لە سروش������ت و ئیرادە 
بەرامبەرەك������ەی دەزانێ و  و خواس������تەكانی 
بڕیاریش������ی داوە گوێ بگرێ تا زیاتر بزانێ 
بۆئ������ەوەی ئەو زانیارییانە بە هەند وەرگرێ و 
بیانكاتە بنەما بۆ گەیش������تن بە ش������ێوازێكی 
میانگیرانە لە چارەس������ەردا ك������ە دەرەنجام بە 
هۆیەوە ه������ەردوو لا براوە بن. ب������ە واتایەكی 
دیكە دانوستان دەبێتە ئەو هەڵكێش )مصعد(
ەی لایەنەكان هەڵدەكێش������ێ ب������ەرەو لووتكەی 

سەركەوتن.
ج������ۆری دووەم: گەمەیە لەس������ەر بنەمای 
)ئاكام س������فر( یان پێی دەگوترێ )دانوستانی 
 .)  Zero-sum Gameس������فریی
دانوستكار دەچێتە دانوستانەوە بەو مەرجەی 
خ������ۆی هەم������وو ش������تێك ببات������ەوە و ئەوی 
واتە  بدۆڕێنێ.  بەرامب������ەری هەمووش������تێك 
دەرەنجامەك������ەی بردن������ەوەی رەه������ای لایەك 
و دۆڕان������ی رەه������ای لایەكەی دیك������ە. بەم 
خواستەكانی  پیرۆزكردنی  دانوس������تان  مانایە 
لایەك و مافی بەكارهێنانی ڤیتۆیە لەس������ەر 
خواس������تەكانی لایەكەی دیكە و ئیتر كارێك 
نامێنێ كە پێی بگووترێ پرۆس������ەی گەڕان 

بە دوای خاڵە هاوبەش������ەكان و پنتی بەیەكتر 
گەیش������تن، بەڵكو دەبێتە كاركردنی زۆرەملێ 
بۆ رازیبوونی رەها یان رەتكردنەوەی رەها. بەم 
هۆیەشەوە دانوس������تان لە پرۆسەی گفتوگۆو 
هەڵكش������ان بەرەو لووتكەی سەركەوتن دەبێتە 
پرۆس������ەی یەكترس������ڕینەوە و هەڵكشان بەرەو 
لێواری بەربوونەوە. ئەوس������ا دانوستان بەهای 

نامێنێ، بێ جدوا و بێهوودە دەبێ. 
كەواتە ه������ەر لە بناغەوە دانوس������تان وەكو 
كولتوور پەیوەس������تە بە ئەرێنیی پرۆسەكەوە و 
هەمیش������ە وەهای لێ چ������اوەڕوان دەكرێ كە 
بەشێوەیەكی ئەرێنی، بۆ مەبەستێكی ئەرێنی، 
بە كەرەستەی ئەرێنی، بۆ ئامانجێكی ئەرێنی 

بێ. 
لێرەدا سەرنج لە دوو شت دەدەین:

یەكەمی������ان: دەس������تەواژەی دانوس������تان لە 
زمان������ی كوردی������دا، هەر لە بناغەوە لەس������ەر 
بنەمای لێكگرێدانی )پێدان( و )لێس������تاندن( 
دروس������تكراوە، كەواتە خودی پرۆس������ەكەیش 
پرۆس������ەی پێ������دان و وەرگرتن������ە. گفتوگۆیە 
لەب������ارەی جۆر و پۆل و بڕی ئەوانەی دەدرێن 
و ئەوان������ەی وەردەگیرێ������ن. هاوس������ەنگی و 
هەماهەنگییە لەنێوانیان لەپێناوی بەدیهێنانی 

بەرژەوەندی هەر دوولای دانوستان. 
دووەم: ئیمام������ی عەلی خ������وای لێ رازی 
بێت دەڵ������ێ: خەڵك دوو پۆلن، یەكێكیان براتن 
لە ئاییندا، دووەم هاوش������ێوەتن لە خەڵقدا، واتە 
ئەوانیش مرۆڤن وەكو ئەوەی كە تۆ مرۆڤی. 
ئ������ەم وتەزای������ەی ئیمامی عەل������ی بنەمای 
دیدگای هاوبەش������ێتی )شەراكە( و كارلێكی 
ئۆرگانیزمانەیە لەسەر بنەمای )هەموومان(، 

نەك لەسەر بنەمای )ئێمە( و )ئەوان(.
ل������ەم بابەت������ەی ئێم������ەدا، )هەمووم������ان( 
زەوینەیەك������ی پتەوی دانوس������تانە بەو پێیەی 
دانوستان لەنێوانی هەموومانە بۆ هەموومان. 
ئەگەر دانوستكار ئەم حەقیقەتە هەمووییەی 
زانی و بە رووحی ئەرێنی هەمووییەوە چووە 
ناو پرۆسەی دانوستانەوە، ئەوسا دەشزانێ كە 
دانوستان گەمەیە. ئەم گەمەیە پەیڕەوی لە 
چەند پرینسیپێكی سەرەكی دانوستان دەكات، 

كە گرنگترینیان بریتین لە:
یەكەم: فۆكس خستنە سەر چارەسەركردنی 
كێش������ەكان و دووركەوتنەوە لە پەرتوبڵاوی و 
پلار و تانەدان لە كەسەكان. بەواتایەكی دیكە 
دەبێتە دانوس������تكارێكی بابەتی و لە كەساندن 
دوور دەكەوێتەوە. بەمجۆرەش ستایشی كاری 
باش دەكات جا هەر كەسێك كردبێتی، بەوەیشەوە 
كە جیاواز و ناكۆكە لەگەڵیدا و دانوس������تانی 

لەگەڵ دەكات. لەسەر ئەم بنەمایەش بایەخ بە 
بەرژەوەندی و ئیرادەی بەرامبەرەكەی دەدات 

نەك لێی كەم بكاتەوە.
دووەم: بایەخ������دان بە گوێگرتن. بەو مانایە 
دانوستكار بە گریمانە و نەیەتی پێشوەختەوە 
ناچێتە دانوس������تانەوە، بەڵكو دەچێت تا گوێ 
ل������ە بەرامبەرەك������ەی بگرێ و لێ������ی حاڵی 
ئەوەنییە  ئەمەیش مان������ای  ببێ. هەڵب������ەت 
كە دانوس������تكار زانیاری پێشوەختی لەبارەی 
بەرامبەرەك������ەی و پاش������خان و داواكانیی������ەوە 
نەب������ێ. بەڵكو مانای ئەوەیە كە پێش������وەخت 
بڕی������اری نەدابێ كە ئەوەی ئ������ەم دەیزانێ لە 
بارەی بەرامبەرەكەیەوە هەر ئەوە راستە. بەڵكو 
پێویستە گوێی لێ بگرێ. گوێگرتنیش سەر 
راوەش������اندن نییە، وردبوون������ەوە و لێكگرێدانی 
زانیارییەكان و كەڵەكەكردنیانە بەمەبەس������تی 
س������ەرلەنوێ دیراس������ەت كردن������ەوە. هەروەها 
گوێگرتن بریتی نییە لە بڕوا پێهێنان، بەڵكو 
هەوڵدانە بۆ هەڵسەنگاندنی بەراوردكارانە لە 
نێوان������ی ئەو زانیارییانەی پێش������وەخت هەبووە 

لەگەڵ ئەوانەی لە دانوستاندا دەردەكەون.
س������ێیەم: دانانی لیس������تی بابەتەكان بەپێی 
بایەخیان و پۆلین كردنیان لەنێوانی كاتەكانی 

دانووستانا.
چوارەم: دووركەوتنەوە لە شێوازی ناڕاستەخۆ 
بۆ دەڕبڕینی بابەتەكانی دانوس������تان. چونكە 
شێوازی ناڕاستەوخۆ چەردەیەك قسە دەهێننە 
ئاراوە كە دیاریكراو نین، نازانرێ مەبەس������ت 
لێیان چییە، لێكدانەوەی جیاوازی بۆ دەكرێ 
لەلایەنی بەرامبەرەكەوە. كات بە فیڕۆ دەدا. 
كات بەفی������ڕۆدان وزە و توان������ای مرۆیی و 

دارایی بەفیڕۆ دەدات. 
لەبەرئ������ەوەی دۆزی ك������ورد بەگش������تی و 
حاڵەتی هەرێمی كوردستان بە وەرچەرخانێكی 
گرن������گ و پڕبایەخدا تێدەپ������ەڕێ و كەوتۆتە 
بەر شەپۆلەكانی ئەو گۆڕانكارییانەوە كە لە 
ناوچەكەدا روویانداوە و ئەوانەی ماون روو بدەن، 
بۆیە بۆ هەموو پارچەكانی كوردستان بەگشتی 
و هەرێمی كوردس������تان بەتایبەتی گرنگە كە 
كولتووری دانوس������تان لە ژینگ������ە و كایەی 
سیاسیدا لەنێوانی حزب و هێزە سیاسییەكاندا، 
وەكو پێویس������تیی ببێتە كولتوورێكی ئەرێنی. 
پەی������ڕەوی بك������رێ و بێهوودە و ب������ێ جەدوا 
نەكرێ. هەمیشە دەرگاكانی كراوە بن بەسەر 
پرۆس������ەی گەڕان  هەم������وو جیاوازییەكاندا. 
بێ ب������ەدوای چارەس������ەر و هەماهەنگیدا لە 
رێی دۆزینەوەی خاڵ������ە هاوبەش و پنتەكانی 

بەیەكترگەیشتنەوە.

پرۆفیسۆر سیروان بابان )وەزیری كشتوكاڵ و سەرچاوەكانی ئاو( بۆ )گوڵان(:

رێوشوێنی یاسایی بەرامبەر ئەو كەسانە 
دەگیرێتەبەر كە زەوییە كشتوكاڵییەكانیان بۆ 

پرۆژەی غەیرە كشتوكاڵی بەكارهێناوە
 پرۆفیسۆرس������یروان بابان وەزیری كش������توكاڵ و سەرچاوەكانی ئاو لە وەڵامی چەند پرس������یارێكی گوڵان دا، ئاماژەی بە 
كێشەی زەوی و زارو ئەو زێدەڕۆییانە كرد كە دەكرێتە سەر زەوی كشتوكاڵی و لەم رووەشەوە دەڵێت هەنگاوەكانی وەزارەت 
كاریگەریی باش������یان بۆ چارەسەركردنی كێش������ەكە هەبووە، لەتەوەرێكی قسەكانیشدا ئەوەی راگەیاند كە ئێستا 13 بەنداو 
لەهەرێمی كوردس������تان لەبواری جێبەجێكردندان. ئاماژەی بەو بەرنامەو كارانەش������دا كە وەزارەت گرتوویەتییەبەر، هەروەها 
پێی راگەیاندین كە هەموو س������ێ ش������ەممەیەك لەدیوانی وەزارەت بەمەبەس������تی لێكۆڵینەوە لەو گرفت و كێشانە پێشوازی 

دانراوە، لەم راپۆرتەدا وەزیری كشتوكاڵ و سەرچاوەكانی لەجووتیاران دەكات و لەناو وەزارتیش سەندوقێكی سكاڵا 
پەیوەنداردەداتەوە.ئ������او وەڵام������ی زۆر ت������ەوەرو بابەت������ی دیكەی 



41

20
12

/1
0/

15
  

)9
00

ە )
مار

ژ
ـی
ـــ
سـ
ـــا
سیـ

لە س������لێمانی لەس������اڵی 2010 – ەوە پارەی بۆ 
دانراوەو لە تەندەرینە،3س������ایلۆی دیكەش هاتە 

سەرخەت لە بەردەڕەش و رانیەو گەرمیان. 
پڕۆژەكانی بەنداو و ئاودێری

سەبارەت بە پڕۆژەكانی ئاودێری و دروستكردنی 
بەنداوەكان كە گلەییەكی زۆری لەبارەوە هەیە، 
لەكاتێكدا هەرێمی كوردستان سەرچاوەی ئاوی 
زۆرە كەچ������ی ژمارەیەكی ك������ەم لە پڕۆژەكانی 
پرۆفیسۆرس������یروان  كراون؛  دروس������ت  ئاودێری 
باب������ان گوت������ی: ) جگ������ە ل������ەو 13 بەنداوەی 
لەهەرێمی كوردستان لەژێر جێبەجێكردندان، 40 
بەنداوی دیكە كە گوژمەشیان بۆ تەرخانكراوە 
لەرووی رێكخس������تن و دیزاینەوە ئامادەكاری بۆ 
دروس������تكردنیان دەكرێت، لەوانە بەنداوی گەورە 
وەكو بەن������داوی دێڵگە لە س������ەرووی بەنداوی 
دوكان و بەنداوی س������ارتك لە خوارووی دوكان و 
باس������ێ لە دهۆك و مەنداوە لە هەولێر، هەروەها 
بەنداوی بەردەس������وور لەگەرمی������ان، لە پڕۆژە 
پێشنیاركراوەكانی ساڵی 2012 كە بوودجەمان بۆ 
تەرخانكردوون لەم ساڵدا )4( بەنداوی گەورەیان 
تێدایە ك������ە بریتین لە بەنداوی گۆمەس������پان و 
باس������ەڕەو باوەنوور و رەواندز، ئەوانە لەم س������اڵدا 
ئامادەكاری������ی تەندەریان ب������ۆ دەكرێت، هەروەها 
لەبەرنامەدای������ە چەن������د بەنداوێك������ی گەورە بە 
قەرزی درێژخایەن لەلایەن كۆمپانیا وەبەرهێنەرە 

پسپۆرە یبیانییەكانەوە جێبەجێ بكرێت.
قەرزی كشتوكاڵ بە 5100 پڕۆژە دراوە

س������ەبارەت بەقەرزی كشتوكاڵی و دوا ڕێنمایی 
لەم بوارەدا پرۆفیس������ۆر بابان ئاماژەی بەوە كرد 
كە س������اڵانە رێنمایی تایبەت بە پێدانی قەرزی 
كش������توكاڵ هەموار دەكرێتەوە، بۆ نموونە ساڵی 
رابردوو دانانی رەهنی موڵك بۆ وەرگرتنی قەرز 
یەكێ������ك بوو لە مەرجەكان، بەڵام بۆ ئەمس������اڵ 
هەموار كرایەوە، ئەگەر تێچووی پرۆژەكە لە 15 
ملیۆن دینار كەمتر بوو ئەوا تەنیا بە كەفالەتی 
كەس������ی جێبەجێ دەكرێت، بەڵام ئەگەر لە 15 
ملیۆن دینار زیاتر بوو ئەوا پێویس������ت بە رەهن 
كردنی خانوو ی������ان زەوی دەكات، جگە لەوەش 
رێژەو ماوەی گەڕاندنەوەی قەرزەكە بۆ زۆربەی 
پڕۆژەكان بۆ ئەمساڵ زیاد كرا. ئەم قەرزەش لە 
ساڵی 2009 تاكو ئێستا بەردەوامە، تاكۆتایی 

ساڵی 2011 

پلانی پێنچ ساڵەی كشتوكاڵ وكێرڤی 
بەرهەمە ناوخۆییەكان

سێ س������اڵ لەمەوبەر پلانێكی س������ترتیژی بۆ 
پەرەپێدان������ی كەرتی كش������توكاڵ داڕێژرا، بەڵام 
لەبەر كەمیی بودج������ە نەتوانرا زۆربەی زۆری 
بڕگ������ەو خاڵەكانی پلانەكەو ئامانجەكان بخرێنە 
ب������واری پراكتیكیی������ەوە، وەزیری كش������توكاڵ و 
سەرچاوەكانی ئاو لەمبارەیەوە گوتی:) گەیشتن 
بە خۆبژێ������وی؛ پەیامیی س������ەرەكی ئەو پلانە 
ستراتیژییە پێنچ ساڵییەی وەزارەت بوو، دوای 
تێپەڕبوونی سێ ساڵ دەكرێت هەڵسەنگاندنێكی 
زانس������تی بۆ بكرێت، راس������تە هەموو پلانەكە 
جێبەجێ نەكرا بەڵام لەو ماوەیەدا كاری باشی 
تێدا كرا، بۆ نموونە ئاستی بەرهەمهێنانی گەنم 
لەدوو ساڵی رابردوودا لە 300 هەزار تەن بەرەو 
500 ه������ەزار تەن بەرزبووەوە، كەمبوونەوەی ئەو 
ئاس������تەش لەم ساڵدا كە پێش������بینی دەكرێت بۆ 
400 هەزار تەن كەم بێتەوە بۆ ئەو وشكەساڵییە 
دەگەڕێتەوە كە زیاتر تووشی رووبەرێكی فراوانی 
دەش������تەكانی هەولێرو مەخموور و بەردەڕەش و 
گەرمیان بووەوە، س������ەبارەت بە سەوزەش لە250 
هەزار تەنەوە گەیش������تە 407 هەزار تەن، ئەمە 
لەكاتێكدا پێش������تر توان������ای بەرهەمی خۆماڵی 
تەنیا 37% ی پێداویس������تی ب������ازاڕ بوو، بەڵام 
ئێس������تا توانامان 62% ی������ە، هەروەها بەرهەمی 
پەتاتە ل������ە 1000 تەنەوە ب������ۆ 78هەزار تەن و 
میوە ل������ە 55 هەزار تەن بۆ نزیكەی 60 هەزار 
تەن و گۆشتی مریشك لە 36 هەزار تەنەوە بۆ 
55 هەزار ت������ەن و هێلكە لە 336 ملیۆنەوە بۆ 
430 ملیۆن زیادیكردووە، س������ەبارەت بە میوەش 
ب������ەرەو زیادبوونە، ئەویش لە 23% بۆ 25% بەرز 
بووەتەوە، بەڵام كە رێژەكەش كەمە هۆكارەكەی 
دەگەڕێتەوە بۆ ئەوەی میوەجات یا داری میوە 
پێویس������تی بە لایەنی كەم بە )4( ساڵ هەیە تا 
دەگاتە بەرهەم. س������ەبارەت بە گۆشتی مریشك 
26% بووەت������ە35% ئەویش ل������ە بەرزبوونەوەدایە 
ئامانجمان گەیش������تنە بە 98000 تەن لە ساڵی 
2013 دا ئێستاش 40000 تەنە ساڵانە بەرهەم 
دێت، بەڵام لە هێلكە زۆر پێشكەوتووین، ئێستا 
420 ملی������ۆن هێلكە بەرهەم دێت و پێویس������تی 
كوردس������تان 636 ملیۆنە واتا 66% پێویس������تی 
بازاڕی خۆماڵی دابین دەكەین، س������ەبارەت بە 

رووبەری بەراو كە داماننابوو كە 50%ی دێمی 
بكەین������ە بەراو چونكە ئ������ەو كاتەی كە پلانمان 
دانا 9% بوو، بەڵام ئێستا بوو بە نزیكەی %11 
وات������ا 614 ه������ەزار دۆنم كە پێش������تر بەراو بوو 
ئێس������تا 709624 هەزار دۆنم بەراوە، بێجگە لە 
هەندێ بابەتی دیكەی وەكو پەرەپێدانی میوە و 
دروستكردنی ساردخانە و كارگەی پاككردنەوەی 
تۆو و لێدانی بی������ر و هەندێ پرۆژەی دیكەی 
ئاودێری كە ئێس������تا لەژێ������ر جێبەجێ كردندان، 
ئەمانە هەمووی بەم س������ێ ساڵە ئەنجامدراون، 
لە بەرنامەی كابینەی حەوتەمدا ئامانجەكەمان 
فراوانتر كردووە ئەویش تەنیا ئیكتیفازاتی نییە، 
بەڵكو دابین كردنی ئاسایشی خۆراك و ئاوە لە 

هەرێمی كوردستان(.
هاوسەنگی نەبوونی بەرهەمی گەنم و 

ژمارەی سایلۆكان
وەزیری كشتوكاڵ و سەرچاوەكانی ئاو سەبارەت 
روونی  س������تراتیژییەكە  بە جێبەجێكردنی پلانە 
كردەوە، ك������ە وەزارەت داوای 10 ملیار دۆلاری 
كردب������وو واتا داوای لە 18% كە بێجگە لەمەش 
65 ملیار دینار هاوكاریمان هەیە، كە هێش������تا 
لەبودجەی  نییە كەچ������ی  ئێمەدا  لەخواس������تی 
ئەمس������اڵدا تەنیا 2،8 بۆ كشتوكاڵ تەرخانكرا، 
ئامانجەكانمان  س������ەرجەم  نەمانتوانی  هەربۆیە 
بپێكین. لەلایەكی دیكەوە بۆ جێبەجێكردنی ئەم 
پلانە چەندین وەزارەت بەش������داربووە لەگەڵماندا 
لەوان������ە وەزارەتەكان������ی پلان و پیشەس������ازی و 
بازرگانی و س������ەرچاوەكانی ئاوی ) پێش������تر(، 
بەڵام وەزارەتی پیشەس������ازی و بازرگانی بەپێی 
ئامانج و پلانەكەی ئێمە كارەكانیان هاوسەنگ 
نییە، لەلای������ەك بەرهەمی گەن������م زیادیكردووە 
كەچی ژمارەی س������ایلۆكان وەك������و خۆیەتی و 
تەنیا یەك س������ایلۆ كە لەهەولێر دروست دەكرێت 
و ل������ە قۆناغی كۆتاییدایە ك������ە 60 هەزار تەن 
دانەوێڵە دەگرێت، هەروەها 3 سایلۆی دیكەش 

ئامانجمان فراوانتر كردووە 
ئەویش تەنیا ئیكتیفازاتی 
نییە، بەڵكو دابین كردنی 

ئاسایشی خۆراك و ئاوە

بۆ گوێگرتن لە كێشەو 
گرفتەكانیان، هەموو سێ 

شەمەیەك پێشوازی لە 
جووتیاران دەكەین

لەم ساڵدا بەنداوە 
گەورەكانی گۆمەسپان و 

باسەڕەو باوەنوور و رەواندز 
دەدرێنە تەندەر

رێژەو ماوەی 
گەڕاندنەوەی قەرزی 
كشتوكاڵ بۆ زۆربەی 

پرۆژەكان زیاد كرا

و غەرامەش دەكرێن(.
پرۆژەكانی ئاژەڵداری و پەلەوەرو ماسی و 

زەیتوون 
وەزیری كشتوكاڵ و سەرچاوەكانی ئاو ئاماژەی 
بەوە كرد كە لەهەرێمی كوردستان نزیكەی )3( 
ملیۆن و )750( هەزار سەر مەڕو بزن و )316( 
هەزار مان������گاو گوێرەكە و )4( هەزار گامێش 
لە كوردس������تاندا هەیە ل������ەرووی دابین كردنی 
ئەلەف و فاكس������ین و چۆنییەتی پاراستنی ئەم 
س������امانە و زیادكردنی بڕی بەرهەمی گۆشتی 
پەلەوەر و هێلكە ودابین كردنی دەرمان، وەزارەت 
هەن������گاوی بەرچاوی هەڵێناوە بۆ قەڵاچۆكردن 
و چارەس������ەركردنی چەندی������ن نەخۆش������ی وەكو 
تەبەقFMD و برۆس������یلا، تەنان������ەت وەزارەت 
ناوەندییە كە  پێشكەوتووی  تاقیگەیەكی  خاوەن 
لەهەولێرە بێجگە ل������ە )3( تاقیگەی دیكە لە 
هەولێرو سلێمانی و گەرمیانن، بەردەوام بەدوای 
رووماڵكردنی نەخۆشییەكانەوەن،، هاوكات روونی 
كردەوە كە بە س������ەدان پرۆژەی پەلەوەرو گۆشت 
لە هەرێمی كوردستاندا هەیە، ساڵی رابردووش 
)1(ملیارو )800(ملیۆن دینارمان تەرخان كرد 
و )5( هەزار تەن سۆیامان كڕی بە نیوە قیمەت 
بەس������ەر خاوەن پرۆژەكان دابەش������مانكرد، ئێستا 
گۆشتی فرێشی خۆمان لەپارێزگاكان خراوەتە 
بازاڕەوە، بەڵام كێشەكە لە فرۆشتنی مریشكی 

كێشەی زەویی كشتوكاڵ
سەبارەت بەكێشەكانی زەوی وزار كە جووتیاران 
و خ������اوەن زەویی������ەكان بە پێچەوانەی یاس������ا و 
پێوەدەكەن،  مامەڵەیان  وەزارەت  رێنماییەكان������ی 
وەزیری كشتوكاڵ و سەرچاوەكانی ئاو گوتی:) 
لیژنەیەكی باڵا ب������ۆ بەدواداچوون و لێپێچینەوە 
دروس������تكراوە ئەركی ئەم لیژنەی������ە بریتییە لە 
كش������توكاڵییانەی  زەوییە  ئ������ەو  بەدواداچوونی 
تەملیك كراون و لەلایەن جووتیاران و خاوەنەكانیان 
پارچەكراوی  پارچ������ە  بە  نووس������ینگەكانەوە  و 
كڕین و فرۆش������تنیان پێ دەكرێ������ت و پرۆژەی 
دادەمەزرێندرێت  لەس������ەر  كش������توكاڵیان  غەیرە 
وەكو دروس������تكردنی ڤێللا، بۆ ئەم مەبەستەش 
لیژنەكە س������ەردانی نووس������ینگەكان دەكات كە 
مامەڵە بە زەوییە گرێبەستەكان دەكەن. هەروەها 
بەدواداچوونی ئەو گرێ بەس������تانەی كە لە ناو 
تەلبەندیشكراون  دارستانی دەس������تكرد كراون و 
و ئەو دارس������تانە سروش������تیانەی كە بە پارچە 
پارچەك������راوی فرۆش������راون و پ������رۆژەی غەیرە 
كش������توكاڵیان لەس������ەر دامەزراوە، ئەوانەشی كە 
دەكەونە ناو ماستەر پلان كە لە چوارچێوەی 30 
كیلۆمەتردان، بەدواداچوونی ئەو زەوییانەی كە 
دراون بۆ دروس������تكردنی پرۆژەكانی وەبەرهێنان، 
ئەگ������ەر هاتوو لەو ماوەی������ەی بۆیان دیاریكراوە 
جێبە جێ نەكرابن رێوشوێنی یاساییان بەرامبەر 
وەردەگیرێت، گرێبەستەكانیان پووچەڵ دەكرێنەوە 

گەیشتۆتە زیاتر لە 100 ملیار دینار بۆ 4000 
پرۆژە، بۆ ئەمس������اڵیش تا ئێستا نزیكەی زیاتر 
لە27ملی������ار خەرج كراوە بۆ 1100 پرۆژە، دیارە 
ڕێژەی ق������ەرزی پڕۆژەكانیش كە پێیان دەدرێت 
بە گوێرەی ج������ۆری پڕۆژەكانە بڕی بەرزترین 
رادەی قەرز كە بە پڕۆژەی ئاسایی دەدرێت تا 
100 ملیۆن دینارە، بۆ پڕۆژە تەواوكارییەكانیش 
دەگاتە 150 ملیۆن دینار، بەڵام بۆ س������اردخانە 
و پرۆژە س������تراتیژییەكان تا 500 ملیۆن دینارە، 
قەرزەكانی������ش پ������رۆژەی خانووی پلاس������تیك و 
لێدانی بی������ری ئیرتی������وازی و كڕینی ئامێری 
كشتوكاڵی و دروس������تكردنی پرۆژەی ئاژەڵ و 
پەلەوەر و ماسی و باخداری و زۆر شتی دیكە 
دەگرێتەوە، سەبارەت بە چاككردنی میكانیزمی 
ئەو قەرزانەش چەندین پێش������نیارمان بۆ لایەنی 
بەرزترین  لەوان������ە  بەرزكردۆتەوە،  پەیوەندی������دار 
رادەی قەرزەك������ە ببێتە 150 ملی������ۆن دینار بۆ 
پرۆژەی ئاسایی و بە 10 ساڵ بدرێتەوە. ماوەی 
دانەوەی قەرزی پرۆژە س������تراتیژییەكان بكرێتە 
15 س������اڵ . هەروەها قەرزی گشت پرۆژەكان 
پاش دوو س������اڵ لە رێككەوتی پێدانی قس������تی 
یەكەم وەربگیرێتەوە، بۆ ناوچە دابڕێنراوەكانیش 
كە تەنیا پرۆژەكانی خانووی پلاستیك و لێدانی 
بیر و كڕینی ئامێری پرژاندن و راكێشانی كارەبا 
دەگرێتەوە، داواشمان كردووە كە وەكو ناوچەكانی 
دیكەی هەرێم ئەوانیش هەمان قەرز و بوارەكان 
بیانگرێتەوە، بەڵام دەبێت رەهنەكە لە ناو هەرێم 

بێت(.

لە2009 تا ئێستا قەرزی 
كشتوكاڵی بە 5100 پرۆژە 

دراوە بەبڕی 127 ملیار دینار

)13(بەنداو لەبواری 
جێبەجێكردندان و )40( 
بەنداویش ئامادەكاریان 

بۆدەكرێت

بۆ ناوچە دابڕێنراوەكانیش 
داوامان كردووە كە وەكو 
ناوچەكانی دیكەی هەرێم 
ئەوانیش هەمان قەرز و 
بوارەكان بیانگرێتەوە

زیندوودای������ە، ب������ۆ ئەم مەبەس������تەش ش������وێنی 
تایبەتمان تەرخانكردووە بۆ فرۆشتنی مریشكی 
زین������دوو ك������ە س������ەرجەم خزمەتگوزارییەكانی 
تەندروستیان تێدا دەس������تەبەر كراوە، بایەخێكی 
گرنگیشمان بەسامانی ماسی داوە، پار )400( 
هەزارمان دابەش������كرد بە نرخ������ی 100دینار بۆ 
لە2012/6/20- ساڵ  پەنجەماسییەك،ئەم  هەر 
ەوە دەس������تمان بەدابەش كردنی كرد كە بریتییە 
لە)800( هەزار دانە ل������ە هەموو پارێزگاكانی 
كوردس������تان، هەروەها لەبواری پرۆژەی چاندنی 
زەیتوونیشدا كە تا ئێستا 800 باخمان چاندووە، 
وەزارەتیش سیستەمی ئاودێری و دڵۆپاندنی داوە 
بە جووتیاران ب������ۆ ئاودانی باخەكانیان، هەروەها 
ئێمە10%ی نرخەكەمان لەجووتیاران وەرگرتۆتەوە 
بەمەبەس������تی هاندانیان بۆ ب������ەردەوام چاندنی 
زەیتوون و هەمیش بۆ بەكارهێنانی ئەم سیستەمە 
برەومان  كوالێتیش������ەوە  ئاودان.لەرووی  نوێیەی 
بەو جۆرانە داوە ك������ە زەیتەكانیان جیهانییەو لە 
وڵاتانیش جۆری باشمان هاوردە كردووە،لەوانەش 
)4( جۆر لەئیس������پانیاوە كە لە نەمامگەكانی 
خۆم������ان چاندوومان������ەو دواتر بەس������ەر هەندێ 
جووتیاری نموونەیی دابەشمانكردووە.ئاماژەشی 
بەوە كرد كە ئێستا كارگەیەكی بچووكی زەیتی 

زەیتوونمان لە باشیك دامەزراندووە.

ئێستا 420 ملیۆن 
هێلكە بەرهەم دێت و 

پێویستی كوردستان 636 
ملیۆنە واتا 66% پێویستی 

بازاڕی خۆماڵی دابین 
دەكەین


